
MWAI WA KANA - MWAI WA KATANO - MWAI WA THANTHATÚ

ÙVOO ÌÙLÙ WAKU

Ùvoomùseo wa kìla mùthenya ùseùvìtw’e wa kùùtethya kwìsìla ndeto 
ya Ngai kìla mùthenya. Soma ìvuku yìi mbola na ùisùanìa ìùlù wa ùvoo 
wayo.

Voya kìla mboya na uìneena ùneenì wa wathani na mùìkììo, ùyììkìia Ngai 
kwìka ùndù nthinì wa thayù waku.

Atììa mìsoa ya mbivilia kìla mùthenya na kùsoma mbeange maandìko 
nì kenda wongele vinya ùmanyi waku wa ndeto ya Ngai na ùyaka kyalo 
kya kìla ìvinda wìnake.

Ìla ùùtùmia ìvuku yìì kìla mùthenya, ìtha weteele ndeto ya Ngai 
ìùtongoesye, ìkwìkìe vinya, na ìiùtwaa ùsindinì.

Tanìa ivinda yaku na Ngai kìla muthenya  kwìsìla ùvoomùseo kìla 
mùthenya, Ngai nakùathime.

Mwathani  Uebert Angel

KÙAAN’YA NDETOKÙAAN’YA NDETO

2 Timotheo 2:15 (KJV)
Thangaa kwìnengane mweene wìtìkìlwe nì Ngai, mùtethya wa wìa ùta-
sonokw’a, uivathùkania ùndù waile ìka ùla w’o.

Aingì nìmawetaa maandìko aa ateo mathingìlììle ngalìko ìmwe ya maana 
ma mo. Maiwetaa ùseo wa kwìtha wì mùmanyìw’a mùseo wa ndeto ateo 
nivuanasya nzìa ìla ìkwendeka kùmìsoma. Oùndù kùaan’ya nthìnì wa ìsavu 
kùaanasya namba ilungu sianene, mwìao wa “kùaan’ya ndeto ya ùw’o kwa 
nzìa ìla yaìlite” wonanasya maana ma kumya saa sianene na kithito nthìnì 
wa ndeto.

Yìthe yì mbesa, mùtwaano, maùndù ala maendeeye, kana ùndù wìva, 
maandìko onthe nì ma ùtethyo kwa kanisa. Manya kùaan’ya saa syaku si-
anene kwa kìla ùndù ndeto ìnenganae. Wamina ùkwatya kìì, wìthaa weey-
ova na mìio kwondù wa mùmaitha onetha etùmìa mùio wìva ùmotho naku. 
Mwakanì ùù wa mauta mate ma kawaida, eka lìu wìanìe wa ndeto ya Ngai 
ùsyaa thayù mwaìlu na wa usindi.

KÙSOMA MBEANGE
Meko ma atùmwa 17:11

MÌTHENYA 365 YA KÙSOMA MBIVILIA 
- MÙTHENYA WA 91
Yosua 13-15; yoana 3:1-21

WAKATATÙ, 
MWAI WA KANA ÌTUKÙ 1

MBOYA YA ÙMÙNTHI

ÙNEENI WA WATHANI

Asa, ndetheesye kùsoma ndeto yaku kwa ùmanyi na wìthìanu. Neke kìlìko 
nthìnì wa maandìko nìkenda nìkale nìyùmbanìtye, nìmwìtìkìle, na nì na 
ùsindi kìla ngalìko ya thayù wakwa.

Nì mùmanyìw’a mùnene wa ndeto ya Ngai. Yìla ngùaan’ya mesilya makwa 
meanene yìùlu wa kìla maandìko, nììtha nìyovete mìio ya ùtethyo yìùlù wa 
kìla wìa wa mùmaitha.

WASYA NÌ WA VATA!WASYA NÌ WA VATA!

1 Akolintho 14:10 (KJV)
Nìkùtonya kwìthìwa ithyomo mbingì kùù nthì, na vai kìmwe kìtena ùvoo 
wakyo.

Nthìnì wa ùììti, wasya nùwetaa thayù. Kana kasyawa ùu ya mbee kak-
watìanìaa na nthì kwìsìla wasya, kithaa kììo. Matakitalì nomavùnye mbo-
la kana kavindìtye o mew’e kììo kyu kya vata, wonan’yo mùkelemu wa 
thayù na ùima. Kwìw’a nì kùmwe kwa mìw’ìle ya mwìso kwaa nthìnì wa 
mùminùkìlyo wa thayù, kwonan’ya maana makw’o kuma kùsyawa nginya 
kùkw’a. Ùw’o ùù wonanasya ùkwelì wa nthìnì mùno wa veva.

Ùklisto waku wìthaa kwìanana na wasya ùla umasya kwìsìla kumbùla kwa-
ku. Maingi ma mathìna ala andù mesìlaa nomonekane kwìsìla mawasya 
ala metìkìlaa nthinì wa mathayù moo, wathi, ùneeni, kwìtanìthya, na 
mawìthyùlùlùko, syoonthe syìthaa ikuìte maùndù ma kì-veva. 

Maandìko maneenete sanzù: kìla wasya wìna maana maw’o. Ìkììthya wasya 
wa ndeto ya Ngai wì yìùlù wa kìla isiìì siùthyùlùlùkìte.

KÙSOMA MBEANGE
Nthimo 4:20–21

365 BYBELUITDAGING – DAG 92
Yosua 16-18; yoana 3:22-36

WAKANA, 
MWAI WA KANA MATUKÙ 2

MBOYA YA ÙMÙNTHI

ÙNEENI WA WATHANI

Asa, ìkìa matù makwa kwìw’a wasya waku yìùlù wa kìla wasya ùngì 
w’onthe. Ndetheesye kùsùvìa kìla ngwìthukììsya, na eka wasya wa ndeto 
yaku waìlya masùanìo makwa, mìvango na mùìkììo.

Nìnalea kwìthukììsya mawasya onthe. Matù makwa makwetye mawasya 
ala maìlu, na ndeto ya Ngai nìsumbìkìte thayù wakwa.

KYAA ÌVUTINÌKYAA ÌVUTINÌ

2 Asumbì 3:15 (KJV)
Indi yu ndetee mùndù wìsì kùinga mbeve. Na kweethìwa ìla mùingi ùsu 
waingaa, kw’oko kwa Yeova kwooka ìùlù wake.

Kìla kana ka Ngai nìkanengetwe vinya wa kùùngama ùmotho na ndevili. 
Ìndì aingì nìmanyamaa nìkwìthwa mayìsì kùatha na kwathùkìa ùtonyi ùsu 
ìla menda. Maandikonì onthe, ve kùatha kwa veva ùtonya ùkwathùkìa 
withe wìyùmbanìsye kaù. Mùsoa wa ùmùnthì, mwathani elisha nìweetisye 
mwini. Nìkì? Eyùmban’ye kùkwata ùtùmani kuma kwa Ngai. Ùthaithi nìw’o 
waì ùvungùo.

Nthinì wa mwaka uù wa mauta mate ma kawaida, manya kìla kiv-
ingùaa veva waku. Nìtonya kwitha no wathi wa uthaitha ùla ùseùvasya 
mawìthyùlùlùko kenda Ngai atembee, mùsoa ùla ùtumaa ùthangaa, kana 
ithyomo itumaa ùlaùka. Wamina kùelewa ùndù ùsu wa ki-veva, kyaa kyaku 
kikeethaa ùvùngùoni, wìyùmbanìtye kwathùkìa vinya, saa syonthe ,vandù 
vonthe.

KÙSOMA MBEANGE
Esekieli 3:22

MÌTHENYA 365 YA KÙSOMA MBIVILIA 
- MÙTHENYA WA 93
Luka 6:25-49; Savulì 35-37

WAKATANO, 
MWAI WA KANA MATUKÙ 3

MBOYA YA ÙMÙNTHI

ÙNEENI WA WATHANI

Asa, mbuanìsye ùvunguo wa kì-veva ùla ùnìlaùkasya vevanì na kùnenga 
vinya waku. Manyìsye kwosa ìtambya mìtùkì na kwa nzìa ìla yaìlìte nì kana 
nìlekye vinya waku ìla ùkwendeka.

Nìnamanya kìla kìndwaa vevanì na kìmbìkalasya nì mwanyanì wa kùlekya 
vìnya. Kyaa kyakwa kì ùvungùonì wa ìvuti, na ìla ngùatha, mùmaitha ndena 
mwanya!

ITHO YISYAÌÌSYEITHO YISYAÌÌSYE

1 Vetelo 5:8 (KJV)
Ìthìwai na kìlìko, syaììsyai; mùvinganìsya wenyu ndevili angangaa kùù na 
kùù ta mùnyambù ùkùluma, aimantha mùndù aye.

Maingi ma mathìna ala aklisto mesìlaa ùmùnthì nì kìtumi kya kùema 
kùmanya kìla kìendeeye nthinì wa anga sya veva. Ìsilye yìùlù wa nthì ila syì 
vinya na ùtonyi mwingi ndunianì, Russia, USA, na China, kìla imwe ìyìkìa 
mambilioni ma mbesa nthìnì wa mìtambo ya ùkunìkili nikana masùvìe 
mawendi moo. Kìì kìkyoka kìkwon’ya ùseo wa kwìtha na ìtho yìsyaìisye. 
Maandìko metaa aklisto nthi ntheu, na kwa kwìtwa kùu kùkanasya na 
myamùlo

Ndeto ii ithìwai na kìlìko na syaììsyai nthìnì wa mùsoa wa ùmùnthì syìnee-
nea ÿìùlù wa kwìyùmbanya kwa ki-veva na kwìtha wìyumitye, kùvetanga 
isiìi na kwia matù maku kwa kìla Ngai ùnùkwasya. Ìkala wìyùmbanìtye vyù! 
Ìkììthya kùla ùùthi, andù ala ùìkala namo, na kìla kìùlika kìlìkonì kyaku, ti 
nzìa sya mùmaitha sya kùùlika. Ìla ùùsoma ndeto na kùmìelewa, nùùman-
ya ùndù ndevili ulikaa na ùyathùkìa miteko yonthe ìteketwe ùmotho naku. 
Ìtha wi mùklisto wìna kìlìko!

KÙSOMA MBEANGE
1 Athesalonika 5:6

MÌTHENYA 365 YA KÙSOMA MBIVILIA 
- MÙTHENYA WA 94
Yosua 19-21; Yoana 4:1-38

WATHANTHATÙ, 
MWAI WA KANA MATUKÙ 4

MBOYA YA ÙMÙNTHI

ÙNEENI WA WATHANI

Asa, ndetheesye nìkale nì na kìlìko na nìsyaaiisye vevanì. Ùìvya ùmanyi 
wakwa wìthìe nìngùmanya kìla ùseleke wa mùmaitha na kùtembea 
nìmùsùvììkìku nthìnì wa ùw’o waku.

Ta nthì yina vinya ndunianì, nìngùelewa ùseo wa kwia itho yìsyaììsye, 
nìngwìyùmban’ya na ndeto. Nìna kìlìko, nìnìsyaììsye, na ndìkesa kùlindwa 
metho!

KÙSYAÌÌSYA KÌSEVEKÙSYAÌÌSYA KÌSEVE

Mùtavan’ya 11:4 (KJV)
Ùla ùsiasya kìseve ndakavuìa, na ùla ùsiasya mathweo ndakaketha.

Nthìnì wa ìsomo ya kùùlùkìlya, kìseve nìkìtetheeasya kùamùa muìle 
wa mbua na ùito wayo ìvinda yùkìte. Ùù nìw’o ùùne ùito maandìko ma 
ùmùnthì: ùla ùsiasya kìseve ndakavanda. Aklisto aingi makuvìvasya ma-
wathimo moo kwa kwìkìa mùìkììo nthìnì wa kìla matonya kùsisya kana o 
maendee, vandù va kùìkììa kana kìla mekwenda nìkìkùka ìla maùngama na 
ndeto ya Ngai.

Vandù va kùsùanìa, nìtonya kuvoa ata ùwau ùù ndakitali waisye ndùvoaa? 
Kana nata nìtonya ùtw’ìka mumya nthìni wa ùsumbi wa Ngai ìla mùsyì 
wakwa wìthììtwe na ùkya? Sisya na metho maku ì mbua, ti mathweo, kì-
seve, kana kìla metho maku ma nyama matonya kwona. Tùthaithaa Ngai 
ùtaaìsa ùvalùka na ndakavalùka!

KÙSOMA MBEANGE
2 Akolintho 4:18

MÌTHENYA 365 YA KÙSOMA MBIVILIA 
- MÙTHENYA WA 95
Yosua 22-24; Yoana 4:39-54

WAKYUMWA, 
MWAI WA KANA MATUKÙ 5

MBOYA YA ÙMÙNTHI

ÙNEENI WA WATHANI

Asa, Ìkìa mùìkììo wakwa vinya nì kana ndikekwatye kìla ngwona kana 
ngùelewa. Ndetheesye kùkùìkììa vyu na ndivanda na mùikììo, nìsì nùkùete 
ngetha.

Mbua nìyooka kùmina kìla ìvinda ya mùnyao thayùnì wakwa. Nìnalea 
kusisya kìseve kana kwìsilìlya mathweo. Ndiia masùania makwa vala ve 
“ata?” Nììkììa Ngai vyù, na nìnìsì nùkwìka, ìsyìtwanì ya Yesù. Amen!

OSA ATÙA!OSA ATÙA!

Mathayo 17:27 
Indì, nì kana tùikese ùmalulutìkya, enda ùkanganì, noyìkya ndoano, na 
ìkùyù yila yìamba ukwatw’a yose, na wayathamùkan’ya kanyw’a, ùkoona 
sekeli; wose ùkamanenge kwondù wakwa na kwondù waku.

Maandìkonì onthe, Ngai eekie syama itatonya kùeleeka, isala na mosen’yo, 
ìndì ndetìkìlanaa na kuema osa atùa na ùtulu. Ìvinda yonthe ndeto ya 
wathani yanenganiwe, atùa nìyaatiìaa. Mùsoanì wa ùmùnthì, Yesù eeie 
vetelo amanthe mbesa sya koti wa ìkalù kanyw’anì wa ìkùyù. Kìì kyaì kyama 
kyosen’yo, ateo nìkyendaa vetelo etìkìlane na kìla Yesù wamùtavisye. Aì 
eke kwìanana na ndeto ìla wanengiwe.

Aklisto aingi nìmamanyììe kwìthukììsya ndeto vate atùa mekwosa 
mamìthùkùmìthye.

Ùvùan’yo vate atùa ùkwosa vai matokeo ùetae. Kuma ùmùnthì, ìyumye 
ngooni yaku kwìtha ùtakew’aa ndeto kwìkw’oka, ateo ùkeekaa ùndù ìnùk-
wasya. Osa atùa ìùlù wa kìla Ngai ùkùùtavya, na ùkatembeaa na ùsindi ùte 
wa kawaida.

KÙSOMA MBEANGE
Yakovo 2:17

MÌTHENYA 365 YA KÙSOMA MBIVILIA 
- MÙTHENYA WA 96
Asili 1-3; Yoana  5:1-24

WAKWAMBÌLIÌLYA, 
MWAI WA KANA MATUKÙ 6

MBOYA YA ÙMÙNTHI

ÙNEENI WA WATHANI

Asa, nenge mumo wa kwosa atùa ya mìtùkì ìulù wa ndeto yaku. Ndetheesye 
nìthe nì mwìki, na tì mwìthukììsya tù, nì kana nìkwate ùima wa matokeo 
maku mate ma kawaida.

Kìla ìvinda neew’a ndeto, ngoosaa atùa. Neeka ùu, nììtha nì mwanyanì wa 
thayù wìna ùsindi ùte wa kawaida!

VAI NTHÌ VATE NDETOVAI NTHÌ VATE NDETO

Nthìmo 18:21 (KJV)
Kìkw’ù na thayù syì vinyanì wa ùìmì, na ala mawendaa makaìsaa ùsyao 
waw’o.

Nthìnì wa ìsomo ya umo wa nthì, ùvonge wa syìndù ila sikunìkìlaa umo wa 
ndìmì, akunìkìli ma maùndù ma tene ona ùmùnthì nìmakananìaa ìla andù 
yambee mambììsye kùtùmìa kìthyomo kìmwe. Ona kùtw’ìka nthi yikalaa 
ìtena ùw’o, maandìko mayìilye ùu. Mbivilia yumbùlaa kana vayaì nthì vate 
ndeto. Mbee wa mìsingi ya nthì kwìkìwa, Yesù nìwoombie kìla kìndù na vin-
ya wa ndeto syake. Maana ma ndeto neene nì sya vata mùno kùmba nginya 
Yesù mweene etewa ìla ndeto.

Ta syana syake, nìtùnengetwe vinya ùsu wa kùmba. Mbivilia yìtwon’ya 
kana ìla tweekìa ùito ndeto ila tùùneena, twìthaa twalasimithya ùvandìlìku 
anganì sya veva. Ùù nì mwaka wa mauta mate ma kawaida. Neena thayù 
kìla ngalìko ya mawìkalo maku, nùndù ve vinya ùìmìnì waku!

KÙSOMA MBEANGE
Nthimo 15:4

MÌTHENYA 365 YA KÙSOMA MBIVILIA 
- MÙTHENYA WA 97
Asili 4-5; Yoana 5:25-47

WAKELÌ, 
MWAI WA KANA MATUKÙ 7

MBOYA YA ÙMÙNTHI

ÙNEENI WA WATHANI

Asa, elekelya ùìmì wakwa kùneenaa thayù mavinda oonthe. Ndetheesye 
kùtùmìaa ndeto syakwa na ùì, kùendan’ya ùneeni wakwa na ùw’o waku 
kùmba matokeo ma ùngai

Ndeto ila syusìwe nì vinya Ngai watùmìie kùmba mìsingi ya nthì nìsyìkììtwe 
nthìni wakwa. Ila nathana na neeyìaa, nìthaa navindìthya mìvango ya 
mùmaitha na ndivingùa nzìa nzaù sya ùsindi.

AVÌTÌTHYA MA NGAIAVÌTÌTHYA MA NGAI

Kuma 3:6 (NIV)
Na ìngì amwìa, ny’ie nìnyie Ngai wa ìthe waku, Ngai wa Avalaamu, na 
Ngai wa Isaka, na Ngai wa Yakovo. Na Mwose avitha ùthyù wake, nùndù 
akìa kùmùsisya Ngai.

Vinya wa Ngai ndwonekaa kwìsìla kw’oko kwake kwì kw’oka; maandìkonì 
onthe, wonekaa kwìsìla aùme na aka ala Ngai ùsakùaa ta avìtìthya ma 
syama syake. Mùsoanì wa ùmùnthì, Mùmbi wa nthì eeyìelesya kwìsìla 
masyìtwa ma andù ala wathùkùmie kwìsìla mo, Avalaamu, Isaka, na Yak-
ovo. Kwasùanìa wìna kìwango kyu kya Ngai kwìwetanìasya naku aitala 
mùendo waku nake!

Ona kwìtha maìna mawonzu, Ngai ndaaisya wonzu woo ateo asiisye andù 
ala woombie matw’ike avitithya ma vinya wake. Ota ùu, Ngai eenda kwo-
nan’ya vinya wake kwisila vala ùì. Nue mùio wake ùla ùsakùìte. Thùkùma 
na ùkùmbaù na ùtonyì ùla ùkùnengete na ùitembea naw’o ùmùnthì.

KÙSOMA MBEANGE
Meko ma Atumwa 1:8

MÌTHENYA 365 YA KÙSOMA MBIVILIA 
- MÙTHENYA WA 98
Asili  6-7; Yoana  6:1-21

WAKATATÙ, 
MWAI WA KANA MATUKÙ 8

MBOYA YA ÙMÙNTHI

ÙNEENI WA WATHANI

Asa, nì mùvea kwondù wa kùnzakùa ùthùkùme kwìsìla vala nyie. Ndethye 
nìtembee na ùkùmbaù na ùkùmù ùla ùnengete na ndyìtha mùio ùla vinya 
waku ùkonekaa.

Nì mùvìtìthya wa vinya wa Ngai! Ngai onanasya mosen’yo make kwìsìla 
nyie. Ngìtembea ùw’oni wa kwìtha nìilye Klisto, vai ndevili wìna mwanya 
vala nìi, ndikiitìka!

MAÙNDÙ MAÙNGAME KIMAÙNDÙ MAÙNGAME KI

Yosua 10:13 (KJV)
Nayo sua yaùngama ki, na mwei weeteela mùvaka ìla mbaì yeeìvaniisye, 
ùu ti mùandike ìvukuni ya yasalì? Na sua yaùngama ìtunì katì, na yìt-
yaaìkalaata kùthùa ìvinda ya mùthenya mùima.

Yosua kwìyìaìa sua yìùngame ki, nginya ùmùnthì kìthaa kìmwe kya syama 
ila ineeneawa mùno maandìkonì. Amwe maasyaa nì kìthyomo kya nthimo 
kùelesya ùasa wa mùthenya, angì makyosaa ta kyeekìkie. O ùndù ùkasakùa 
kùalyùla, ùw’o umwe ndùkananiw’a: mùndù wa ùtianìo mùkùù nìweekie 
kìmwe kya syama ila nene vyù ndunianì kuma nthì yoombwa.

Ta mùklisto, ùkuìte ùtonyi wa yìùlù mùno mbee wa Yosua. Etha nìweeyìaìie 
sua na mwei kùùngama ki, ona maùndu ala ùkwìsìla maile kwìw’a ndeto 
syaku. Yesù ndaakùne thayù wa tene na tene wi w’oka, aùnengie vinya 
ùtakathela wa kwaìlya thayù waku na nthì yaku. Tavya kìla ùndù wì ùmotho 
naku thayùnì waku ùùngame ki!

KÙSOMA MBEANGE
Alomi 12:2

MÌTHENYA 365 YA KÙSOMA MBIVILIA 
- MÙTHENYA WA 99
Asili 8-9; Yoana 6:22-41

WAKANA, 
MWAI WA KANA MATUKÙ 9

MBOYA YA ÙMÙNTHI

ÙNEENI WA WATHANI

Asa, ndethye kùtùmìa ùkùmù ùla ùiìte nthìnì wakwa. Manyìsye kùneena na 
mùìkììo kenda kìla ùndù wì ùmotho ùatììe wendi waku.

Otondù Yosua waùngamisye sua, kìla ùndù ngakomana naw’o nonginya 
wìtikilane na ndeto syakwa. Nì na ùtonyi ùla waìlasya nthì yakwa. Kìla 
ķìndù nìkìùngamìte kwondù wa ùkùmù wakwa!

MWISIKYA WA THAYÙ MÙSEOMWISIKYA WA THAYÙ MÙSEO

1 Samweli 23:16 (KJV)
Na Yonathani mwana wa Saùlo ookìla, na aenda kwa Ndaviti mùtitùnì, na 
amwìkìa kw’oko kwake vinya nthìnì wa Ngai.

Nthìnì wa ùìiti, mwisikya nìwelekealya na kùtetheesya mùndùmùka ìvin-
da ya kùitava, ya kùsyaa, na mbeange. Ota ùu, maandìko metwon’ya ùseo 
wa kwìtha na “mwisikya” ùla ùtetheeasya kùete mwìso wa thayù waku. 
Ila Ngai wenda kùùtùmìa, aùthiùùkaa na andù ala makwìkìaa vinya na 
kùùtetheesya mùvango wake thayùnì waku.

Ta kìanda nthìnì wa mwìì wa Klisto, vai ùmwe witù ùseùvìtw’e kùthùkù-
ma e weka. Nùkwenda andù angì ma ùkwìkìa moko maku vinya nthìni wa 
Ngai naku, kwa ùkuvì, metìtwe kwìkia angì vinya. Ithiùùke na andu ala 
mathùkùmaa na aìsikya ma mwiso wa thayù waku, maitetheesya kùete 
kìla Ngai wìkììte nthìnì waku. Ngai nùnenganae andù ma mùthemba ùsu; 
vata waku nì kùmamanya, na ùimetìkilya kwìanìsya kìtumi kyoo thayùnì 
waku.

KÙSOMA MBEANGE
Nthimo 27:17

MÌTHENYA 365 YA KÙSOMA MBIVILIA 
- MÙTHENYA WA 100
Luka 7:1-25; Savulì 38-40

WAKATANO, 
MWAI WA KANA MATUKÙ 10

MBOYA YA ÙMÙNTHI

ÙNEENI WA WATHANI

Asa, nì mùvea nùndù wa andu ala ùiìte thayùnì wakwa kùmbìkìa vìnya na 
kùnenga mwelekeo. Ndetheesye kùmanya ala meùndethya kwaìlya thayù 
wakwa na ndyitha kìthima kya kwìkìa angì vinya.

Mwakanì ùù wa mauta mate ma kawaida, Ngai anthiùùkìte na andù ala 
meùtwaa mùvango wake na mbee thayùnì wakwa, na Ngai aetae aisikya 
ma thayù mùseo kùla nìì mavinda onthe!

KÙLIKW’A ÙSUMBÌNÌ WA NGAIKÙLIKW’A ÙSUMBÌNÌ WA NGAI

Akolosai 1:13 (KJV)
Ula watùtangìie kuma vinyanì wa kìvindu na kùtùthamya na kùtùlikya 
ùsumbini wa mwana wake mwendwa.

Kùlikw’a kùkaa ìla nthì yìna vinya yosaa kìsio kya nthì ìngì na kùkìtw’ikithya 
kyayo. Nthì ìsu yìna vinya yongelaa ùtonyi wayo, mìao, na mìtalatala ìùlù 
wa nthì ìsu nzaù yosie. Ota ùu, ìla waminie ùsyawa ìngì, woosiwe walikw’a 
ùsumbìnì wa Ngai. Thayù waku ùla watene nìwaaisye utonyi, vinya na 
ùkùmù wa ùsumbì wa Ngai, ateo kwìsìla ùtangiìo, nìwalikilw’e nthì ìngì 
ìsumbikitwe nì Ngai.

Tembea na ùw’o wa thayù waku mweu mwaka ùù wa mauta mate ma ka-
waida ma ùthwii na ùnene wa tene na tene, ndwì mwove nì mìao ya nthì 
ìla waumie. Yu wìkalaa ungu wa mìao na mìvango ya nthì ya Ngai kwìsìla 
thayù ùla mweù ùkùnengete.

KÙSOMA MBEANGE
Alomi 12:2

MÌTHENYA 365 YA KÙSOMA MBIVILIA 
- MÙTHENYA WA 101
Asili 10-11; Yoana 6:41-71

WATHANTHATÙ, 
MWAI WA KANA MATUKÙ 11

MBOYA YA ÙMÙNTHI

ÙNEENI WA WATHANI

Asa, ndethye nìtembee nthìnì wa ùima wa ùw’o wa thayù wakwa mweù 
nthìnì wa Klisto. Manyìsye kwìkala ungu wa mìao ya ùsumbì waku na 
ndikaasyoke isiini sya thayù wakwa wa tene.

Nìnìlikìtw’e nthìnì wa ùsumbì wa Ngai! Ndyìkalaa ungu wa mìao na 
mìvango ya nthìno. Mìio ìla mùmaitha watùmìaa kùmbananga nthìnì wa 
thayù wa tene ndìna vinya ìùlù wakwa yu!

NTHÌNI NA NZA WA MAVINDANTHÌNI NA NZA WA MAVINDA

Maliko 11:13–14 (NIV)
Na oona mùkùyù wì matù wì kùasa, athi kùsisya kana nìwìthìa wìna 
kìndù: na avika vo ndaaona kìndù ateo matù; nùndù kùtyaì ìvinda ya 
makùyù.
Na asùngìa awìa, kuma ùmùnthì, vai mùndù ùkaya ùsyao waku ona tene 
na tene; na amanyìw’a make meew’a ùu.

Kwa kùsisya kwa mbee, noyoneke Yesù taweekie ùthùku kùumanìa 
mùkùyù nùndù wa kùlea kwìtha na ùsyao ìvinda ìla yìtaì ya kùsyaa. Endaa 
mùtì ùsu, kwa kwìtha evau, ùsyae ìtunda vate kùmakya saa kana ìvinda.

Ta kana ka Ngai, ndùkwenda maùndù ma nthìno maìle nì kana ùendeeye. 
Thayù va nthìno walea kùkwìkìa kyendi, ùkemee! Wìna ùtonyi yìùlù wa 
mìao ìla ìsumbìkaa nthìno; ethìwa ndùkwenda kìndù, ndeto syaku noi-
tonye kùkìvìndùa. Athana ùsyao, kùthi mbee, na kwongeleka!

KÙSOMA MBEANGE
Aeveso 1:19–21

MÌTHENYA 365 YA KÙSOMA MBIVILIA 
- MÙTHENYA WA 102
Yosua 12-13; Yoana 7:1-31

WAKYUMWA, 
MWAI WA KANA MATUKÙ 12

MBOYA YA ÙMÙNTHI

ÙNEENI WA WATHANI

Asa, ndetheesye kusyaa matunda saa syonthe. Mbìkìe vinya nìtùmìe 
ùtonyi wakwa ìùlù wa maùndù na ndineena kùendeea, kwongeleka, na 
ùsyao nthìnì wa kìla ìvinda thayùnì wakwa.

Thayù wakwa ùsyaa matunda nthìnì na nza wa mavinda! Onetha mivango 
ya nthìno ìilyì ata, ùsindi wakwa nì mùìkììthye. Ila mathìna ma thayù 
mookìla ùmotho nakwa, nìmakemea ìsyìtwanì ya Yesù!

NENE MBEE WA KÙÌKÌÌANENE MBEE WA KÙÌKÌÌA

Aevelania 11:1 (KJV)
Na ìndì mùìkììo nì kìla kìmanyìthasya vyù maùndù ala mekwatìtw’e, na nì 
kìla kììkììthasya maùndù ala matonekaa.

Kwa kìsùngù, masyitwa mawetaa andù, kùndù, kana syìndù, naw’o ùelesyo 
ùwetaa meko, alì, kana kwìkìka. Kanisanì ùmùnthì, Aklisto aingì mesilas-
ya aì kùìkììa kindù nìkùkùete ùsùngìo ula mekwenda. Ìndì maandìko met-
won’ya nesa kana mùìkììo nì ndeto ya kwìka, kìelesyo kyaìle kùthùkùmìwa.

Ùtonyi waku wa kùìkììa, kwìkw’oka, kuyìthaa na vinya wa kuete ùsùngìo. 
Wìkwatyo nì kùia mesilya kwa kìla ùkwenda ùkwata! Aka mùìkììo waku 
kwa kùlika maandìkonì nthìnì vyù kwondù wa kìla ùkwenda. Kwasya 
nùkùìkìia kwìkw’oka ti kwìanu, mùìkììo ùmeasya thayù ìla wakomana na 
atùa ya kwìw’a. Osa atùa kwondù wa mùìkììo waku mwaka ùù wa mauta 
mate ma kawaida, na nùkwona thayù waku waseùva vyù.

KÙSOMA MBEANGE
Yakovo 2:17

MÌTHENYA 365 YA KÙSOMA MBIVILIA 
- MÙTHENYA WA 103
Asili 14-15; Yoana 7:32-53

WAKWAMBÌLÌÌLYA, 
MWAI WA KANA MATUKÙ 13

MBOYA YA ÙMÙNTHI

ÙNEENI WA WATHANI

Asa, ndwae mbee wa kùìkììa ùndìkye kwa kwosa ìtambya ya kwìka kìla 
ngùìkììa. Ndethye kwìka kìla ndeto yaku ìnùkwasya nina wìw’i nì kana 
mùìkììo wakwa ùete ùsùngìo ùkwoneka thayùnì wakwa.

Mùìkììo nì kìelesyo! Wendaa kwosa ìtambya. Ila ngùsoma maandìko, niaka 
mùìkììo wakwa nìùngame na ùlùmu na ndisinga kìla wìa wa mùmaitha.



www.goodnewsdailydevotional.com 17

KWAKANA KWA MWAKIKWAKANA KWA MWAKI

Avilivi 1:6 (KJV)
Nìnìsì vyù ùndù ùù, kana we ùla wambìlììlye wìa mùseo nthìnì wenyu ak-
awìanìsya kùvika mùthenya wa Yesù Klisto.

Ila mwaki wambììa kwakana, ùvivasya kìatìanìsyo ethìa ùvyùvu, nzeve, na 
mauta syìvo. Mwaki ndùvoaa wìw’oka no nginya ùvow’e. Ota ùu, ìla Ngai 
wambììsya wìa mùseo nthìnì waku, nì mùìkììku ku kùùmina. Kìtumi kyake 
kya kùka kyaì kùùvathana na ndunia. Ethaa ayenda uendeeye na ùyìkala 
thayù wa ùsindi kùlingana na wendi wake.

Ndùkavosye mwaki ùla wakanitye nthìnì waku kwa kuma thayùnì ùla 
ùkùvangììte kwìkala. Vandù va ùu, ìkala kwìanana na wendi wake na ùithi 
kùlingana na mùvango wake. Ngai ena mùvango wa mwanya na mùseo 
kwondù wa thayù waku, na nùkùùatìa nginya ùvike mwìso. Kwooù, ìtha na 
ùkùmbaù nthìnì wa ùw’o ùù: Kìla Ngai wambììsye nthìnì waku kìyìsa ùvalù-
ka.

KÙSOMA MBEANGE
Yelemia 29:11

MÌTHENYA 365 YA KÙSOMA MBIVILIA 
- MÙTHENYA WA 104
Asili 16-17; Yoana  8:1-20

WAKELI, 
MWAI WA KANA MATUKÙ 14

MBOYA YA ÙMÙNTHI

ÙNEENI WA WATHANI

Asa, nì mùvea nùndù wa wìa ùla mùseo wambìlììlye nthìnì wakwa. 
Ndetheesye kwìkala nì mùamba na mùvango waku nì kenda vaikese 
kwìtha kìndù kìtonya kùvosya mwaki wa wendi waku thayùnì wakwa.

Ta mùtì wakanìte, mùvango wa Ngai thayùni wakwa wakanìte na kyenì 
kingì na nonginya ùvike mwìso. Nìtembea kwìanana na mùvango wake wi 
mwanya. Nìnzìndìte oyu!

KÙIA METHO KWA KÌLA ÙKWENDAKÙIA METHO KWA KÌLA ÙKWENDA

Avilivi 3:13–14 (KJV)
Ana-a-Asa, ndikwìtala mwene ta nìkwatìte, ìndì ùndù ùù ùmwe nìngwì-
ka, ngyùlwa nì maùndù ala me ìtina, na ngìkoota nìvikìe maùndù ala me 
mbee,
Nìngwìthing’ìisya kùthi nìvikie ngolu kwondù wa mùthìnzìo ùla neetìwe 
ìùlù nì Ngai kwondù wa Klisto Yesù

Nthìnì wa ùtwai wa Ngalì, ve kìndù kimwe kìthaa kìandìke nesa kìtawa kùia 
metho kwa kìla ùkwenda. Ila ndeleva waumya metho lelùnì, ona vanini, 
moko moo na sitelingi maatììaa ngalìko ìla metho mathi.

Ota ùu, Akilisto aingì nìmakomanaa na mathìna ma ùko ùsu nùndù wa 
ala mate etìkìli mainamba kùia metho moo maùndùnì ma Ngai kana kùe-
ka maùndù moo ma tene. Vala mesilya maku maendaa, thayù waku nìvo 
ùatììaa. Ùù nìw’o mùtùmwa Paùlo ùkùtwìsùva tùendeeye na kwìkasa tùsiì-
tye ùvano nùndù wa mùthìnzìo wa wìto wa ìùlù. Mwaka ùù wa mauta mate 
ma kawaida, ia metho maku nzìanì ìla yì mbee, ekana na maùndu ma tene 
mavìte na ùithi mbee!

KÙSOMA MBEANGE
Akolosai 3:1–2

MÌTHENYA 365 YA KÙSOMA MBIVILIA 
- MÙTHENYA WA 105
Asili 18-19; Yoana 8:21-38

WAKATATÙ, 
MWAI WA KANA MATUKÙ 15

MBOYA YA ÙMÙNTHI

ÙNEENI WA WATHANI

Asa, ia masùanio makwa wìtonì waku kwondù wa thayu wakwa. Ndethye 
kùekana na maùndù mavìtie na ndithi na mbee nì na ùkùmbaù nìatììe kìla 
kyonthe ùmbùmbanìsye.

Ta ndeleva ùsiìtye mbee, metho makwa me maùndùnì ma Ngai. Ninalea 
nzìa yakwa ya tene ya thayù na nìkasìte nziìtye wìto wa ìùlù wa Klisto Yesù!

WONAN’YO WA ÙIMAWONAN’YO WA ÙIMA

Motalo 20:8 (NIV)
Osa ìla ndata, na ùmbanya ùmbano, we, na Alùni mwana-a-mwenyu, na 
neenai na yìla ìvia mene, yumye manzì mayo, na ùkamaumìsya manzì ìvi-
anì, na ìndì ùkanenga ùmbano na indo syoo manzì ma ùnyw’a.

Ùima wa mùklisto ndùthimawa na syama, ùvano, kana mosenyo ala 
mamaatììaa. Mùsoa wa ùmùnthì yìtùlilikan’ya ìla Ngai weeyiaìie Mwose 
aneene na ivia nì kana manzì maume. Vandù va ùu, Mwose nìwakùnìe ìvia, 
ateo kìw’ù nìkyaumie. Kìì kìonan’ya kana syìndù ila syonekaa na metho ti 
saa syonthe syonanasya kwiw’a. Ùima waw’o wonekaa kwa kùatììa wasya 
wa Ngai na kwìkala wì mùamba na mìao yake.

Kwìana kwaku maùndùnì  na ùima siatììaa mùamba waku na Asa kwìsì-
la mboyanì na ndeto ya Ngai. Onan’ya kwìnengane kwaku kwì ùima kwa 
kwìkala kwìanana na ndeto ya Ngai ìùlù waku na mùsyì waku.Lilikana, 
Ngai ethaa e mùvangìthya wa kìwango kya ìùlù mùno; Nzìa yake yìthaa 
nìyo nzeo vyù!

KÙSOMA MBEANGE
Isaia 1:19

MÌTHENYA 365 YA KÙSOMA MBIVILIA 
- MÙTHENYA WA 106
Asili 20-21; Yoana 8:39-59

WAKANA, 
MWAI WA KANA MATUKÙ 16

MBOYA YA ÙMÙNTHI

ÙNEENI WA WATHANI

Asa, mbìan’ye nthìnì wa ùima wa kì-veva. Manyìsye kwìw’a mìao yaku vyù 
na kwosa mùamba wakwa naku ta wa vata mbee wa mosùngìo ma syìndù 
ila syenekee.

Ngai nùnengete vinya wa syama na mosenyo, ateo ùima waw’o wonekaa 
kwìsìla mùamba wa kìla mùthenya na kwìw’a. Nìatììa wasya waks, nìkìite 
mùvango wake, na thayù wakwa wìthaa wì mwaìlu!

YAVÙYAVÙ (ÌKÙYÙ YA YAVÙYAVÙ (ÌKÙYÙ YA 
ÙKANGANÌ YÌTAKUSAA)ÙKANGANÌ YÌTAKUSAA)

Alomi 8:11 (KJV)
Ìndì ethìwa Veva wa ùla wamùthayùùkisye Yesù kumumya akw’ùnì 
nùtwìe nthìni wenyu, ùla wamùthayùùkisye Klisto Yesù kùmumya 
akw’ùnì akamìnenga thayù mìì yenyu ìla ìkusaa kwondù wa Veva wake 
ùla ùtwìe nthìnì wenyu.

Syùmbe mbingì nthìnì wa ùsumbì wa nyamù siatììaa mìao ìla ya nthì ya 
thayù na kìkw’ù. Ìndì, yavùyavù, yìsìwe ta ìkùyù ya ùkanganì yìtakusaa, 
yìthaa na ùtonyi wa ìùlù wa kùsyoka ìvindanì ya tene ya thayù ìla yaùmìa 
kana kùthengeea kùkw’a, ìitùnga ìtina thayù wayo ìngì na ìngì.

Noyùke ta ùndù wa ùsen’yo kwaku kana kìla mùklisto ethaa na vandù va 
kwosa vinya wa kwìyongela ùla nì Veva mùtheu. Vinya wake nthìnì waku 
nùsindite ùmoa wa kikw’ù. Ila wamina kwìtìkìla ùla wìkalaa nthìni waku, 
mowau na mawonzu nìmaasya ùtonyi. Wìkalìte wìmwìanìe nì vinya wa 
ùthayùùkyo, vinya ùla wasindie kìkw’ù now’o. Ùù nì mwaka wa mauta mate 
ma kawaida; we ndùwaìka!

KÙSOMA MBEANGE
2 Akolintho 4:16

MÌTHENYA 365 YA KÙSOMA MBIVILIA 
- MÙTHENYA WA 107
Luka 7:26-50; Savulì 41-43

WAKATANO, 
MWAI WA KANA MATUKÙ 17

MBOYA YA ÙMÙNTHI

ÙNEENI WA WATHANI

Asa, nì mùvea nùndù wa vinya wa ùthayùùkya ùla wìkalaa nthìnì wakwa. 
Nìngwosa vinya, ùima wa mwìì, na thayù wa kìwango kya ìùlù iùthùkùma 
mwììnì wakwa kwìsìla Veva waku.

Mowau na kìkw’ù iina ùtonyi ìùlù wakwa. Veva ùla wathayùùkisye 
Klisto kuma akw’ùnì wì nthìnì wakwa; kwa ùu, ndyìsa ùvalùka. Andù ma 
mùthemba wakwa maikusaa na mìtùkì!

NYEKI YÌNA NGILINÌ MBEANGENYEKI YÌNA NGILINÌ MBEANGE

Akalatia 6:7–8 (KJV)
Mùikakengeke; Ngai ndavùìawa ngùì: nùndu o kila mùndù uvuiaa, nokyo 
ùkaketha.
Nùndù ùla ùvuìaa mwìì wake, kwa mwìì wake akaketha wanangìko, ìndì 
ùla ùvuìaa Veva, kwa Veva akaketha thayù ùtathela.

Ve ndeto ineenawa mùno “Nyeki yi ngilini mùno ngalìko ìla ìngì” Aingì ni-
mavalùkaw’a ni ùvùngù ùù. Aklisto amwe nimakomanaa na mathìna na 
mayambììa kwìsilya kana thayù wai laisi matanamba kùmwosa Yesù mbee 
wa menake. Ateo, ùw’o nì kana nyeki ndìna ngilinì mùno ngalìko ìla ìngì, 
yìna ngilinì vala ùùng’ithya.

Nthìnì wa thayù waku wa tene, “wang’ithisye mùthanga” kwa kwìkala 
ùatììe mìao ya andù. Yu, nì kana ùtonye kùtanìa moseo onthe ma thayù 
waku nthìnì wa Klisto, no nginya ùng’ithye mùthanga wakù kwìsìla 
ndeto na mùamba nake. Thayù waku nì mùùnda, ùsee na maandìko na 
ùyìùng’ithya kwìsìla ùneeni wa ìvinda yonthe na Ngai.

KÙSOMA MBEANGE
Yelemia 17:7–8

MÌTHENYA 365 YA KÙSOMA MBIVILIA 
- MÙTHENYA WA 108
Luthu 1-2; Yoana 9:1-22

WATHANTHATÙ, 
MWAI WA KANA MATUKÙ 18

MBOYA YA ÙMÙNTHI

ÙNEENI WA WATHANI

Asa, ndetheesye kwongeleela vate kùthyùmùa maùndùnì ma Veva. Ila 
ngùng’ithya thayù wakwa na ndeto yaku, eka thayù wakwa wanakave na 
ùisyaa matunda mekwìkala.

Thayù wakwa nthìnì wa Klisto nì mùùnda mùsanzamùku! Nìùng’ithasya 
na ngaùsùvìa na ndeto. Ila ngwongeleela syìndù sya Veva, nìketha thayù 
ùtathela!

MÙKAUTÌ WA NAÌMÙKAUTÌ WA NAÌ

Yoana 3:3 (KJV)
Yesù amùsùngìa, amwìa; nìw’o, nìw’o nìngùkwìa, keka mùndù ùsyawa 
kuma ìùlù, ndatonya kwona ùsumbì wa Ngai.

Mùkautì ùkwatanasya kana ke kwìana na ìny’ia wako, ùinengane kwìanì-
wa, nzeve na ùsùvìi nginya kùsyawa. Kana kamina kùsyawa, mùkautì ùsu 
ndwìthaa ùyendeka ìngì nùndù mamutha ma kana nìmambììa kùthùkùma 
me moka meyìùngamìe.

Ota ùu, mbee wa ùtangììo, wekalìtw’e nì mùkautì wa naì, wìkwatìtye vyù 
thayù wì ùtee na Ngai. Ateo ìla wasyaiwe ìngì, mùkautì ùsu nìwatililwe. Yu 
nì ìùlù waku ùie ùtee kìtutya kyonthe kya thayù waku wa tene wa naì. Yu 
wìkalìtw’e nì thayù wa Klisto nthìnì waku, thayù ùla ùnenganae ùseseei 
wa mwanya, kwìanìwa, na ueti wa syìndù wa tene na tene ùtee na ndunia. 
Ndùkasisye ìtina maùndù ala ma tene, thayù waku mweù nimwambììu yu.

KÙSOMA MBEANGE
Alomj 6:6

MÌTHENYA 365 YA KÙSOMA MBIVILIA 
- MÙTHENYA WA 109
Luthu 3-4;  Yoana 9:23-41

WAKYUMWA, 
MWAI WA KANA MATUKÙ 19

MBOYA YA ÙMÙNTHI

ÙNEENI WA WATHANI

Asa, ndetheesye kùtembea vyù ùtee na thayù wakwa wa tene. Nìsakùa 
kwìkala na thayù wa Klisto ùla wì nthìnì wakwa na ndikasyoka nzìanì sya 
naì.

Ndyìkalaw’a nì mùkautì wa naì yu! Ila naminie kùsyawa ìngì, nìnakwatie 
thayù wa Klisto. Veva wake nìw’o kìthima na ùnyaììkya wakwa ìsyìtwanì 
ya Yesù!

MÙNDÙ ÙLA ÙKWENDEKA MÙNO NÌ NDEVILIMÙNDÙ ÙLA ÙKWENDEKA MÙNO NÌ NDEVILI

Meko ma Atùmwa 19:14–15 (KJV)
Nakw’o kwaì aùme mùonza, ana ma mùyuti weetawa Sikiva, mùthembi 
mùnene ala meekaa ùu.
Na ùla veva mùthùku wamasùngìa, wamea, Yesù nìnìmwìsì, na Vaùlo 
nìngùmùmanya; ìndì inywì mwì aaù?

Ìvinda ya nthì sya nza ìla kwaì kùthùku, ing’endilì ila syendekaa mùno nì 
silikalì syameisye ngùlù weethaa mathangù mambìtwe nza wa ilavu na 
kùndù wa motanu iandìkìtwe mìthìnzìo kwa ala meùikwata. Syeesìkìe ta 
ala mekwendeka mùno! Mùsoa wa ùmùnthì wìonan’ya syana sya sikiva 
iitata kùkùa veva mùvuku ite sya kì-veva. Ùla veva wamasùngìa “Yesù 
nìnìmwìsì, na Vaùlo nìnìmwìsì, ateo inyw’ì ninyw’ì aaù?”

Mwìaìi Yesù ena Vaùlo makuìte ùtonyi nthìnì wa ùsumbì ùkethìa meesìkie 
ngìnya kambinì sya mùmaitha nthìnì wa andù ala mekwendeka mùno nì 
ndevili. Kìwango kya kì-veva kìsyaawa nì ùnyanya wa nthìnì mùno na Ngai, 
ùthaithi wa kìla ìvinda, na kwìnengane maùndùnì ma Veva. Ìyake nginya 
kìwango kya kwìthìa kìvindu nìkìkwìtìkìla Klisto ùla wì nthìnì waku.

KÙSOMA MBEANGE
Maliko 16:17

MÌTHENYA 365 YA KÙSOMA MBIVILIA 
- MÙTHENYA WA 110
1 Samweli 1-2; Yoana 10:1-18

WAKWAMBÌLÌÌLYA, 
MWAI WA KANA MATUKÙ 20

MBOYA YA ÙMÙNTHI

ÙNEENI WA WATHANI

Mwìaìi, ndikye ùnyanyanì wa nthìnì mùno nì naku. Aka mwìì wakwa va 
veva kenda ùtonyi wa Klisto nthìnì wakwa nùùtambùlìka na kwìtìkìlìka 
anganì sya veva.

Nthìnì wa mwaka ùù wa mauta mate ma kawaida, nìaka mwìì wa veva 
wìthìe ona mùmaitha nùkùtambùa Klisto nthìnì wakwa!

MWÌW’ANO WA KWENDEESYAMWÌW’ANO WA KWENDEESYA

Aeveso 6:11 (KJV)
Ìkìai mìio yonthe ya kaù ya Ngai, nì kana mùtonye kùsiììa maùì ma satani.

Ìla kìng’ei kìùvanga ùng’ei, ùndù ùmwe wa vata mùno nì kùvindìthya ngitì 
sya kùsunga ila itonya kùtuma kìmanyìka nìkyalika kana imùùme. Kùmi-
nana na nyamù isu yonekaa ta nzìa ìla nzeo ya kùveta kìneene kana mù-
sumbùano ùla ùtonya kwìthìwa. Ìmwe ya nzìa ila itùmìkaa nì kwìkìa sumu 
lìunì wa ngiti isu. Mùteko ùsu wonekaa ùte ùndù, ateo nì mùthùku mùno. 
Mùmaitha atùmìaa nzìa ìsu.

Ìla ndevili ùkùmantha nzìa ya kùlika thayùnì waku, asianasya na kùla wìna 
mawonzu na ayendeesya mwìw’ano kwìsìla syìndùnì ila syonekaa syì nzeo 
ateo syìkììtwe syìndù sumu sya kùùmina. Ta mwana wa Ngai, vai mùio wa 
kaù ùseùvìtw’e kùkùkita wìsa kwaìla, ateo nonginya wìkìe wiio kìla ngalìko 
ya thayù waku kwìsìla ndeto. Ndevili eùkita kaù ùtasinda, ndùkatate 
ùmùne mwanya wa ùlika.

KÙSOMA MBEANGE
Yakovo 4:7

MÌTHENYA 365 YA KÙSOMA MBIVILIA 
- MÙTHENYA WA 111
1 Samweli 3-4; Yoana 10:19-30

WAKELÌ, 
MWAI WA KANA MATUKÙ 21

MBOYA YA ÙMÙNTHI

ÙNEENI WA WATHANI

Asa, ndethye kùmanya na kùlea kìla mùteko wìvithìte wa mwìw’ano. Mbìkìe 
vinya kwìsìla ndeto yaku nì kenda vai kethe ùvùngù kana kwendeesya kwa 
mùmaitha kùkwata nzìa thayùnì wakwa.

Nìnalea kìla kwendeesya kuma kambini ya mùmaitha! Kìla vandù thayùnì 
wakwa vena wiio nthìnì wa Klisto kwìsìla ndeto yake. Kìla kìloo na mùteko 
wa ndevili nìumìlìtw’e ùtheinì yu, ìsyìtwanì ya Yesù!

KÙLÌSA NGASI YA NGAI YA MAÙATHIMO KÙLÌSA NGASI YA NGAI YA MAÙATHIMO 

Luka 16:10 (KJV)
Ùla wìna kìthito ùndùnì ùnini mùno, e kìthito maùndùnì manene; na ùla 
ùte mùlùngalu ùndùnì ùnini, nake ti mùlùngalu maùndùnì manene.

Kambunìnì mbingì, nì vethaa kìndù kìtawa ngasi ya wìa. Kwambììa nthì nì 
kùmaanìsya kùthùkùma masaa maingì na mùsaala mùnini, na ala mamina 
kwonania kana nìmatonya kìla kìwango nìmambataa o mbola nginya ìùlù. 
Kwambatw’a kìlasi kùkaa ta mùthìnzìo wa kwìtha kùthùkùma kìatìanìsyo, 
ùtùìka wa wìa mùseo, na kwìtha wì mùìkììku.

Kwa nzìa ìsu, Kwongelwa na kwambatw’a kìlasi nì Ngai kùetawe nì kwì-
tha wì mùìkììku na kìla ùkùnengete. Ìla ùùthùkùma kambunìnì ya Ngai, wìa 
mùseo nìwendekaa kìla kìwango kya ngasi ya maùathimo. Ìtha wìna vitii na 
ùyìatìanìsya kwìka nesa na kìla kìndù, wìa na mwanya ùla wakùìkììa naw’o, 
na wìona akwingìvìsya syìndù.

KÙSOMA MBEANGE
Nzakalia 4:10

MÌTHENYA 365 YA KÙSOMA MBIVILIA 
- MÙTHENYA WA 112
1 Samweli 5-7; Yoana 10:31-42

WAKATATÙ, 
MWAI WA KANA MATUKÙ 22

MBOYA YA ÙMÙNTHI

ÙNEENI WA WATHANI

Mwìaìi, ndethye nìthe nì mùìkììku nthìnì wa wìa w’onthe wambìkììa naw’o. 
Manyìsye kùthangaa na kùthùkùma nesa nì kana nìane na vinya nthìnì wa 
wingì ùla ùùmbanitye kwondù wakwa. 

Nì mùsyaììsya mùìkììku wa kìla kìndù Ngai ùnengete. Ndìvùthasya 
kwambììa kùnini, nùndù Ngai ena ùndù mùnene ùmbanìtye kwondù 
wakwa. Ìla ngùthùkùma na vitii, nambataa ngasinì ya Ngai ya ùathimo!



26 www.goodnewsdailydevotional.com

KWÌTW’A TA KÌNDÙ KÌNGÌ KÌTE ÙTHÙKUKWÌTW’A TA KÌNDÙ KÌNGÌ KÌTE ÙTHÙKU

2 Akolintho 2:11 (KJV)
Lest Satan should get an advantage of us: for we are not ignorant of his 
devices.
Nì kana tuikasesengwe nì satani; nùndù tùti ala matesì masùanìo make.

Nthìnì wa ùsumbì wa nyamù, ve kìndù kìtawa kwìtw’a kìndù kìte ùthùku, 
vala syùmbe syìkalaa ta kìndù kite kìthùku nì kana itate nzyìma na kùola 
ùsiìi wasyo. Nyamù ii syìthaa syì mbonzu mbee wa nzyìma ila siatììe, kwoou 
ùvùngù nìw’o ùtw’ikaa mùio wasyo ùla mùnene wa kaù. Ùù niw’o ndevili 
ùthùkùmaa.

Ila watw’ika mùklisto, kùthengeea kwa mùmaitha kwìthaa kùte na vinya; 
nzìa ìla ùtonya kwìsìla no ù ùvùngù. Tì kìla kyonthe kìùthùaa kìthaa kìvw’aa 
ta kìthùku. Kùvalùka kwa Atamu kwoovetwe na kìlungu kya ìtunda. Mota-
to ma mwose mavithìtwe motanunì ma misili. Wìa waku ta mwana wa Ngai 
tì kùvalùka ùvùngùnì wa ndevili. Iììa thayù waku na ndeto nì kana, nzìa yon-
the ùkatùmìa kùkwata nzìa, wìthe na vinya kùmùsiììa.

KÙSOMA MBEANGE
Aeveso 6:11

MÌTHENYA 365 YA KÙSOMA MBIVILIA 
- MÙTHENYA WA 113
1 Samweli 8-9; Yoana 11:1-16

WAKANA, 
MWAI WA KANA MATUKÙ 23

MBOYA YA ÙMÙNTHI

ÙNEENI WA WATHANI

Asa, ùìvya ùmanyu wakwa ndikaaìthe ndesì mìio ya mùmaitha. Iììa thayù 
wakwa na ndeto yaku na uìmbìkalya nìyùmbanìtye kùkita na ùvùngù 
w’onthe.

Nìnìsi mìio yonthe ya mùmaitha. Thayù wakwa nìmwiììe na ndeto ya Ngai. 
Ona mùmaitha atùmìa mùio kana ùvùngù wìva, ngaùngamaa na kùsinda 
kìla nzìa ùkùtùmìa. Ndìkengeka, ìsyìtwanì ya Yesù!

KÙKILÌTHYA KÌTULUMOKÙKILÌTHYA KÌTULUMO

Aeveso 4:26–27 (KJV)
Thatai, na muikeke naì; mùikaeke syùa yìthùe mwì na ùthilìku: 
Mùikamùnenge satani ùthei.

Kithingitho ya nthì kìla kìsìkìe ndunianì kìasa mùno kyekalile mìthenya 
mìongo ìtatù na ùmwe. Ateo andù aingì nìmomììasya itulumo thayùnì woo 
mùno mbeange, ti ùndù wa nzeve, ateo nùndù wa kwìkala na ùthù na woo. 
Maandìko meonania kwìkala na wùù na kìmena ngoonì yaku kùnengaa 
mùmaitha vandù va kùkinyìlììla, kwongeleela maùmù ala ùìsìla.

Kùekea nìw’o ùvungùo wa kùkilìthya itulumo thayùnì waku. Wùù na 
kùvìtìw’a nì mìio ya kwìyananga ìla ìtumaa wìkala wì mwove. Mwaka ùù wa 
mauta mate ma kawaida, lekya ùthù w’onthe na wìona thayù waku walika 
ùthasyonì ùla Klisto wanenganie ngelan’yonì. Lekya mìnyololo ya woo ya 
tene, ekea, na ùikilìthya kìtulumo!

KÙSOMA MBEANGE
Maliko 11:25

MÌTHENYA 365 YA KÙSOMA MBIVILIA 
- MÙTHENYA WA 114
Luka 8:1-25; Savulì 44-45

WAKATANO, 
MWAI WA KANA MATUKÙ 24

MBOYA YA ÙMÙNTHI

ÙNEENI WA WATHANI

Mwìaìi,nenge mumo wa kùekea mìtùkì na vyù. Nìnaathùkìa ìvìtyo yonthe 
na nalea kùnenga ndevili kìkinyìlììlo kwìsìla woo, wùù kana ùthatu.

Ndikuaa ùthato kana kìmena. Kwa kùsakùa kùekea, nìkilìthya utulumo 
syonthe thayùnì wakwa. Ndiùnenga ndevili kìkinyìlììlo!

ÙNEENI WA NGAIÙNEENI WA NGAI

Yakovo 1:26 (NIV)
Ethìwa mùndù o na wìva eyonaa mweene ta ùmùkìaa Ngai, na ndeùsiiìa 
ùìmì wake ìndì ekenga ngoo yake; kùmùkìa Ngai kwa mùndù ùsu ni kwa 
mana.

Ta mwana wa Ngai, nùseo kùsakùa ndeto ila nzeo. Ona kùtw’ika makanisa 
maingi ma ndìni, nguthu sya mesilya, kana nguluvu sya mìtandaonì nitonya 
ùmanyìka na mbano ta ngovia kana ngùa, Yesù asakùie wendo ta ùvano 
ùla ùkamavathùkanasya na aatììi make. Wonanasya kana wendo, ti ìùlù wa 
mìendele yaku ìndì ona ùneeni waku.

Ndeto syaku nì sya kùkìlya kana nì sya kùmavùthya andù angì? Nìsyonan-
asya wendo wa Klisto? Etha ti ùu, kuma ùmùnthì vangithya kwìkìa ùito 
nthìnì wa ndeto syaku. Ndeto ya Ngai ìtùmanyìthasya kana mùìkììo waw’o 
nìwìvundìaw’a na utegemeaa na ùtonyi waku wa kùsùvìa ùìmì waku. Kìla 
ndeto ùneenaa yìthaa na ùtonyi wa kwaka angì na kwìkìa mìvaka. Ùmùnthì, 
sakùa ùneeni wa Ngai.

KÙSOMA MBEANGE
Aeveso 4:29

MÌTHENYA 365 YA KÙSOMA MBIVILIA 
- MÙTHENYA WA 115
1 Samweli 10-12; Yoana 11:17-29

WATHANTHATÙ, 
MWAI WA KANA MATUKÙ 25

MBOYA YA ÙMÙNTHI

ÙNEENI WA WATHANI

Asa, ndetheesye kùsùvìa ùimì wakwa. Eka ndeto syakwa syonane wendo, 
na mumo, na eka ùneeni wakwa saa syonthe wake andù angì na ùikùtaìa.

Nìnìsì ùseo wa kùsùvìa ùìmì wakwa! Ùneeni wakwa wonanasya ùngai, na 
kyonthe ngùneena nì wonanio wa Klisto ùla wìkalaa nthìnì wakwa!

MÙNDÙ MÙATHIMEMÙNDÙ MÙATHIME

Mwambìlìilyo 39:2–3 (KJV)
Na Yeova aì vamwe na Yosevu, nake aì mùndù mùathime; nake aì nyùm-
banì ya vwana wake mùmisili. Na vwana wake oona kana Yeova aì vam-
we nake, na w’onthe ùla weekaa Yeova nìwaìlasya kw’okonì kwake.

Ìvindanì yìì ngewanì ya Yosevu, aì ngombo nyùmbanì ya vwana wake, nateo 
nìweetawa mùndù mùathime methonì ma Ngai! Aklisto aingì mathimaa 
ùathimo na maùndù ala mesìlite kwa ìvinda yìì, ateo kwitha na Ngai nthìni 
waku nìw’o wonan’yo mùnene vyù wa kùendeea.

Ona kùtw’ìka Yosevu aì ngombo ivindanì yìì ngewanì ìno, ìtina nìwesie 
ùtw’ìka ùmwe wa andù ala me ùtonyi vyù misili. Ngai akùiaa mwanyanì 
ùkwate ùthwii ùla ùkùnengete nthìnì wa anga sya veva. Onetha maùndù 
maku oyu maikwonan’ya kìla Ngai ùkwasya ìùlù waku, ambììa kwìkala ta 
wì mùthwii, nùndù wì mùtheii!

KÙSOMA MBEANGE
Yosua 1:8

MÌTHENYA 365 YA KÙSOMA MBIVILIA 
- MÙTHENYA WA 116
1 Samweli 13-14; Yoana 11:30-45

WAKYUMWA, 
MWAI WA KANA MATUKU 26

MBOYA YA ÙMÙNTHI

ÙNEENI WA WATHANI

Mwìaìi, ndethye kùtembea kìla mùthenya nìna ùmanyì wa kwìtha kwaku 
vala nìì. Ùtee na kìla ngwìsìla, nìsakùa kwìkala ta ùmwe mùthwii vyù nthìnì 
waku.

Nìthaa nìkìte nesa nthìnì wa ùndù w’onthe ngeka. Onetha ngona kyaù, 
ndembeaa na ìnee na kwaìla. Yesù Klisto, mùsumbì wa nthìno, ekalaa 
nthìnì wakwa na nìwe ùtumaa nìthwa mùthwii!

IOO SYÌNA TINDI YA LOSIIOO SYÌNA TINDI YA LOSI

1 Corinthians 13:4–5 [AMP]
Wendo nìwùmììasya, na nìwìkaa moseo; Wendo ndwìna kìw’ìu; na 
wendo ndwìtùlasya; o na ndwìtùlasya, o na ndwìkaa ùndù ùtaìle, o na 
ndwìmanthìaa syìndù, ona ndùthataa na ndùtalìlaa ùthùku.

Kwìloela mùndù kwisìla ioo sya tindi ya losi kùelesya kìko kya kwona 
mavityo ma mùndù vate atùa ùkwosa na kwona ùseo ùla wì nthìnì woo. 
Mùsoa wa ùmùnthì wìton’ya ùw’o wa maana na mìtalatala ya kùenda 
na wendo wa Ngai. Ùmwe wamo nì kùsakùa kwìkala vate kùia lekoti ya 
mavìtyo ala andù makwikìte.

Kwìkìa ioo sya veva sya tindi ya losi ti kùmaanisya nìwalea kwìtìkìla 
mavìtyo ma mùndùsu; yìmaanisya kùsakùa kùthi mbee wamo na kwenda 
ala angi ùndu Klisto ùkwendete, vate wùù, ùthatu, kana kùia lekoti ya 
mavìtyo ma tene. Eka kwona andù angì kwaku kwìthe kusìe wendo, na 
mwaka ùù wììtha nìw’o mùseo vyù kwaku!

KÙSOMA MBEANGE
Aeveso 5:2

MÌTHENYA 365 YA KÙSOMA MBIVILIA 
- MÙTHENYA WA 117
1 Samweli 15-16; Yoana 11:46-57

WAKWAMBÌLÌÌLYA, 
MWAI WA KANA MATUKÙ 27

MBOYA YA ÙMÙNTHI

ÙNEENI WA WATHANI

Asa, manyìsye kwenda ùndù Klisto ùmbendete. Ndethye kùlekya woo wa 
tene, kùlea wùù, na none angì kwisìla mìwanì ya wendo waku ùte mokùlyo.

Nendete andù ala angì na wendo ùla Klisto ùmbendete naw’o, vate kìw’ìu, 
itho ìthùku kana wùù. Nìsakùa kwona ùseo wa kìla mùndù, vate kùsisya 
mavìtyo kana ùvalùku wake wa tene.

SÙVÌÌSYA NZÌA YAKUSÙVÌÌSYA NZÌA YAKU

2 Akolintho 10:12 (KJV)
Nùndù tùti na ùkùmbaù wa kwìtala kana kwìelekan’ya na ala mek-
wikathììa ene ìndì nao ene, makìthima ene kwa ene, na kwìelekan’ya ene 
kwa ene, matì na ùmanyi.

Thayù usìwe nì masindano, wìanì, ùnyanyanì, o na mìsyìnì, ateo maandìko 
metùmanyìsya kana kwìyìanan’ya nì ùtumanu. Aklusto aingì menengae 
mesilya mate na kìtumi kwa kùelekan’ya kùtembea kwoo na Ngai na andù 
angì. Maandìko metwon’ya kana masindano ala maw’o ma muklisto nì 
make e weka.

Ti ùthùku kwona maendeeo ma ala angì, ateo waìle kwìtha ùthùthyo waku 
nì kwìana kùvìta thayù waku wa tene, ti kwìka nesa mbee wa mùndù ùngì. 
Ndùkasye metho nzìanì ìla Ngai ùkùsakùìe kwa kwìthìnìkya na kyalo kya 
mùndù ùngì. Ìkala wì siììsye, endeea na kwìana, na ùyìkasa kìla mùthenya 
ùtw’ike mùndù ùla Ngai wakwìtie ùtw’ìke.

KÙSOMA MBEANGE
Akalatia 6:4

MÌTHENYA 365 YA KÙSOMA MBIVILIA 
- MÙTHENYA WA 118
1 Samweli 17-18; Yoana 12:1-16

WAKELÌ, 
MWAI WA KANA MATUKÙ 28

MBOYA YA ÙMÙNTHI

ÙNEENI WA WATHANI

Mwìaìi, mbie nì siìisye nzìanì ìla ùiìte mbee wakwa. Mbonokye kuma 
mìyìelekan’yo  na ùindethya kwìana kìla mùthenya kùlingana na mùvango 
waku wì mwanya ìùlu wa thayù wakwa.

Mùsindani makwa ninyie. Nì nzyaììsye nzìanì ìla Ngai wiìte mbee wakwa. 
Ìla nìendete mùvangonì wake mùlùngalu kwa thayù wakwa, mumo wake 
ùetae wingì na ìnee simbatììe vonthe ngathi!

ÙATHIMO WA ÙTIÌWAÙATHIMO WA ÙTIÌWA

1 Vetelo 3:9 (KJV)
Mùikekùle, kana kwìumia mwaumwa;  ìndì athimaai, nundù mweetìwe 
ùndù ùù, nì kana mùtiìwe ùathimo

Nìwìtha ùìvùthya ùtekùmanya kìla Klisto wakwìkie ngelan’yonì kwa 
kùkìola kyùke o thayù ùtathelaa w’oka? Klisto ekalaa nthìnì waku kwa ùu 
ndùkuìte kìumo kìla kìkwataa ala mekalaa ùtee nake. Ùw’o ùla wìtìtwe 
ùtembee nthìnì waw’o nì wa mùndù wìsì ùla Ngai wamùtw’ìkìthisye atw’ike 
ùtakwatwa nì kìumo.

Ùvanìtwe na kìtutya kya Klisto na ùkavw’ìkwa na ùtonyi wake. Vai kìumo 
kana ùoi ùtonya kùvìta ùkùtanì wa ùsiìi ùla  ùkùthìùùkite naw’o. Thayù 
waku nthìnì wa Klisto usìwe nì ùathimo. Kwa ùu, ìkala kìla mùthenya 
weteele ùseo wa Ngai ùtathelaa na ìnee vandù va kùkìa kìla mùmaitha 
mùsinde ùtonya kùtata.

Lilikana, ùtiiwa waku nthìni wa Klisto ti thayù ùtathela w’oka, ìndì ona 
ùsindi, mùuo, na ìnee yì mwanya thayùnì waku wa yu na Ngai.

KÙSOMA MBEANGE
Motalo 23:20

MÌTHENYA 365 YA KÙSOMA MBIVILIA 
- MÙTHENYA WA 119
1 Samweli 19-20; Yoana 12:17-36

WAKATATÙ, 
MWAI WA KANA MATUKÙ 29

MBOYA YA ÙMÙNTHI

ÙNEENI WA WATHANI

Asa, nì mùvea nùndù wa ùathimo ùla nìtiìwe nthìnì wa Klisto. Ndethye 
kùtembea na ùkùmbaù nthìnì wa thayù ùte kìumo, neteele ùseo waku na 
ìnee kìla mùthenya.

Maùathimo mambatììaa kw’onthe ngathi. Nìkalaa thayù ùtesa ìtha na 
kìumo! Vai ùoi kana muio wa kaù wa mùmaitha ùtonya kùnthùa nyìe kana 
nyùmba yakwa, ìsyìtwanì ya Yesù!

MÙNDÙ WA NTHÌNÌMÙNDÙ WA NTHÌNÌ

2 Akolintho 4:16 (KJV)
Kwondù wa ùu tùtiùteva, ìndì o na ethìwa mùndù ùù waitù wa mwìì 
nùnùkwoa,ìndì mùndù waitù wa nthìnì nìweùvaw’a kìla mùthenya. 

Wì mbee wa kìla wonaa kìoonì. Mwìì wakù wa nza nì mùseo, ateo no ìsyùlyo 
ya nza ya ùw’o waku. Maandìko maasyaa mùndù waku wa nthìnì ùla nìwe 
veva nìwe we yu. Ona kùtw’ìka mùndù waku wa nza na anoe, akakùa, akon-
za, mùndù wa nthìnì eùvaw’a mùthenya kùthi ùngì.

Ìla wasyaiwe ìngì, woosie Veva wa Klisto. Nìwaminie ùkìla isiìi sya thayù wa 
kawaida na walika thayù wa ìùlù wa Ngai. Kìì kionan’ya kana kùng’ang’ana 
kùla kùmamanyìthanasya ala me nthìno, mowau, ùkya, wia, na kùsindwa, 
iiùmanyìthasya. Mwakanì ùu wa mauta mate ma kawaida, ìkala kìla mùthe-
nya  wìna ùmanyi wa kana wì mùndù wa veva, wìkììtwe vinya ùkìle ìùlù wa 
kìla mùthemba wa kùnyamaa.

KÙSOMA MBEANGE
Alomi 8:9

MÌTHENYA 365 YA KÙSOMA MBIVILIA 
- MÙTHENYA WA 120
1 Samweli 21-23; Yoana 12:37-50

WAKANA, 
MWAI WA KANA MATUKÙ 30

MBOYA YA ÙMÙNTHI

ÙNEENI WA WATHANI

Mwìaìi, ndetheesye kwìkala nìsì nìnyie ùu vevanì. Ìkìa mùndù wakwa wa 
nthìnì vinya na ùimbùmìisya nùkìle ìùlù wa isiìi syonthe sya nthìno.

Mwìì wakwa no ìkole ya ùw’o wa nyie! Vai ùwau, wonzu, kana kùkosa 
ùtonya kùnyamasya, nùndù nìmùkìlye ngathi thayù wa ìùlù. Veva wa Ngai 
ùla wì thayù wìkalaa nthìni wakwa!

KÙSYAWA ÙSINDEKÙSYAWA ÙSINDE

1 Yoana 5:4 (KJV)
Nùndù o kìla kisyaìtwe nì Ngai nìkikilasya nthì vinya, na kìla kìkìlasya 
nthì vinya nì mùìkììo witù.

Wìna mùvw’ano wìna umo wa ùsindi ùla wakwatie nùndù wa kwìtha nthinì 
wa Klisto. Kwìtha na masùanìo matekùelea na w’ia ti kìanda kyakwa o na 
vanini. Kìthìo kitù na mùìkììo nì sya ùsindi na ùseo, syonthe syì mwììnì na 
vevanì.

Maandìko yu nìmekùìkììthya kana tùsyaìtwe nì Ngai, na mùtùmwa Yoana 
aetae kìndù kya vinya. Easya etha wì ùsyao wa Ngai, nùkùsinda nthìno. 
Nìkwonan’ya wìna umo wa ùsindi ìùlù wa syìndù syonthe sya nthìno. Ìla wì 
nthìnì wa Klisto, wì ìùlù wa ùkya, isiìi na iumo. Ùmù wa mbesa na masùania 
maingì mathùku nì syavìtiwe nì ìvinda. Tembea na ùsindi, nùndù nùsindìte 
nthìno ìsyìtwanì ya Yesù.

KÙSOMA MBEANGE
Savulì 60:12

MÌTHENYA 365 YA KÙSOMA MBIVILIA 
- MÙTHENYA WA 121
Luka 8:26-56; Savulì 46-48

WAKANA, 
MWAI WA KATANO ÌTUKÙ 1

MBOYA YA ÙMÙNTHI

ÙNEENI WA WATHANI

Asa, nì mùvea nùndù wa kùsyawa nue na kùvathwa nùndù wa ùsindi. 
Lùlùmììlya mùìkììo na ùkùmbaù wa kùtembea vate wia, isiìi, na kìla kìndù 
kya nthino, na kwìkala kìla mùthenya nthìnì wa ùsindi wa Klisto.

Nìtembea nthìni wa ùsindi na kyeni kya Mwìaìi Yesu Klisto. Maùndù onthe 
mathùku ma nthìno mayoneka vakuvì nakwa. Ùsindi na ùthwii ni syakwa.

ÌÙLÙ WA SAENZIÌÙLÙ WA SAENZI

Avilivi 3:8 (KJV)
Ìì nì w’o, na nìtalaa syìndù syonthe kwìthìwa nì wasyo nùndù wa ùseo 
mùnene wa kùmùmanya Klisto Yesù Mwìaìi wakwa; we ùla kwondù 
wake naaisye syìndù syonthe, na kwìtala kwìthìwa nì mavuthì nì kana 
nìmwone Klisto.

Ìla ùùkunìkìla ùito wa saenzi, ndwìsa kwìsilya kana ve kìndù kìsa kwìtha 
ìùlù wayo. Physics, Chemistry, Biology, ona syìndù ila tùkomanaa nasyo 
kìla mùthenya, ta loketi iilekw’a, ùthìnzi ùyìkwa, kana kùseùvya pizza ìla 
yaku wendete - syonthe ithùkùmaa na mùvangilio wa saenzi.

Mùsoanì wa ùmùnthì, mùtùmwa Vaùlo etùvuanìsya kìndù kì ìùlù: nthìnì 
wa Klisto, twìthaa na ùmanyi ùvìtìte ùì w’onthe. Ndeto ùmanyi vaa nì gno-
sis kwa kìngiliki kùmaanìsya “science”. Kìì kìmaanìsya kana ùmanyi ùla 
wìnaw’o nthìnì wa Klisto wì ìùlù na wì vinya mbee wa saenzi na ìwango ila 
ingì syonthe sya ùì wa mùndù. Ndwìvalùka thayùnì ùù, nùndù ùmanyi waku 
wìkììtwe vinya nì ùì wa Ngai - ùì ùla wì ìùlù wa mavinya onthe ma nthìno.

KÙSOMA MBEANGE
Akolosai 1:26 (KJV)

MÌTHENYA 365 YA KÙSOMA MBIVILIA 
- MÙTHENYA WA 122
1 Samweli  22-24; Yoana 13:1-20

WATHANTHATÙ, 
MWAI WA KATANO MATUKÙ 2

MBOYA YA ÙMÙNTHI

ÙNEENI WA WATHANI

Mwìaìi, nì mùvea nùndù wa ùì wa ìùlù vyù ùla nì naw’o nthìnì wa Klisto. 
Ongela ùmanyi wakwa kwa Veva waku na uitongoesya  kùamùa kwakwa 
na ùì wì mwanya kenda nùkìle ìùlu wa isiìi syonthe sya masùanìo ma mùndù.

Nìna ùmanyì wì ìùlù. Thayù wakwa ùsìwe nì ùì umìte kwa Ngai. Ùseo na tei 
nì ianda syakwa, ìsyìtwanì ya Yesù.

VAI KÙMANTHA ÙTHWÌÌ ÌNGÌVAI KÙMANTHA ÙTHWÌÌ ÌNGÌ

2 Akolintho 4:7 (KJV)
Ìndì twì na ùthwii ùsu mìionì ya mùthanga, na nì kana vinya ùsu mùnene 
ùvìtùkìte wìthe wì wa Ngai na ti kuma kwitù.

Nthì yì nzikaìonì sya kùkwata mandìni na ùthwii, na ìla makwata kìndù, 
itangaasawa kìla vandù, kùtanìa na kùandìka ùla mawìtaa ùsindi. Ateo 
nthìnì waku ve ùthwii ùvìtìte syìndù syonthe itonya ùkwatìkana nthìno. 
Mbivilia yaasyaa nìtwìthaa na ùthwìì mìionì ìì sya nthì. Nthìnì waku ve 
ùthwii wa Ngai mùvithe na ùtanamba kumìlw’a. 

Ana-Asa na eetu - Asa, wì mbee wa ìvia ya alùmasi kana kana ìima ya 
thaavu. Wìna ùthwii w’onthe ùla wì nthìno. Ùima wa mwìì, mbesa, mùuo, na 
kìla kìndù kyonthe kìseo kì nthìnì waku. Vai kùmantha ùthwii ìngì ndunianì, 
nùndù Klisto, ùthwii ùla mùnene wì nthìnì waku. Vingùa kanyw’a waku na 
ùiweta ùthwii ùla ùkwenda kwona ùyùka, ìsyìtwanì ya Yesù.

KÙSOMA MBEANGE
Akolosai 1:27

MÌTHENYA 365 YA KÙSOMA MBIVILIA 
- MÙTHENYA WA 123
1 Samweli 25-26; Yoana 13:21-38

WAKYUMWA, 
MWAI WA KATANO MATUKÙ 3

MBOYA YA ÙMÙNTHI

ÙNEENI WA WATHANI

Asa, mbamùkye nìmanye ùthwii ùla wìkììte nthìnì wakwa. Ndethye 
kùneena na mùìkììo na kùete ùima wa mwìi, ùkwati, mùuo, na kìndù 
kyonthe kìseo kìla wìkììte nthìnì wa thayù wakwa kwìsìla Klisto.

Nìna ùthwii mwingì mùno nthìnì wakwa. Mbesa, ùima wa mwìì, na 
mùthemba w’onthe wa ùthwii umaa nthìnì wakwa. Ùmùnthì, nìathana 
kwongeleka nthìnì wa kìla ùndù ùùkon’ya thayù wakwa. Ameni.

ÙTHEU WÌ ÌÙLÙÙTHEU WÌ ÌÙLÙ

Akai 2:9 (KJV)
Ùtheu wa ìtina wa nyùmba ìno ùkeethìwa wì mùnene kwì ùla wa mbee, 
easya ùu Yeova wa nguthu; na nganenganìa mùuo vandù vaa, easya ùu 
Yeova wa nguthu.

Mwose akìlile ùkanga mùtune na eeka syama mbee wa Valao na ana ma 
ìsilaeli. Ùsu waì wonan’yo wa ùtheu wa Ngai. Mwathani Elija eetisye mwaki 
kuma ìtunì, na ùsu onaw’o wai ùvuan’yo wa ùtheu wa Ngai. Ìndì ìtina wa 
maùndù aa onthe, mbivilia yaasyaa kana ùtheu wa nyùmba  ya ìtina ùkeetha 
mùnene kwì ùla wa ya mbee.

Ithyì, ala twì syùmbe sya ùtianìo mweù, twoosie kìanda kya ùtangììo; twìna 
ùtheu mùnene. Mathayù maitù maìlìte kwakana mbee wa ma Elija na Mwose. 
Nìthyì ala twìkalite ta ala ona alaìka mendaa kwona.

Ùyambììa mùthenya waku ùmùnthì, ùtheu wa Ngai nùkwoneka. Kìla nzìa ya 
thayù waku, enda na ùyona ùtheu mùnene ùikwatìkana ìsyìtwanì ya Yesù!

KÙSOMA MBEANGE
Yovu 8:7

MÌTHENYA 365 YA KÙSOMA MBIVILIA 
- MÙTHENYA WA 124
1 Samweli 27-29; Yoana 14

WAKWAMBÌLÌILYA, 
MWAI WA KATANO MATUKÙ 4

MBOYA YA ÙMÙNTHI

ÙNEENI WA WATHANI

Mwìaìi, eka ùtheu ùla mùnene wa ùtianìo mweù wonekane thayùnì wakwa 
ùmùnthì. Onan’ya Mùuo waku na ùima kìla ùndùnì wa thayù nzìa syakwa, 
na ndùkaeke kìndù ona kìva kìkosekane thayùnì wakwa.

Ùtheu mùnene nìw’o thayù wakwa. Nìathanìa mùthenya wakwa kwìtha wì 
wa kwonan’ya wendo wa Ngai. Vai kìndù kìketha kì tevo thayùnì wakwa 
nginya ìvinda ya kùvulw’a. Amenì.

MÙSEMBÌ ÙLA MÙSEO VYÙMÙSEMBÌ ÙLA MÙSEO VYÙ

Mathayo 24:14 (KJV)
Na ùvoo ùù mùseo wa ùsumbì ùkatavanw’a nthì yonthe wìthìwe ùkùsì kwa 
mbaì syonthe; na ìndì mùminùkìlyo ùyùka.

Nìnasiasya athaùki, ona sukulu, nìtwasembaa kìwanzanì ta imwana nini. 
Nthìnì wa lìlìi, asembi mavangawa kuma mwambììsya nginya ùla waùmina. 
Ta kìthìo, mùkondo wa mwìso ùnengawe mùsembi ùla mùkalì vyù.

Ila ùùsoma maandìko, nùùelewa kana yu twì mwìso wa mwìso. Maùndù 
ala maaìlìte kwìkìka mbee wa kùsyoka kwa Klisto onthe nìmekìku. Kìì 
kìmaanìsya nìnywì mùsakùìtwe kùmina mùkondo wa mwìso. Nìkì? Nùndù 
mwìna mumo na ùtonyi wa Ngai wa kùmina mùkondo. Nìkyo kìtumi wì thayù 
ìvindanì yìì ya wathani.

Enda nza na ùisinda mathayù. Alyùla thayù wa mùndù. Ìtha wì mùthùkùmi wì 
kìthito wa Klisto nginya ivinda ya kùvulw’a. Ila ùendee na kùsinda mathayù 
ùmùnthì, kìnandù kyaku kya ìtunì nìkyongelekete. Osa atùa ìùlù wa ùvoo ùù 
- ndùkawanange.

KÙSOMA MBEANGE
Ùvuan’yo 10:6

MÌTHENYA 365 YA KÙSOMA MBIVILIA 
- MÙTHENYA WA 125
1 Samweli 30-31; Yoana 15

WAKELI, 
MWAI WA KATANO MATUKÙ 5

MBOYA YA ÙMÙNTHI

ÙNEENI WA WATHANI

Asa, thangaasya ngoo yakwa na ùmìtùkì na wendo wa mathayu. Mbìkìe 
ùtonyi wa kùtavan’ya ùvoo mùseo na ùkùmbaù kwìsìla ndetonì syakwa na 
meko, na ùyìeka aingì makwate ùtangììo kwìsìla thayù wakwa.

Nìngùtùngìa Ngai mùvea nùndù wa mumo na ùtonyi wa kùmina kyalo 
kìì. Nìna wito wa ìùlù wa kùvìndùa nyùmba yakwa na mùndù w’onthe wì 
vakuvì nakwa. Kwìsìla vala nìì, aingì nìmeùtangììwa ìsyìtwanì ya Yesù.

NEENA NA NTHÌNEENA NA NTHÌ

Yelemia 22:29 (KJV)
We nthì, nthì, nthì, ìthukìisye ndeto sya Yeova.

Mwathani Yelemia etwon’ya kìwango kya ùthùkumi kìla syana nini nthìnì 
wa ùsumbì ing’ang’anaa mùno kùkìelewa - kùneen’ya nthì. Lilikana, mùndù 
waku wa mwìì nì ùsùngìo wa nthì, na kyonthe kìùkonan’ya na viasala waku 
kana wìa ithùkùmaa vaa nthì. Kùlingana na maandìko, nthì yìna ùtonyi wa 
kwìw’a na kùsyaa kwìanana na mwamùlo waku.

Ùmùnthì, neena na nthì ùtanamba kùmìkinya, athana ùseo na tei. Kìla 
vandù vonthe ùkathi, nthì no nginya ìsùngìe wasya waku. Lainì syaku 
ivalùkìte kùndùnì kùuu ìla ùendee na kwìkala nthìno. Vingùa kanyw’a waku 
na ùineen’ya nthì ìsyae kìla ùkwenda, na ta mwathani wa Ngai, nìathana 
ùndù ùsu nùkwìkìka ìsyìtwani ya Yesù.

KÙSOMA MBEANGE
Maliko 11:23

MÌTHENYA 365 YA KÙSOMA MBIVILIA 
- MÙTHENYA WA 126
Luka 9:1-17; Savulì 49-50

WAKATATÙ, 
MWAI WA KATANO MATUKÙ 6

MBOYA YA ÙMÙNTHI

ÙNEENI WA WATHANI

Mwìaìi, ia ndeto yaku kanyw’anì wakwa syìna ùkùmù. Ila ngùneena, eka 
nthì ìsùngìe na ìnee vala nìì, ìsyae ùseo, kwongeleka, na mosùngio mauu 
vala vonthe ngathi.

Vinya wa ndeto ya Ngai wì thayù nthìni wakwa, na kìumo kyonthe, 
kùnyamaa, na mùvango wa mùmaitha umotho nakwa nìmwanange. Nthì yì 
na ùkùsì wa ùtheu wa Ngai thayùnì wakwa. Na nìw’o kùkethìwa, ìsyìtwanì 
ya Yesù!

MBESA SYÌNA MÙVANGOMBESA SYÌNA MÙVANGO

Nthimo 11:11 (KJV)
Kwondù wa ùathimo wa alùngalu ndùa nìtaiawa, ìndì nìng’uthùlangawa 
nì kanywa wa athùku.

Ùvoo mùseo ni wa mana, ateo nzìa ila itùmìkaa kùvikia andù syùkaa na 
ngalama. Atavan’ya aingì nìmaneeneawa naì nùndù wa kwìtya mbesa kana 
kwìka ùndù w’onthe ùkonetye mbesa nùndù ndunia ndìkwona kana ùvoo 
mùseo ndwìsa kùendeea vate ùkwati. Maandìko metuvuanisya kana kwa 
nzìa ya ùthwii, ùsumbì wa Ngai ùkaneneva. Ùvathukanu na ùu niw’o - vate 
ùthwii, ndeto ya Ngai ndìthi vandù.

Wìsoma ìvuku ya mana ya ùvoo wa ùmùnthì, ateo kùyìandìka ti mana. 
Onetha nì mutandaonì, kombyuta ìla ìkùtùmìka yìùwìtwe na mbesa. Kìì 
nìkyo kìtumi waìle ìtha na mbesa, na mbesa syìna mùvango wa kùìvìa 
maùmbano ma ùvoo mùseo na kùtumbithya ùvoo ùù ùvìkie kona inya sya 
nthì. Umaala ùmùnthì na ùiseùvya mbesa wìna kìeleelo!

KÙSOMA MBEANGE
Savulì 112:3

MÌTHENYA 365 YA KÙSOMA MBIVILIA 
- MÙTHENYA WA 127
2 Samweli 1-2; Yoana 16

WAKANA, 
MWAI WA KATANO MATUKÙ 7

MBOYA YA ÙMÙNTHI

ÙNEENI WA WATHANI

Asa, nthusye na kìeleelo na ùindw’ìkìthya mùsùvìi mùìkììku wa malì ya 
ùsumbì. Vingùa mìomo ya wingì nì kenda numye mbesa sya ùvoo mùseo na 
kùendeesya wìa waku kwìsìla mwanya w’onthe ùla ùùnenga.

Nì mbesa syìna mùvango, na miomo yonthe nìkùvingùka mùno vyù 
ìsyìtwanì ya Yesù.

TIA KWÌANÌWA KWAKUTIA KWÌANÌWA KWAKU

Kùtùngìlììlwa kwa mìao 1:6 (KJV)
Yeova Ngai waitù nìwaneenee naitù olevu, akyasya, kùtùa kwenyù kwa 
kììmanì kìi nìkweanìa.

Ngai atavisye ana ma ìsilaeli kana nìmekalite kììmanì kya olevu mùno. Nìwe 
wamatùmie vau, ìndì ivinda yavika vala Ngai mweene waekie kwìtha e 
mwìanie kùmona mayìkala vandù vamwe. Ìla wameyìaìie mathi, vai vandù 
maendaa kwìkala me eanìe - maendete ìmwe kwa ìmwe kùkita na akanaanì 
na maimù ala mekalaa nthì ìsu ya watho.

Yaì lasima matie vandù voo va kwìanìwa nì kenda makwate kìla Ngai 
wamanengie. Kwìkala kììmanì kùyaì kùmatethya; kwaì kwa kùtùnga 
mesilya ma misili mìtukì, ateo vate ìtunda ona yìmwe ya nthì ya watho. 
Nìwaminie ùkwata ndeto ìla nanenganie ìsyìtwa ya mwaka. Yu umaala na 
ùikima isio nzaù. Ùkita na wia wakù ùla mùthùku vyù, na ùithùkùmìthya 
wathani waku ìsyìtwanì ya Yesu.

KÙSOMA MBEANGE
Mùtavan’ya 3:1

MÌTHENYA 365 YA KÙSOMA MBIVILIA 
- MÙTHENYA WA 128
2 Samweli 3-5; Yoana 17

WAKATANO, 
MWAI WA KATANO MATUKÙ 8

MBOYA YA ÙMÙNTHI

ÙNEENI WA WATHANI

Mwìaìi, nenge ùkùmbaù wa kùtia vandù vakwa va kwìanìwa na ndyosa isio 
ila ùseùvitye kwondù wakwa. Mbìkìe vinya wa kùkita na wia, nìke wendi 
wa ndeto yaku, na ndianìsya wìa wa wathani wakwa.

Ngai nùnengete isio nzaù sya kùkima. Kwa mumo wake, nìngùkìla ùmùnthì 
nìsyose ìsyìtwanì ya Yesù.

MÙSEO KÙNDÙ ÌKÙMIMÙSEO KÙNDÙ ÌKÙMI
Ndanieli 1:20 (KJV)
Na maùndùni onthe ma ùì na ùmanyi, ala mùsumbì weekùlilye, asyona 
ìvìtùkìte kùndù ìkùmi eki ma syama na awe onthe, ala maì ùsumbìnì wake 
w’onthe.

Nì yìsilya ya uvungù kwa ala me ndunianì kwìsilya kana ve kindù menakyo 
kì vinya mbee wa ala me ùsumbìnì wa kyeni. Kyeni nìkyumìlasya na 
kùlùngya kìvindu. Mùsumbì nìwatatie Ndanieli kwa kùnenga andù make 
lìu ùla mùseo vyù, nake Ndanieli aìya mboka syi syoka. Kwìanana na 
wìkwatyo wa ndunia, Ndanieli aìlite kwoneka e mwonzu, mwìì mùthùku, 
na ùte maana, ìndì vandù va ùu, eethìiwe e mùseo kùndù ìkumi mbeange. 
Aleluya!

Noìtha wasomeie sukulu ila nzeo vyù kana ùketha na moseo mana ìvindanì 
yaku ya tene, ìndì yu wì nthìnì wa Klisto, wììsa kwìtha wì mùseo kùndù 
ìkùmi mbeange. Ìsyìtwa ya vala ùì, kana vala umite iina ùtonyi ìùlù wa vala 
ùendete. Klisto nthìnì waku niwe wìkwatyo wa utheu w’onthe.

Wì mùseo kùndù ìkùmi mbeange wa ala mekalaa kìvindunì! Aleluya, na 
ameni.

KÙSOMA MBEANGE
Nthimo 22:29

MÌTHENYA 365 YA KÙSOMA MBIVILIA 
- MÙTHENYA WA 129
2 Samweli 6-8; Yoana 18:1-18

WATHANTHATÙ, 
MWAI WA KATANO MATUKÙ 9

MBOYA YA ÙMÙNTHI

ÙNEENI WA WATHANI

Asa, kwa mumo waku, ndw’ìkìthye mùseo kùndù ìkùmi kwa ùì, ùtùìka, 
na matokeo. Eka Klisto nthìnì wakwa ambathan’ye na angì kìla vandù, na 
aitw’ìkìthya wìa wakwa kùneena na ìnee yìtavìnganìw’a.

Nthìno ndìsa kùsindana nakwa. Nì museo kùndù ìkùmi mbeange. Nìna 
ùmanyi wa ìùlù, na mumo wa Ngai wì wìanì nthìnì wakwa, ìsyìtwanì ya 
Yesù. Amenì.

NDAKA YA MISILINDAKA YA MISILI

Kuma 14:22 (KJV)
Na ana ma isilaeli malika ùkanganì katì makinyìle nthì nyùmù, na iw’ù 
syatw’ìka ùvai woo kw’okonì kwa aùme na kwa aka.

Ila Ngai waumisye syana sya ìsilaeli misili, mbivilia yìasya maingie ùkanga 
mùtune wì nthì nyùmù. Ndaaenda makue ndaka ona yìva ya misili 
mamìlikye nthi ya watho. O kwa nzìa ta ìsu, Ngai ndeenda ùikua ndaka ya 
thayù waku wa tene ùthi naw’o mìthenya yukìte. Wì nthìnì wa Klisto; wì 
kyùmbe kyeù, na maùndù makùù nìmavìtie

Nùnathamie kuma kìvindunì wathi kyeninì. Ndùketìkìle mùmaitha 
aùnyamasye na naì sya tene kana movalùku. Maùndù asu nìmavìtu. Eka 
ùkùmbaù waku ùsyoke na ùitembea na ùlùmu nthìnì wa moathimo ma 
Mwìaìi Yesù Klisto.

KÙSOMA MBEANGE
Isaia 43:19

MÌTHENYA 365 YA KÙSOMA MBIVILIA 
- MÙTHENYA WA 130
2 Samweli 9-11; Yoana 18:19-40

WAKYUMWA, 
MWAI WA KATANO MATUKÙ 10

MBOYA YA ÙMÙNTHI

ÙNEENI WA WATHANI

Asa, nì mùvea nùndù tene wakwa nì mùthelu na ni ndw’ìkìthìtw’e mweù 
nthìni wa Klisto. Tùngìa ùkùmbaù wakwa, kilìthya kìla ùthùku nìneeneawa 
nì  mùmaitha, na ùindethya kùenda na ùkùmbaù moathimonì ala 
ùnzeùvisye.

Kwa mumo wa Mwìaìi waitù Yesù Klisto, nìmùtangììe. Ùtene wakwa 
nìmùthelu, na ùnì wakwa nìmùìkììthye kwìtha wa ùsindi ìsyìtwanì ya Yesù 
Klisto.

NGALÌKO YA ÙSINDINGALÌKO YA ÙSINDI

Asili 6:16 (KJV)
Na Yeova asisya Ngitioni amwìa, enda na vinya ùsu waku, na ùkamovosya 
isilaeli kuma kw’okonì kwa Amitiani: ti nyie naùtuma?

Ana - Asa, thìna w’onthe ùkwìsìla ùmùnthi, manya kìì: ndùkùkitìa ùsindi - 
wìùkita kuma ngalìko ya ùsindi. Ngai amwìie Ngitioni, nìnaùnenga Amitiani 
kw’okonì kwaku, ona kaù ùtanesa kwambìia.

Wìna ìnee kùndù ngili mbee wa Ngitioni. Ùkuìte Veva mùtheu nthìnì 
waku! Kìu kìùtw’ìkìthya vinya wakwananga nthìnì wa veva, ndùkùnìka, 
ndùthingithìka, na ndùwaìka!

Kandalasi ìsu, mùmya ùsu wa mbesa, kana thìna, ùiìtwe mokonì maku 
kenda ùsinde! Kwata ùw’o ùù na ùyìkala w’o!

KÙSOMA MBEANGE
Kuma 14:13–14

MÌTHENYA 365 YA KÙSOMA MBIVILIA 
- MÙTHENYA WA 131
2 Samweli 12-13; Yoana 19:1-22

WAKWAMBÌLÌILYA, 
MWAI WA KATANO MATUKÙ 11

MBOYA YA ÙMÙNTHI

ÙNEENI WA WATHANI

Asa, nì mùvea ni kwìtha nùkitaa kuma ngalìko ya ùsindi. Ìkìa vinya ùkumbaù 
wakwa nthìnì waku na ùindethya kùkita kìla thìna nisì ùsindi wakwa nìmùie 
nthìnì wa Klisto.

Nìùkita kuma ngalìko ya ùsindi. Kùsinda kwakwa nìkùie nì Mwìaìi. 
Kùvalùka na kùsindwa ti kìanda kyakwa ìsyìtwanì ya Yesù.



www.goodnewsdailydevotional.com 45

ÙIMA WA MWÌÌ WA NGAIÙIMA WA MWÌÌ WA NGAI

Alomi  8:11 (KJV)
Ìndì ethìwa Veva wa ùla wamùthayùùkisye Yesù amumya akw’ùnì nùtwìe 
nthìnì wenyu, ùla wamùthayùùkisye Klisto Yesu kùmumya akw’ùnì 
akamìnenga thayù mìì yenyu ìla ìkusaa, kwondù wa Veva wake ùla ùtwìe 
nthìnì wenyu.

Kìndù kìla kya vata nthìno ùmùnthì nì ùima wa mwìì. Kìì nì kyo kìtumaa 
mùmaitha ùsiasya ìvinda  yonthe kìla kìthùaa ùima waku wa mwìì. Kuma 
lìu nginya mawìthyùlùlùko na ùìmi, amanthaa kùthokoania na kwonzya 
mwìì nì kana ùima waku wa mwìì ùthùke. Ateo tùngìa Ngai mùvea nùndù 
wa veva wa Ngai ùla wìkalaa nthìnì waku - Veva o ùla wathayùùkisye Klisto 
kuma akw’ùnì. Maandìko meweta kana akaùnenga thayù mwìì waku.

Ndeto kùnenga thayù ìmaanìsyaa kùthayùùkya kana kùnenga vinya. 
Ùmùnthì, Veva o ùsù nùkùùne vinya. Vinya nùlikìte kìla seli sya mwìì waku. 
Thayù nùlikìte nthìnì waku ìsyìtwanì ya Yesù. Ndwìkw’a ìvinda yaku yìte 
ìviku; wììkala mùno na thayù mùseo wonan’ye ùseo wa Mwìaìi. 

KÙSOMA MBEANGE
Nthimo 4:20

MÌTHENYA 365 YA KÙSOMA MBIVILIA 
- MÙTHENYA WA 132
2 Samweli 14-15; Yoana 19:23-42

WAKELÌ, 
MWAI WA KATANO MATUKÙ 12

MBOYA YA ÙMÙNTHI

ÙNEENI WA WATHANI

Mwìaìi, nì mùvea nùndù wa Veva wa thayù ùla wìkalaa nthìnì wakwa. Eka 
ùima wa mwìì kuma kwa Ngai ùthi mwììnì wakwa ùmùnthì, ùthayùùkye kìla 
seli na ùyumaalya mowau, wonzu, na kìkw’ù kya mìtùkì.

Thayù wa Klisto wìthaa nthìnì wakwa. Nìendeea nesa kì ùima wa mwìì na 
ùthwii wa syìndù. Nì mùathime kùvìta kìwango ìsyìtwanì ya Yesù!

ÙKLISTO WA KÌLASI KYA MBEEÙKLISTO WA KÌLASI KYA MBEE

Maliko 16:15 (MSG)
Na amea, “endai nthì yonthe na mùitwaa ùvoo mùseo kwa kìla mùndù, kìla 
vandù.”

Na amea, “endai nthì yonthe na mùitwaa ùvoo mùseo kwa kìla mùndù, kìla 
vandù.”

Ìla wakuwa nì ndeke, ì ndeke na vala ùendete nosyo imwe, ateo kùsoea 
kwìthaa kìvathukan’yo kùlingana na kìlasi kìla ùilyì. Kìwango kya kwìanìwa, lìu 
na kùsùvìwa wì ì kyalonì nì kìvathùkan’yo kuma ùkwati, ùtandithya na kìlasi 
kya mbee.Ùyùka kùvika, ngewa syenyu sya kyalo syìthaa kìvathùkan’yo vyu. 
Ùu onaw’o nìw’o nthìnì wa ùklisto. Amwe mesilasya mùklisto aile ìtha e ngya na 
me wia, ateo ve ala mailyì ta itù ala maìkììaa ùvoo mùseo wa Mwìaìi Yesù Klisto.

Ùvoo mùseo nì ùvoo ùla wìthaa wì “vakùvì kwìtha mùseo mùno vyù kwìtha 
wì wa w’o” Ùka ùndù ùilyì na ùitanìa ùseo w’onthe wa ùtangììo. Ùima waku, 
mbesa, ùthwii syìthaa syonthe syìkììtwe nthìnì wa vaasya wa ùtangìio. Yesù 
aisye, “tavanyai ùvoo mùseo” - ùvoo ùla vakuvì wìthe wì mùseo vyù kwìtha wì 
wa w’o, vate kìndù kìtiele na vate kìndù kìkosete. Ùù nì ùvoo mùseo wa kìlasi 
kya mbee!

KÙSOMA MBEANGE
Luka 4:18–19

MÌTHENYA 365 YA KÙSOMA MBIVILIA 
- MÙTHENYA WA 133
Luka 9:18-36; Savulì 51-53

WAKATATÙ, 
MWAI WA KATANO MATUKÙ 13

MBOYA YA ÙMÙNTHI

ÙNEENI WA WATHANI

Asa, ndetheesye ngwate vyù ùvoo mùseo wa Klisto. Eka nìtanìe ùima 
wa ùtangììo, vate kìndù kìtiele na vate kìndù kìtevo, na nditavan’ya ùvoo 
mùseo kwa andù angì.

Nìngùìkììa ùvoo mùseo wa Mwìaìi waitu Yesù Klisto. Nìngùtanìa thayù wa 
kìlasi kya mbee ngìnya ìvinda ya kùvulw’a, ìsyìtwanì ya Yesù.

KÙSYAWA NTHÌNÌ WA ÙLÙNGALUKÙSYAWA NTHÌNÌ WA ÙLÙNGALU

Alomi 5:17 (KJV)
Nùndù ethìwa kwondù wa ìvìtyo ya ùla ùmwe, kìkw’ù kyasumbìkie ùndù 
wa umwe; mbee mùno ala mosaa wingì wa mumo na wa mùthinzìo wa 
ùlùngalu, makasumbìka thayùni kwondù wa ùmwe, Yesù Klisto.

Mùthìnzìo nì kìndù ùtathùkùmìaa. Ndwendaa vìtìì wa mùndù, no wendi wa 
kùùkwata wì w’oka. Mbivilia yìasya nìtùnengetwe mùthìnzìo wa ùlùngalu. 
Ndwaakwatìkana kwa vinya witù ìndì wanenganiwe nùndù wa mumo wa 
Ngai kwìsìla kìkw’ù kya Yesù ngelan’yonì.

Wì mùlùngalu vyù mbee wa Ngai, onetha nì kyaù kìneekìkie ìyoo. Ìla Ngai 
waùsisya, ndonaa ùtene waku; onaa Klisto, ùla wooaiwe nùndù wa mùndù.
nì ùlùngalu wa Klisto ùla ùneenaa kwondù waku, ti ùthùkùmi waku. Kìì 
nìkìùmaanìsya waìle kwìkala wìyìelele? Ayìee. Maandìko measya ni Ngai 
ùthùkùmaa nthìni witù ena wendi na ayìka. Ùmùnthì, kwatììa ùw’o wa kana 
wì mùtheu methonì ma Ngai na ùyìendeea kùkena nùndù wa ùtheu wake.

KÙSOMA MBEANGE
Avilivi 3:9

MÌTHENYA 365 YA KÙSOMA MBIVILIA 
- MÙTHENYA WA 134
2 Samweli 16-18; Yoana 20

WAKANA 
MWAI WA KATANO MATUKÙ 14

MBOYA YA ÙMÙNTHI

ÙNEENI WA WATHANI

Mwìaìi, nì mùvea nùndù wa mùthinzìo wa ùlùngalu. Ndethye nìkale kìla 
mùthenya na ùkùmbaù wa ninyie ùù nthìni wa Klisto, kùsumbìka thayùnì 
na kwonan’ya ùtheu waku kìla ngalìko ya thayù wakwa.

Nìneena na kwathana kana ùlùngalu nùsumbìkìte nthìnì wa ngoo yakwa, 
mùsyì wakwa, mbesa syakwa, ùnyanya wakwa na nzìa syakwa. Nì mùvea, 
Mwìaìi, nùndù wa mùthìnzìo wa ùlùngalu!



48 www.goodnewsdailydevotional.com

ÙKITA NÙNDÙ WA W’OÙKITA NÙNDÙ WA W’O

Mathayo 11:12 (KJV)
Na kuma matukù ma Yoana ùla Mùvatisi kùvika yu, ùsumbì wa ìtu 
nùlikawa na vinya, na andù me vinya nìmawosaa na vinya.

Ethìwa ndwaasyawa mùsyì wa athwii, eka mùsyi mùthwii ume nthìnì 
waku. Ala mookie mbee waku no methe meekie mavìtyo, ìndì ùkuìte wìa 
wa kùseùvya ùnì waku ùla ùkwenda. Thayù ndùùnengaa kìla ùkwenda, 
ùùnengaa kìla wokitìa.

Kuma mìthenya ya Yoana nginya yu, o ala me vinya me oka nìmo makwataa 
syìndù ila syìthaa syoo. Vinya wa ùsumbì ti kùneena na wasya mùnene; nì 
kùvoya ùte kùtììa, kwìkala ndetonì, na kwìvundìsya kìla mùthenya kìla 
ùùsomethw’a.

Ùmùnthì nìwakwata ndeto ya wathani; ndùkamìkalìle - enda na 
ùimìthùkùmìthya. Ambììa viasala ùsu, atììa wonì waku, na ùyìtha wìyumìtye 
kùkwata ùsindi nginya ivinda ya kùvulw’a.

KÙSOMA MBEANGE
Aeveso 6:10–12

MÌTHENYA 365 YA KÙSOMA MBIVILIA 
- MÙTHENYA WA 135
2 Samweli 19-20; Yoana 21

WAKATANO, 
MWAI WA KATANO MATUKÙ 15

MBOYA YA ÙMÙNTHI

ÙNEENI WA WATHANI

Asa, nenge vinya wa veva na vitii ya kùatììa kìla kyonthe ùmbathìte. 
Ndethye kwosa atùa kwa kila ndeto yaku ìkwasya nìna mùikììo na ndikwata 
kìla ùathimo ùnenganìtwe thayùnì wakwa.

Nìkolan’ya kìla ùathimo wìna ìsyìtwa yakwa. Nìnalea kùsindwa vala angì 
masindawa. Mùnene nùla wì nthìnì wakwa mbee wa ùla wì nthìno. Ameni.

NDAWA ÌLA YAÌLÌTE VYÙNDAWA ÌLA YAÌLÌTE VYÙ

Nthimo 16:24 (NIV)
Ndeto nzeo nì ta ìwa, syì mùyo kwa ngoo, na nivoasya mavìndì.

Andù nìmaendaa kuma nthì na nthì maimantha mosùngìo ma ùiiti, na 
kambunì ya useùvya wa ndawa yìendeeye na kùthua nùndù nthì yìkììte vitii 
kùkwata mosùngìo. Ateo mbivilia yìton’ya kìndù kì vinya mùno mbee wa 
ndawa sya mbeke - kanywa waku. Ùìmì waku ti nyama ìndì nì mùio wa kaù 
wakaa, ùkelekelya na kùsùvìa thayù.

Neena ndeto nzeo ìùlù waku na mùsyì waku. Neena thayù, ti kìkw’ù. 
Ndùùkw’a; Ngai aùnengete mumo wa kwìkala mùno. Oyu, kìla seli mwììnì 
waku nìkwatìte thayù kwa Veva wa Ngai, ìsyìtwanì ya Yesù!

KÙSOMA MBEANGE
Aeveso 4:29

MÌTHENYA 365 YA KÙSOMA MBIVILIA 
- MÙTHENYA WA 136
2 Samweli 21-22; Meko ma Atùmwa 1

WATHANTHATÙ, 
MWAI WA KATANO MATUKÙ 16

MBOYA YA ÙMÙNTHI

ÙNEENI WA WATHANI

Mwìaìi, ìkìa ndeto ntheu na sya kùnengane thayù kanyw’anì wakwa. Ìla 
ngùneena, eka ùvosyo, vinya na kùtùngìwa silike mwììnì wakwa na kwa kìla 
mùndù wì mùamba nakwa.

Nìneena na kwathana kana nììkala mùno kùneena ùseo wa Mwìaìi. Mwìì 
wakwa nìmùthayùùkye nì vinya wa Veva mùtheu. Nìna thayù wa Klisto 
nthìnì wakwa, na ùwau ndùketha kìanda kyakwa sùa ona ùmwe.

KWÌYONAN’YAKWÌYONAN’YA

1 Timotheo 4:15 (KJV)
Ìthìwa na ùthangaau maùndùnì aa, ìnengane kwamo vyù, nì kana 
kùendeea na mbee kwaku kwìthìwe kwì kwoneku mbee wa onthe.

Kwìyonan’ya nùndù wa kwìyonan’ya ti kwa ùngai. Ngai ndakùathimaa nì 
kenda wìyonan’ye, indì nì kana ùtheu wake wonekane kwìsìla ukùsì waku. 
Ìla Vaùlo waisye, “eka ùseo waku woneke kwa onthe” amaanìsyaa thayù 
waku waìle kwonan’ya ùtheinì kìla Ngai wìkìte. Nì Ngai ùkwìyonan’ya 
kwìsìla thayùnì waku, nùndù wì valùa wì thayù ùsomawa nì andù ma nthì. 
Ìla waendeea nesa, ùnene ùendaa kwake. Ìla wavoa kana wanenevw’a, nì 
ùnene wake ùkwoneka.

Ùmùnthì, mumo wìvo nì kana Ngai oke na ayìyonan’ya kwìsìla we. Syama 
nìsyùkìte kwaku nùndù wì mùvw’ano wa ùseo wake. Kìla kìthììtwe kìna 
vinya nìkìùtw’ìka laisi, nùndù Ngai e naku na nìwìyùmbanitye kwìyonan’ya 
kwondù waku.

KÙSOMA MBEANGE
Mathayo 5:16

MÌTHENYA 365 YA KÙSOMA MBIVILIA - 
MÙTHENYA WA 137
2 Samweli 23 - 24 Meko ma Atùmwa 1:1-21

WAKYUMWA, 
MWAI WA KATANO MATUKÙ 17

MBOYA YA ÙMÙNTHI

ÙNEENI WA WATHANI

Asa, eka thayù wakwa wonan’ye vyù ùseo waku. Tw’ìkìthya kùendeea 
kwakwa, mokùsì, na maùndù kùvingùka methe syìthe syenekee, siete 
ùtaìo na nguma kwa ìsyitwa yaku. 

Vaita wakwa nthìnì wa veva nìwenekee, ùsyao wa wìa wakwa, mokùsì 
makwa, kwambatw’a na maùndù kùvingùka ikenete vyù, kùete ùtaìo kwa 
Ngai.

KÙSINDA NA WATHANIKÙSINDA NA WATHANI

1 Timotheo 1:18 (KJV)
Wìaìi ùù nìngùtia naku, mwana wakwa timotheo, kwianana na ndeto 
sya athani ila syatongoisye mbee waku, nì kana kwondù wasyo ùtonye 
kùkita kaù ùla mùseo.

Wathani nì mùio wa kaù ùtùmìkaa kùkita nginya ùkwate malì yaku. Kìla 
kyonthe Ngai waneena ìùlù waku nìkyo kìseùvasya mùsingi wa muìkììo 
waku, na wìna mùìkììo, vai ùndù ùtatonyeka. Ana ma ìsilaeli meeiwe kana 
nthì ìla ya ìia na ùkì wa nzùkì nì yoo. Ona kùtw’ìka amwe nìmakìaa maìmù, 
Yosua na kalevu nìmaùngamie na wathani ùsu. Nìmeeyùmbanìtye kùkita 
na kwosa kìla Ngai wathanie.

Kwa ùu thi na ùikwata isio nzaù ìsyìtwanì ya Yesù. Wìaìi wa mwaka waì 
wathani waku. Ùkama ìùlù waw’o na ùyìendeea na kùsinda ìsyìtwanì ya 
Yesù!

KÙSOMA MBEANGE
Yosua 1:9

MÌTHENYA 365 YA KÙSOMA MBIVILIA 
- MÙTHENYA WA 138
1 Asumbì 1-2; Meko ma Atùmwa 2:22-47

WAKWAMBÌLÌÌLYA, 
MWAI WA KATANO MATUKÙ 18

MBOYA YA ÙMÙNTHI

ÙNEENI WA WATHANI

Mwìaìi, ndetheesye kùùngama na ùlùmu ìùlù wa kìla wathani ùneenetwe 
kwondù wa thayù wakwa. Mbìkìe vinya wa kùkita na ndeto yaku nginya ìla 
nìkwata syìndù syonthe ila wathanìte ìùlù wakwa.

Veva wa Ngai nùmbìkìaa vinya wa kùùngama, kùneena na kwìka kwìanana 
na ndeto ìla yathaniwe mwaka ùù. Ùsindi nìwonekanìte kìla ngalìko ya 
thayù wakwa. Nìùkita kaù ùla mùseo, na ùsindì wakwa ùete ùtaio kwa 
Ngai.

KÌTHIMO KÙTÙNÌ KWAKUKÌTHIMO KÙTÙNÌ KWAKU

1 Akolintho 14:10 (KJV)
Nì kùtonya kwìthìwa ithyomo nyingì kùu nthì, na vai kìmwe kìte na ùvoo 
wakyo.

Mbivilia yaasyaa mùìkììo ùkaa kwa kwìw’a, na ùtonyi wa kwìw’a ùvingùawa 
nì ndeto ya Ngai. Kìì kìonan’ya kana kìla ùkwiw’a nìkyo kìseùvasya thayù 
waku wa veva na wa mwìì. Maandìko ma ùmùnthì metùtavya kana kìla 
wasya nùkuaa maana maw’o. Kyonthe kìla wiw’aa kìna ùsùngìo nthìni waku 
- mùseo kana mùthùku. Nìkyo kìtumì waìle ìkìa kìthimo matùnì maku.

Ndùkatate kùtanìthya ndeto siùneena ìùlù wa ùkya, ùkwati ùùvalùka kana 
kìkw’ù. Ìthukìisye ndeto ila syìkùete mùìkììo syoka, wendo na wìkwatyo. 
Vinga matù maku kwondù wa kìneene kya nthìno na ùyìùngama na kìla 
ndeto ìkwasya. Atììa ndeto, na ùw’o ùkooka na ùkùsì.

KÙSOMA MBEANGE
Isaia 30:12

365 BYBELUITDAGING – DAG 139
1 Asumbì 3-5; Meko ma Atùmwa 3

WAKELÌ, 
MWAI WA KATANO MATUKÙ 19

MBOYA YA ÙMÙNTHI

ÙNEENI WA WATHANI

Asa, ndethye kùsùvìa matù makwa na ùù. Eka nìw’e kìla kya kwaka mùìkììo, 
wìkwatyo, na thayù kì kyoka, na kìla wasya nakwata ùisyaa mokùsì thayùni 
wakwa.

Lainì syakwa ivalùkìte kùndù kùuu. Nìiw’a ùvoo mùseo ìùlù wa inandù 
syakwa, ùima wakwa, ùthùkùmi na kyonthe kìkonetye thayù wakwa, 
isyitwanì ya Yesù.

MÙTHÌNZÌO NÌÙKÌTEMÙTHÌNZÌO NÌÙKÌTE

Akalatia 6:9 (KJV)
Na tùikanoe nì kwìka nesa: nùndù kyathì kyavika tùkaketha, ethìwa 
tùileela.

Kyalo kitù kya mùìkììo ti kìkuvì ìndì nì kùsemba kùasa nginya tùkwate 
mùthìnzìo. Ana - Asa aingì na eetu - Asa nìmatulaa thayùnì na kùnoa 
kùthùkùma kanisanì nùndù wa itumi kivathùkan’yo, ateo ìthukìisye ndeto 
ya ùmùnthì: ndùkanoe kana kùtula kwìka nesa, nùndù mùthìnzìo waku 
ùkooka ìvinda yavika.

Ithyonthe tùthùkùmaa mawìthyùlùlùko amwe vala kùtùmìwa naì, 
kùneenewa naì na kùeleeka naì kùtùaa, ìndì kìla kìtumaa tùendeea na 
mbee nì ùmanyi wa kana mùthìnzìo ùla wì mbee nì mùnene. Syoka lainìni 
ùmùnthì na ùyìendeea na kwìka nesa. Ìtha wì mùthangaau kanisanì, 
mùsyìnì waku na wìanì waku nginya ùtw’ìke kyeni kya nthì yaku.

KÙSOMA MBEANGE
2 Athesalonika 3:13

MÌTHENYA 365 YA KÙSOMA MBIVILIA 
- MÙTHENYA WA 140
Luka  9:37-62; Savulì 54-56

WAKATATÙ, 
MWAI WA KATANO MATUKÙ 20

MBOYA YA ÙMÙNTHI

ÙNEENI WA WATHANI

Mwìaìi, eùvya vinya wakwa nì kana ndikese kùtula nì kwìka nesa.
Ndetheesye nìendee kwìtha nì mùìkììku na ndekùeka, nìsì kana mùthìnzìo 
wakwa ùkooka ìvinda yavika.

Mumo na tei nindethasya kwenda na kwìka. Nììkala nakanìte na ndikesa 
kùthyùmùa nginya ila ngakwata malì yakwa, ìsyìtwanì ya Yesù.

ÙTATONGOEW’E NÌ KLISTOÙTATONGOEW’E NÌ KLISTO

Akalatia 2:20 (KJV)
Nìnambiwe ngelany’onì vamwe na Klisto; na tiinyie nì thayu ìngì, ìndì 
no Klisto wì thayù nthìnì wakwa. Na thayù wì mwììnì nìngwìkala naw’o 
mùìkììonì, mùìkììo ùla wì nthìni wa Mwana wa Ngai, ùla wambendie na 
eenengane kwondù wakwa.

Ùtianìo mùkùù ùneenaa ìùlù wa kwìw’a wasya wa Ngai e ìtina waku, ta 
ùtonya kùùkosa na kùmùeka avìte ùteùmwìw’a. Ìndì ùw’o wa ùtianìo mweù 
nì kivathùkan’yo. Vaùlo easya, tìnyie ùla wì thayù, indi ni Klisto. Ìì yìonan’ya 
kana thayù wakù nìwoosiwe, tì waku ingì, nì wake.

Thayù waku wa nthìno no wìthe na isiìi na mawìsìlo, ìndì thayù wa Klisto 
nthìni waku ndwì ìsììi. Ùitembea ùmùnthì, nì Klisto ùkùtembea nthìnì 
waku. Mùndù w’onthe ùkùkìla kùvìngana na usùngìo waku eùkita Klisto 
mweene - na vai ùmwe ùkita Ngai na akasinda. Ambìia mùthenya waku na 
ùmanyi ùù, na ùw’o ki ùkooka na ùkùsì.

KÙSOMA MBEANGE
Akolosai 3:3–4

MÌTHENYA 365 YA KÙSOMA MBIVILIA 
- MÙTHENYA WA 141
1 Asumbì 6-7; Meko ma Atùmwa 4:1-22

WAKANA, 
MWAI WA KATANO MATUKÙ 21

MBOYA YA ÙMÙNTHI

ÙNEENI WA WATHANI

Asa, nì mùvea nùndù wa Klisto kwìkala nthìnì wakwa. Ndetheesye 
kùtembea kìla mùthenya na ùmanyi wa kana thayù wakwa tì wakwa ìngì, 
na ùyìeka ùsindi wa Klisto, ùtonyi, na kùendeea kwonekane vyù nthìnì 
wakwa. 

Thayù ùla nìkalaa nì thayù wa ùsindi, wingì na kùendeea. Vala vonthe 
ngakinya, no nginya ngetha mùsindi, ìsyitwani ya Yesù.

ÙKO WA NGAIÙKO WA NGAI

1 Yoana 4:4 (KJV)
Ìnyw’ì syana syakwa nini, mwi ma Ngai, na nìmùmakìlìtye vinya; nì 
kwìthìwa ùla wì nthìnì wenyu nì mùnene kwì ula wì kùù nthì.

Ìla ngwete mbete na ndyasa nì ya thaavu, yìmaanìsya mbete ìsu ìseùvitw’e 
na thaavu; kwa ndeto ingì, nì mùio wa thaavu, ìla mbivilia yasyaa wì wa 
Ngai, yìmaanìsya ùmbìtwe na syìndù sya Ngai. Ùmbìtwe na syìndù sya 
Veva. Syìndù  sya Ngai iyaasya kìwango kana kùthùka nùndù wa mathìna; 
yumaa kuma ùtaio kuthi kwa ùtaìo.

Ìkìa ngoonì ùmùnthì kana ndwì mùndù wa kawaida ùtembeete ùthyùnì 
wa nthì, ìndì kyùmbe kya Ngai. Kìumo na mawasya mathùku iyìsa kùlùma 
mùionì ùsu.  Ùmbìtwe na syìndù sya ùngai. Ùmaala na ùisinda ìsyìtwanì ya 
Yesù.

KÙSOMA MBEANGE
Savulì 118:6

MÌTHENYA 365 YA KÙSOMA MBIVILIA 
- MÙTHENYA WA 142
1 Asumbì 8-9; Meko ma Atùmwa 4:23-37

WAKATANO, 
MWAI WA KATANO MATUKÙ 22

MBOYA YA ÙMÙNTHI

ÙNEENI WA WATHANI

Mwìaìi, nì mùvea nì kwìtha nì wa Ngai na nùmbìtwe na syìndù sya ùngai. 
Ndethye kwìkala na ùkùmbaù, nìsì kana vai kìndù kya kìvindu kìtonya 
ùmbìkwatìla kana kùsinda thayù ùla wa Ngai wì nthìnì wakwa.

Nùmbìtwe na mìio ya Ngai. Ndyìsa kwanangìka ìndì nìngìkwala ndìendeea 
kwakana mwaki nginya ìla ngakwata ùsùngìo wakwa. Ùtaìo mùnene 
nìùkìte kwakwa ìsyìtwanì ìnene ya Yesù.

ATÙMWAATÙMWA

Aevelania 1:14 (KJV)
Asu onthe ti maveva ma ùthùkùmi,  matùmìtwe kwondù wa kùthùkùma 
ala makatiìwa ùtangììo?

Ala methaa myanyanì ya ùkùmù mayiendaa kana kwìka kìla ùndù nomo. 
Methaa na aùngamìi kana athùkùmi ala makùnaa maùndù. Mbivilia yìasya 
alaìka methaa matùmitwe kwondù witù, kìla kìonan’ya methaa aùngamìi 
maitù. Nìthyì mathùkùmìaa, maìkùna maùndù maitù. Nìtonya kwìw’ìka ta 
ùndù wì vaasa na ùw’o, ìndì ùsu nìw’o ùw’o. 

Athamya kanyw’a waku ùmùnthì na ùyathanìa alaìka ala maùthiùùkìte 
mathi maseùvye kìla vandù vala vekwenda kùkiitwa nì Nga. Ethe ni 
mùùi wìkalìte na mbesa syaku kana ovisi ùkùvatìte ùsùngìo, tùma 
alaìka. Nìmeyùmbanìtye kwondù wa kwìyìaa kwaku na nìmekwìka ùndù  
wameyìaìa.

Tembea na ìnee ya Ngai, ùsùvìi na ùkùmù, wìsì kana atùmwa ma ìtùnì ma 
Ngai nìmeùkùthùma, kùkùvonokya na kùseùvya nzìa.

KÙSOMA MBEANGE
Kuma 23:20

MÌTHENYA 365 YA KÙSOMA MBIVILIA 
- MÙTHENYA WA 143
Asumbì 10-11; Meko ma Atùmwa 5:1-20

WATHANTHATÙ, 
MWAI WA KATANO MATUKÙ 23

MBOYA YA ÙMÙNTHI

ÙNEENI WA WATHANI

Asa, nì mùvea kwondù wa alaìka ala mathùkùmaa nùndù wakwa. Ìla 
ngùneena na mùìkììo, eka ùtethyo wa Ngai, ìnee, ùsùvìi, na mosùngìo 
ilekw’e kìla vandù thayùnì wakwa.

Nììyìaìa alaìka mathi na mayìete mosùngìo. Nzìa syakwa na mìomo myeù 
nivingùkìte yù ìsyìtwanì ya Yesù. Nì mùvea, Mwìaìi, nùndù wa Alaìka maku 
ala manthùkùmaa na ùìkììku, makaete ùtaìo na ùseseei nthìnì wa ngalìko 
syonthe sya thayù wakwa.

TI KÌKUNDI KYA ÙTETHYOTI KÌKUNDI KYA ÙTETHYO

Kùtùngìlììlwa kwa mìao 28:12 (KJV)
Yeova akakùvingùìa kyùmbanìsyo kyake kìseo, nakyo nì matu, akuìsye 
mbua ya nthì ìvinda yayo, na kùathima wìa w’onthe wa moko maku; na 
ùkakovethya mbaì nyingì, na ndùkakova.

Kanisa ti kìkundi kya ùtethyo, ùndù aingì mendaa ùtùtw’ìkìthya. Nthì kìla 
ìvinda yendaa kùlasimìthya kanisa ìtw’ìke vandù vate va Kì-Veva. Mbivilia 
yìasya ithyì, kanisa, tùkakovethya nthì nyingì. Nithyì twiìtwe kùamùa 
maùndù ma nthì, kìla meùya kana kùvanga nìthyì tùamùaa. Tùvathìtwe 
tùnenge nthì nyingì, ti kwìkwatya Vengi wa Nthì.

Ta mwathani wa Ngai. Nìona mbesa iyùsùa kìnandùnì kyaku. Ndùkosete 
mbesa ìndì wì mùthwìì. Mùuo ùkooka kùla kwì ana na eetu ma mwaitù 
nùndù wakwa. Niathanìa kìla ìkoani yìkuatììe yìikaaùkwate. Wìtìtwe 
nùndù wa ìvìnda ta yìì ùvìndùe nthì nyingì na mìsyì.

KÙSOMA MBEANGE
Savulì 112:3

MÌTHENYA 365 YA KÙSOMA MBÌVÌLÌA - 
MÙTHENYA WA 144
1 Asumbì 12-13; Meko ma Atùmwa 5:21-42

WAKYUMWA, 
MWAI WA KATANO MATUKÙ 24

MBOYA YA ÙMÙNTHI

ÙNEENI WA WATHANI

Mwìaìi, ndw’ìkìthye kìthima kya ùathimo kwa ala angì. Vingùa matu ìùlù wa 
wìa wakwa na mbesa syakwa, na ùyìeka wingì ùke kwìsìla vala nìì ùvìndùe 
mùsyì wakwa na nthì nyingì.

Mbesa nìsyùkìte kwakwa, na lainì syakwa syonthe ivalùkìte kùndùnì kùuu, 
ìsyìtwanì ya Yesù.

ÌÙLÙ WA MAWÌSÌLO ONTHEÌÙLÙ WA MAWÌSÌLO ONTHE

Yovu 22:29 (KJV)
Yìla makakwikya nthì ùkasya, kwì kùkìla, na mùndù wìna wìnyivyo 
akamùtangììa.

Ìla wakùlya andù aingì ùndù thayù ùilyì, mùno maasyaa “ungu wa mawìsìlo” 
ìkùlyo yakwa nì, wììkata ungu wa mawìsìlo? Ùsyaìtwe kuma ìùlù, ti ungu, na 
kyonthe kìùkonetye kyumìte ìùlù. Mbivilia yaasyaa kana ìla ala me nthìno 
mekwathana mesilya maingì kana ùkwati kùthùka, we nakwa twathanaa 
kana ve kùkìlw’a. 

Nì nginya wìkale ìùlù wa mawìsìlo. Wì mùtùmwa wa Klisto. Ndùkakosa 
kìndù kyonthe kìseo nùndù syìndù syaku syumaa ìùlù. Umaala na ùyona 
moathimo ma Ngai ìsyìtwanì ya Yesù.

KÙSOMA MBEANGE
Luka 1:52

MÌTHENYA 365 YA KÙSOMA MBIVILIA 
- MÙTHENYA WA 145
1 Asumbì 14-15; Meko ma Atùmwa 6

WAKWAMBÌLÌILYA, 
MWAI WA KATANO MATUKÙ 25

MBOYA YA ÙMÙNTHI

ÙNEENI WA WATHANI

Asa, ndethye kwìkala ìùlù wa mawìsìlo na ti ungu wamo. Eka ndeto syakwa 
syìthe mùamba ma ùw’o waku ìla ngwathana kùkìlw’a, ùkwati na ùsindì kìla 
undùnì.

Nìkalaa ìùlù wa mawìsìlo; ùkwati wakwa umaa ìùlù. Mwaka ùù, ndikakosa 
kìndù kyonthe kìseo. Thayù wakwa usìwe nì mokùsì. Ameni. 

KEMIKALÌ ILA ISEÙVASYA KYAMAKEMIKALÌ ILA ISEÙVASYA KYAMA

Yoana 9:25 (KJV)
Ìndì nake asùngìa, ethìwa nì mwathe, ndyìsì, nìsì ùndù o ùmwe, kana nyìe 
naì kìlilinda ìndì yu nìngwona.

Kìla kemikalì ya kùseùvw’a noìatìiwe nginya vala yaseùviw’e. Kuma 
mwambììonì, nowone ùndù kìndù kyaseùviw’e kana ùndù yatw’ìkie. Avalisi 
na aandìki nìmamakiw’e nì kyama kya kìlilinda kwona. Mendaa kùelew’a, 
ìndì eesì ùndù ùmwe: aì kìlilinda, na yu nìwoonaa 

Vayaì ùelesyo wa kemikalì ila syaseùvisye kyama kìu. Ndwìsa kùelesya 
kyama. Mùthenya wa ùmùnthì nì waku wa kùkwata kila Ngai ùtonya 
kwìka e weka. Kì mbee wa kìla ùvoyeie kana kùtììa kùya. Osa kyama kyaku 
ùmùnthì ìsyìtwanì ya Yesù.

KÙSOMA MBEANGE
Mathayo 19:26

MÌTHENYA 365 YA KÙSOMA MBIVILIA - 
MÙTHENYA WA 146
1 Asumbì 16-18; Meko ma Atùmwa 7:1-22

WAKELI, 
MWAI WA KATANO MATUKÙ 26

MBOYA YA ÙMÙNTHI

ÙNEENI WA WATHANI

Mwìaìi, nìnoosa vinya waku wa syama ùmùnthì. Eka kìla we ùtonya kwìka 
wì weka kyonekane thayùnì wakwa, mbee wa kìla kìtonya kùelew’a, mbee 
wa vitii, na mbee wa isììi.

Ùmùnthì nì mùthenya wakwa wa kyama. Nìnoosa kìla ùathimo Ngai ùiìte 
nùndù wakwa, ìsyìtwanì ya Yesù.

VINYA WA KÙAMÙAVINYA WA KÙAMÙA

2 Athesalonika 2:6–7 (KJV)
Na yu nìmwìsì kìla kìsiìiaa, nì kana atonye kùvuanw’a ìvinda yake 
mweene.
Nì kwìthìwa ìla nzama ya ùng’endu yu, nìnìùtethya wìa, ìndì kwì ùla ùsìiaa 
yu, kùvika ìla wìathùkw’a nzìanì.

Ikundi nyingì sya nthìno syùkitìaa kùùngamìa andù. Amwe mendaa 
kùmina syana sya Ngai, na angì mendaa kùmananga vyù. Ìndì ùw’o niw’o 
ùù: mùvìnga Klisto ndesa kùthùkùma wìa wake vyu ithyi twì vaa. Nithyì 
tùmùsiììaa . Nithyì vinya wa kùamùa, tùyìùngamìa maùndù ùndù meùthi 
nthìno.

Neena ndeto ya Ngai kwa nthì nyingì, silikalì na mìsyì ùyambìia mùthenya. 
Kìla kyonthe waneena no nginya kyùke kwìanìa ìsyìtwanì ya Yesù. Musyìnì 
wakù, ìtha nouw’e vinya wa veva ùla ùamùaa ùndù maùndù meìkìka. Ùthwii 
kana ukya - syonthe syì mokonì maku ùamùe kìla ukwenda thayùnì waku.

KÙSOMA MBEANGE
Yelemia 1:10

MÌTHENYA 365 YA KÙSOMA MBIVILIA 
- MÙTHENYA WA 147
 10:1-24; Savulì 57-59

WAKATATÙ, 
MWAI WA KATANO MATUKÙ 27

MBOYA YA ÙMÙNTHI

ÙNEENI WA WATHANI

Asa, ndethye kùùngama na ùlùmu ta vinya wa kì-veva nthìnì wa mùsyì 
wakwa na nzyawa. Ìla ngwathana mdeto yaku, eka ùlùngalu, mùuo na 
ùthwii syìthe na ùsindi kwìsìla kwakwa.

Nìathana na ukùmù na kùneena thayù wa wingì, kùkìlw’a na mùuo kwa 
nyùmba yakwa. LukaMìthenya yakwa yusìwe na ùtanu wa Mwìaìi, 
ìsyìtwanì ya Yesù. Amenì

WATHANI WAKU, MÌIO YAKU YA KAÙWATHANI WAKU, MÌIO YAKU YA KAÙ

1 Timotheo 1:18 (KJV)
Wìaìi ùù nìngùtia naku, mwana wakwa Timotheo, kwìanana na ndeto sya 
athani ila syatongoisye mbee waku, nì kana kwondù wayo ùtonye kùkita 
kaù ùla mùseo.

Nthì nìsyìthaa na mììo ya kaù yìna isasi na mbomu sya kùtiììa kana 
kùthanthasya isio syoo. Kwa ìvinda yìasa,, aingì meesilasya kana kùsinda 
kaù wendaa mìio ya kuseùvya ya kaù - ìndì maandiko metwonya kana 
wathani nì mùio wa kaù ùtonya kùtùmìa kùkita. Ìla mbivilia ìkwasya wì 
mùthwii ndwì ngya, kana ìla wakwata ndeto kwìsìla ìvuku yìì, ùkwete 
wathani. Ùù nìw’o wathani ùla Vaùlo wawetaa ìla watavasya Timotheo 
okite kau museo.

Ìla ùendee na kùvoya ùmùnthì, neena kìla ndeto nzeo ya wathani waaìsa 
kùkwata. Ùsindi nì waku, nùndù ndeto nìneenetwe ìulu wa thayù waku - 
wathani waku - ndùkavaluka mùthanganì ìsyìtwanì ya Yeaù.

KÙSOMA MBEANGE
Savulì 144:1

MITHENYA 365 YA KÙSOMA MBIVILIA - 
MÙTHENYA WA 148
1 Asumbì 19-20; Meko ma Atùmwa 7:23-43

WAKANA, 
MWAI WA KATANO MATUKÙ 28

MBOYA YA ÙMÙNTHI

ÙNEENI WA WATHANI

Mwìaìi, ndethye kùkita nesa na kìla wathani uneenetwe ìùlù wa thayù 
wakwa. Ìla ngùneena ndeto yaku, eka ùsindi, wingi, na kwìanìa syùke 
mìtùkì.

Nììyìaìa kìla ndeto ngwatìte kuma kwa Ngai yìanìe. Makumbi makwa 
maketha mausìe wendo, ùtanu, muuo na ùthwii, ìsyìtwanì ya Yesù.



62 www.goodnewsdailydevotional.com

MOSÙNGÌO MEVOMOSÙNGÌO MEVO

Avilivi 4:6 (KJV).
Mùikemakìe kwa ùndù ona wiva, ìndì kìla ùndùnì mavata menyu 
matavan’we kwa Ngai na kùvoya, kwisùva vamwe na kùtùnga mùvea.

Ìla wamina kùsyawa mùsyi wa athwìì, wìthaa wìna ùw’o wa kana kyonthe 
ùkwenda kìvo. Nùndu wa musyai ùsù mùthwìì, ndùthìnìkaa kùkwata lìù 
kana ngùa. Yu kweesilya ìthe waku nì mweene ng’ombe iìmanì ngili na nìwe 
mumbi ùla woombiwe nthì na ùtaaùmbwa. Niwe ùkùùtavya ùwete mavata 
maku kwake.

Vai isiìì kwa kìla ùtonya ùvoya kwa Ngai, nùndù ena ùtonyi wa kwìanìsya 
mavata maku onthe kwìanana na ùthwii wake wì ùtaìo. Osa ìvinda uvoye 
na ùinengane mavata maku kwa Ngai, na ukasyoka na ùkùsì. Mosùngìo ma 
mathìna maku onthe mevo - kwa ùkùvì manyìthya Ngai mavata maku.

KÙSOMA MBEANGE
2 Vetelo 1:3

MÌTHENYA 365 YA KÙSOMA MBIVILIA - 
MÙTHENYA WA 149
1 Asumbì 21-22; Meko ma Atùmwa 7:44-60

WAKATANO, 
MWAI WA KATANO MATUKÙ 29

MBOYA YA ÙMÙNTHI

ÙNEENI WA WATHANI

Asa, niete kìla vata wakwa mbee waku nìna mùvea. Ìla ngùvoyq, eka 
mosùngìo ma ùngai malekw’e na vìndùa kìla vata ùtw’ìke ùkùsì.

Nìalanya mavata makwa mbee wa Ngqi. Mavata ma mboya syakwa mokìte 
kùtw’ìka livoti ya ùtaìo. Ùkùsì wakwa ùkeetha mùnene mbee wa mathìna 
makwa. Ameni.

ÙMBALOSI WA NGAIÙMBALOSI WA NGAI

2 Akolintho 5:20 (KJV)
Na ìndì twì atùmwa kwondù wa Klisto, o ta Ngai ùnùkwìsùvanìla kwitù, 
nìtùùmwìsùva kwondù wa Klisto, mwìw’anìthw’e na Ngai.

Andù aingì maimanyaa maana maw’o ma ùmbalosi. Monaa ùmbalosi nì 
nyùmba kana ovisi ùla ùtùmìkaa nì mbalosi. Ìndì ùmbalosi nì ùmbalosi ìla 
mbalosi (mùtùmwa) wì nthìnì wayo. Ìla utekw’o, wìtawa ovisi wa ùtùmani. 
Kìla kìtumaa nyùmba yìtwa ùmbalosi nì kwìtha mbalosi e vau. Kwa nzìa 
ta ìsu, ìla mùsumbì wa Amelika walìsa ndeke, ìtwìkaa Airforce one. Tì aì 
nùndù ìseùvìtw’e, ìndì nùndù wa ùla wamìlika.

Maandìko measya wì mbalosi wa Klisto; kwoou, vala vonthe wakinya na 
kùù kwaku vatw’ìkaa ùmbalosi. Vatw’ìkaa vandù va ùsesei na ùai wa ìùlù. 
Ndwì mùndù wa kawaida. Ùyumaala ùmùnthì, Ngai aùtw’ìte mùio wa 
kuete andu aingì kwake.

KÙSOMA MBEANGE
Yoana 20:21

MÌTHENYA 365 YA KÙSOMA MBIVILIA 
- MÙTHENYA WA 150
2 Asumbì  1-3; Meko ma Atùmwa 8:1-25

WATHANTHATÙ, 
MWAI WA KATANO MATUKÙ 30

MBOYA YA ÙMÙNTHI

ÙNEENI WA WATHANI

Mwìaìi, ndethye kwìkala nìsì vyù nì mbalosi waku. Vandù vonthe ngakinya 
ùmùnthì, eka ùkùmù waku, na ùai syoneke kwìsìla thayù wakwa.

Nì ùmbalosi wa Veva mùtheu. Kyonthe kìla ngakwata no nginya kìendeeye. 
Nìna mumo na ìnee ìsyitwanì ya Yesù.

MÌVAKA MÌATHIMEMÌVAKA MÌATHIME

Yosua 1:3 (KJV)
Kìla vandù ùnyaaì wenyu ùkakinya, kùu nìmùnengete, otondù namwìie 
Mwose.

Ngai ndaanenga Yosua mwìao wa kìla kìndù - Amùnengie kìsio kìtale na 
amwìa athi na ùkùmbaù kùla kwaì kwake. Kwa nzìa o ìsu, ve kùndù kùna, 
myanya, na ùthùkùmi Ngai wìkììte ùvano kwondù waku. Wamina ùmanya 
mìvaka ya moathimo maku, nùekaa kùnyaììkya vinya waku kìla vandù na 
ùyambììa kùkinya na mùvango vala mumo ukweteele.

Aklisto aingì maumaa kuma mùvango kùthi ùngì mateùmanya kana 
kùendeea kwìthaa na vandù vana vala kùvingukìaa. Ìla Ngai waneena 
ùathimo ìùlu wa vandù kana ŵìa, ùsùngìo ùkaa na ùlaisi, ìnee, na mìtùkì. 
Vandù va kùvavatìthya, kùlya Mwìaìi aùvuanìsye vala wìkììte ùathimo 
waku.

Ùmùnthì, kinya nthìni wa kìla ùkùnengete na ùilea kùngùnga nza wa nzia 
ila ùkuseùvìsye.

KÙSOMA MBEANGE
Savulì 37:23
Aeveso 1:3

MÌTHENYA 365 YA KÙSOMA MBIVILIA 
- MÙTHENYA WA 151
2 Asumbì 4-6; Meko ma Atùmwa 8:26-40

WAKYUMWA, 
MWAI WA KATANO MATUKÙ 31

MBOYA YA ÙMÙNTHI

ÙNEENI WA WATHANI

Asa, mbuanìsye nzìa na kùndù kùla ùathimìte kwondù wakwa. Tongoesya 
mìendele yakwa kenda ndembee nthìnì wa mìvaka ìla ùmbìkììe na ndikwata 
mumo, ìnee na mìtùkì.

Nìtembea na ùkumbau nthìnǰ wa mìvaka ìla Ngai ùmbìkìite, nikinya nthìni 
wa mumo, ìnee, na mosùngìo mena ùtheu, isyìtwanì ya Yesù! 

KENAKENA

Aeveso 5:8 (KJV) 
Nùndù inywì tene mwai kivindu, ìndi yu mwì kyeni nthìnì wa Mwiaìi; 
endai ta syana sya kyeni.

Yu twìkalìte mìthenya ya mwìso vala kivindu kisìte kwingiva ùthyùnì 
wa nthì. Ùvuku na ùthuku itw’ikite kawaida kila muthenya. Isese sya 
maùvoo itangaasaa kìla mùthenya maùndù me kwìkika isioni, ukwatinì, 
mawìthyulùlukoni, ùtetinì, uiitinì na mathìna ma ki-veva ala mekùkita na 
nthìno. Maùndù asu maetae visa wa kìvindu wa undù nthì yìilye na syùmbe 
syayo.

Ndùkatelemw’e ìla ukwona kìì kìyìkika, ìtha wìna ùtanu. Ithyì tùitelemaa, 
ona tùithingithìka, na kùtiva nundu wa uvoo mùthuku umite kìla ngalìko. 
Ndeto yìasya, “ve kyeni muthyani wa ngunga,” ateo nithyì kyenì kìla 
kìtembeete nthinì wa ngunga. Ithyì tùyisa kùthùwa nì mìvango mìthùku na 
itulumo sya nthino.

KÙSOMA MBEANGE
Isaia 60:2

MÌTHENYA 365 YA KÙSOMA MBIVILIA 
- MÙTHENYA WA 152
2 Asumbi 7-9; Meko ma Atùmwa 9:1-22

WAKWAMBILÌÌLYA, 
MWSI WA THANTHATÙ ÌTUKÙ 1

MBOYA YA ÙMÙNTHI

ÙNEENI WA WATHANI

Asa, nì mùvea nùndù wa kwìtha nì kyeni nthìni wa Mwìaìi. Mbikìe vinya 
ndembee  ta kana ka kyeni, ndena w’ia ivinda ya kìvindu, na ùyieka thayù 
wakwa ùkenee nthì yakwa na ùtaio waku na ùseo.

Ninyie taa - kyeni - kya ùtaìo wa Ngai. Nìkenaa vyù, nìkììte kyeni nthì 
yakwa na ùtaìo na useo. Nyie nìnìetae kyeni na ùsùngìo kwa nthì ìkùkw’a.

NYAÌÌKA KÌLA VANDÙNYAÌÌKA KÌLA VANDÙ

1 Timotheo 4:15 (KJV)
Ìthìwa na ùthangaau maùndùnì aa; ìnengane kwamo vyù, nì kana 
kùendeea na mbee kwaku kwithe kwì kwoneku ni andù onthe.

Wendi wa Ngai ti ùendeeye thayùnì vavinditw’e, indì kuendeea kwaku 
kwoneke ni kìla mùndù. O ùndù mùndùmùka mùito ùtesa ùvitha ùito 
wake, kùendeea kwaku thayùnì kwaìle itha kuyoneka nì kìla mùndù. Ndeto 
“kwoneka” maandìkonì maitù ma kùvingùa yìmaanìsya “kunyaììka nthì sya 
nza, kwoneka, kumìla.

Mùtùmwa Vaùlo alilikanilye Timotheo kana mùthìnzio ùla wakwatite kwa 
wathani na kwilìilwa moko ndwaì mwìanu Timotheo aìlìte kùlika ndetonì 
vyu kwìsìla kùsùanìa. Kùsùanìa nikw’o ngalì ìla yendekaa nì kenda ùseo 
wake woneke kwa onthe.

Nì viasala waku kana kanisa ùenda ùnyaaìke? Nì wìto waku, mùthìnzìo 
kana talendi uenda yoneke? Sùanìa na nùkumìla!

KÙSOMA MBEANGE
Alomi 12:2

MÌTHENYA 365 YA KÙSOMA MBIVILIA 
- MÙTHENYA WA 153
2 Asili 10-12; Meko ma Atùmwa 9:23-43

WAKELÌ, 
MWAI WA THANTHATÙ MATUKÙ 2

MBOYA YA ÙMÙNTHI

ÙNEENI WA WATHANI

Mwìaìi, thangaasya ngoo yakwa ìsùanìe iùlù wa ndeto yaku vate kùtììa. 
Eka kùendeea kwakwa kumìle na kùyoneka nì onthe, na ùitw’ìkìthya kìla 
mùthìnzìo, wìto, na wìa nthìnì wa thayù wakwa woneke kìla vandù

Ìla ngùsùanìa ìùlù wa ndeto mùthenya na ùtukù, nìngwataa ùmanyi 
mùnene wa ùw’o. Kùendeea kwakwa kùthaììa thayùnì wakwa nì mbìkììthye 
ìsyìtwanì ya Yesù. Ameni. 

ÙLA MÙSEO VYÙÙLA MÙSEO VYÙ

Mùtavan’ya 10:7 (KJV)
Nìnonete athùkùmi makuìtwe nì mbalasi, na anene me mbee ùsumbini 
makithi na maaù ìùlù wa nthì ta athùkùmi 

Aklisto angì nomaelewe nì maandìko aa kwa mitùkì. Nìkì? Nùndù 
maikwìkala thayù kwa nzìa ìla Ngai wamavangìe. Anene nimo maìle ìtha 
makuitwe nì mbalasi na ti kùthi na maaù. Yesù aisye, “ ana ma nthìno 
nzyawanì syoo nì oì mbee wa ana ma kyeni” (Lùka 16:8). Ùima nthìnì wa 
Mwìaìi nùìkììthasya ketha ùmwe noakwate moathimo ma Ngai vyù na 
ùtiìwa nthìnì wa thayù ùù.

Amùa ngooni yaku wìane na mìtùkù kwa kwìnengane kùsoma ndeto nì 
kana ùtw’ìke mùklisto mùima. Ndeto ya Ngai ìùtw’ìkìthasya mùì mbeange, 
wìna kìlìko na mùseùvya. Ndùkekale thayù ooù, Ndwasyaìtwe tù umaasye 
ala angì maendeeye na kùtanìa thayù woo kìla mùthenya. Osa mwanya ùla 
waku ta mùtiìwa vamwe na Klisto.

KÙSOMA MBEANGE
Luka 18:1-9 (MSG)

MÌTHENYA 365 YA KÙSOMA MBIVILIA 
- MÙTHENYA WA 154
Luka 10:25-42; Savulì 60-62

WAKATATÙ, 
MWAI WA THANTHATÙ MATUKÙ 3

MBOYA YA ÙMÙNTHI

ÙNEENI WA WATHANI

Asa, mbìanyìe mìtùkì nthìnì wa ùima wa ki-veva. Eka ndeto yaku yongele 
ùi wakwa, ùseùvya, na ùmanyi, na ùimbia nose mwanya ùla wakwa ta 
mùtiìwa vamwe na Klisto.

Ndeto ya Ngai nìyongelete ùì wakwa na ùima. Vìnya wake wa kùmba wì 
wìanì nthìnì wakwa. Nìnìetae mosùngìo kwa kìla thìna nakomana naw’o. 
Aleluya!

MALUU MANINIMALUU MANINI

Savuli 34:19 (KJV)
Mathìna nì maingì ala mùndù mùlùngalu wìnamo; ìndì Yeova 
nùmùvonokasya kwamo onthe.

Kìthingitho kya nthì kìla kìasa vyù kyaaìsa ìtha kìlekotiìtwe kyaminie 
mìthenya thanthatù. Vaùlo eethìanie na kìthingitho kìtawa eulakulo, vala 
weeyìthììle we na anyanyae meli yoo yìmbanange.

Saa ingì, thayù nìusìwe nì nzeve yì itulumo na ùyìthia kùthì ni thìna. 
Syìndu ila wìthìaa nì laisi kùivanga ìvinda ya kawaida ùyìthìa iivangìka. 
Kìndù kìmwe no nginya; kìthingitho nì kìndù kìte maana (maluu manini) 
kùlinganìthya na kìla Ngai ùiite kwondù wakwa.

Ùù nìw’o saa wa kwathana, “maùndù ala onthe monekaa nì ma kavinda, na 
methaa matonya kùvindùka!” Ìnengane kwa Ngai kwìsìla mboya na ndeto, 
na nùkumìla ùndù waumìlììle Vaùlo ( Meko ma Atùmwa 27:22-25). Kìla 
thìna nìwìthaa na ìvinda ya kùthela. Ndùiitwe ùthùke ìndì wonany’e ùnene 
wa Ngai. 

KÙSOMA MBEANGE
2 Akolintho 4:16-18 (MSG)

MÌTHENYA 365 YA KÙSOMA MBIVILIA - 
MÙTHENYA WA 155
2 Asumbì 13-14; Meko ma Atùmwa 10:1-23

WAKANA, 
MWAI WA THANTHATÙ MATUKÙ 4

MBOYA YA ÙMÙNTHI

ÙNEENI WA WATHANI

Mwìaìi, ndetheesye nìkale ndeùthingithw’a nì itulumo na mavinda 
ma mathìna. Mbove ndetonì yaku na uimbikìa vinya mboyanì, nìsi 
nùùmbonokya kuma kìla thìnanì na ùyonany’a ùnene waku.

Ndìtevaw’a nì kìla ngwona; nthingithaw’a ni ndeto ya Ngai yì yoka. Mavinda 
momù no maluu manini walinganìthya na mavinda ala maseo na kùtanìanìa 
kwi mwanya kùla Ngai ùnzeùvìsye mwaka ùù. Aleluya!

MÙVANGO WA NGAI WA KÙVONOKYAMÙVANGO WA NGAI WA KÙVONOKYA

Mwambìlìilyo 18:3 (KJV)
Na asya, Mwìaìi wakwa, ethìwa nìnonete ùseo mbee waku, nìngùkwìsùva, 
ndùkavìte kuma kwa mùthùkùmi waku:.

Ìla Ngai wenda kùvìndùa thayù wa mùndù, atùmaa mùndù ùngì. Ngai 
saa syonthe avangaa atetheesya maumìle thayùnì waku. Mbivilia yìasya 
amwe nìmathokisye alaìka mates (Avelania 13:2), ìla angì maleìle alaìka 
matesì. Avalaamu nìwakwatie ìnee mbee wa metho ma Ngai kwa kùthokya 
Ngai. Ìtha na ùtonyi wa kùmanya mumo ìla wooka vala ùì. Kwa kwìka ùu, 
nùùkomana na atetheesya maku. 

Ùsùngìo ùla ùkwetye kùmantha ùvithìtwe mùndùnì. Mùvango wa Ngai 
wa kwovosya saa syonthe ethaa e mùndù, mùtetheesya wa thayù waku. 
Yakuie Mwose kwovosya mamalioni kuma ùkomboni, Esita kwovosya nthì 
nima kum kùawa, na Yesù Klisto kwovosya nthì nima kuma kìkw’ù kya tene 
na tene. Kyonthe kìla ùkwenda mwaka ùù Ngai nùkwìanìsya. O ùendeeye 
na kùthokya aeni, ùathimo waku ndùkaùvìta.

KÙSOMA MBEANGE
Yovu 31:32

MÌTHENYA 365 YA KÙSOMA MBIVILIA - 
MÙTHENYA WA 156
2 Asumbì 15-16; Meko ma Atùmwa 10:24-48

WAKATANO, 
MWAI WA THANTHATÙ MATUKÙ 5

MBOYA YA ÙMÙNTHI

ÙNEENI WA WATHANI

Asa, vingùa metho makwa nì kana nìmanye andù ala matùmìtwe 
kùndethya na mumo ìla ùkìte kùla nìì.Ìla ngutembea na wìnyivyo na ùlau, 
eka kwovow’a kwakwa kùmbìthìe na kùyiete kwìanìsya kwa wendi wakwa.

Nì mùvea, Mwìaìi, nùndù wa mùvango waku mùseo wa kùmbonokya thayù 
wakwa. Nìathana mùomo ùte kìsiìi kwa atetheesya makwa kuma kwa Ngai 
ìla ngwìka angì nesa.

ÙTÙÌKA NA ÙSOLIÙTÙÌKA NA ÙSOLI

Nthimo 11:30 (KJV)
.... Na ùla mùì nìwìtìkìlasya andù.

Yesù Klisto eeie amanyìw’a make kana makeetha ngùsì syake Yelusaleme na 
yutia nginya Samalia (Acts 1:8). Ùù aì Mwìaìi aimanenga mùvango wa ùndù 
ùklisto ùùnyaììka.

Ndeto ùì nthìnì wa mùsoa ùù vaa ìùlù nì chakam kwa kìaìvelania, ìla ìmaanìsya 
ùtùìka na ùsoli. Ndùtw’ìkaa mùì ìtina wa kwìtìkìlìthya andù, ùkwataa ùì mbee nì 
kana ùsinde.

Ùì nì kùmanya kana kìsio kyaku kya ùmùnthì nì mùthanga mùseo na vai vandù 
ùtetìkilìthya andù. Ìtha na mùvango na ùtùìka ùtanamba kwambììa kambeini 
ya kwìtìkilìthya andù nì kenda ùkwate ùsùngìo. Ùndù weevanga nesa, now’o 
ùtw’ìkaa mùseo ùndùnì ùsu.

Ìkììthya kana ndùkwelekethya mùndù kwa Klisto kwì kw’oka na ùyìeka 
kùmaatììa ìtina. Atììa na ùìmaùnyìa nginya Klisto ombìke nesa woo vyù.

KÙSOMA MBEANGE
Yoana 4:35

MÌTHENYA 365 YA KÙSOMA MBIVILIA 
- MÙTHENYA WA 157
2 Asumbì 17-18; Meko ma Atùmwa 11

WATHANTHATÙ, 
MWAI WA THANTHATÙ MATUKÙ 6

MBOYA YA ÙMÙNTHI

ÙNEENI WA WATHANI

Mwìaìi, nenge ùì na mùvango mùseo wa kùlikya andù ùsumbìnì waku. 
Nenge ùtùìka na nìthe nìna kìthito, na ùindethya kùmaatììa na ùìkìiku 
nginya Klisto ombìke vyù kwa ala ngùvikìa.

Ìla nìendeeye na kwìana nthìnì wa ùì mwaka ùù, ùtùika wa kùete andù kwa 
Klisto wììtha na ùsyao, mùseo na wìna ùsindi, ìsyìtwanì ya Yesù. Amenì.

MÙNYANYA KANA MÙMAITHAMÙNYANYA KANA MÙMAITHA

Mwambilìilyo 18:17 (KJV)
Na Yeova eekùlya, nìmùvithe Avalaamu ùndù ngwìka:

Ùnthìnì na Ngai ùùtw’ìkìthasya mùnyanya wa Ngai. Ùtw’ìkaa kìndù 
kìmwe na Ngai o ùndù ùendeeye kwìkala imwe nake. Unyanya waku na 
nthìno ùùtw’ìkìthasya mùmaitha wa Ngai, na kùìkìia Ngai kùùtw’ìkìthasya 
mùnyanyae wake.

Yakovo 2:23 yaasyaa, “.... Avalaamu aìkìia Ngai, na yatalwa kwake ta 
ùlùngalu; na eetwa mùnyanya wa Ngai.” Ngai oonie ve vinya kùvitha 
Avalaamu kìndù ona kìva nundù aì mùnyanyae. Ùlùngalu - kwìkala nesa 
na Ngai....kwatalilwe weethìa Avalaamu aì aùngama mbee wa Ngai na 
aimùtavya ùndù ùkwìka.

Nì ùnene wa Ngai kùvitha maùndù, ìndì kwa Avalaamu avuanisye maùndù 
ma nthìnì mùno na mavithe. Ùvoo ùsu ndwaì wa Ngai e weka ìndì ona 
Avalaamu. Ùnyanya na Ngai ùùnengae ùtonyi ìùlù wa mùmaitha, nùndù 
Ngai avuanasya nì kana ovosye.

KÙSOMA MBEANGE
Kùtùngìlììlwa kwa mìao 29:29

MÌTHENYA 365 YA KÙSOMA MBIVILIA 
- MÙTHENYA WA 158
2 Asumbì 19-21; Meko ma Atùmwa 12

WAKYUMWA, 
MWAI WA THANTHATÙ MATUKÙ 7

MBOYA YA ÙMÙNTHI

ÙNEENI WA WATHANI

Asa, ndikye ùnyanyanì wa nthìni naku. Ndw’ìkìthye mùnyanyau, na 
mbuanìsye ķìlìko kyaku na ùì ùla mùvithe ìùlù wa thayù wakwa, nyùmba 
yakwa, na nthì onasyo.

Ìla nìeendeeye kwìtha na ùumwe na Ngai, wendi wake mùseo vyù 
nùvuanìtw’e kùla niì; kìlìko kyake na ùtongosya nùndù wa nyùmba yakwa 
na nthì syìitha syìmbuany’e vyù. Ameni.

KÙKOLONAISÌWA NÌ ÌTUKÙKOLONAISÌWA NÌ ÌTU

Akolosai 1:13 (KJV)
Ùla watùtangìie kuma vinyanì wa kivindu, na kùtùthamya na kùtùlikya 
ùsumbìnì wa mwana wake mwendwa.

Kìndù kyambee asùngù meekie ìla makolonaisie Avìlìka yaì kùvìndùa 
ìthyomo na kìthìo kya ala makolonaisìwe itw’ìke sya ala asùngù. Ngai 
athùkùmaa kwa nzìa ìsu.Ìla Veva mùtheu wookie, aatììi ma Yesù onthe 
mausùiwe nì veva na mambìia kùnena na ithyomo ingi. Wendi wa Ngai na 
wa satani ni kwìtha na ùtonyi wa kwìkalìla thayù wa mùndù.

Mùthenya ùla mùndù watangììwa nìw’o mùthenya ùla wìthaa aumw’a 
ùsumbìnì wa kìvindu na aùmw’a naìnì, mowaùnì, masuania maingì, na ùkya 
alikw’a ùsumbìnì wa Ngai wa kyeni.

Twìthaa twìkìitwe vinya tùthùkùme ta Ngai vaa nthì, ùndù ùilyì, nìw’o tùilyì 
vaa nthìno. Tùsumbìkìte na kwìyìaa vamwe na Klisto.

KÙSOMA MBEANGE
Yoana 10:34

MÌTHENYA 365 YA KÙSOMA MBIVILIA - 
MÙTHENYA WA 159
2 KAsumbì 22-23; Meko ma Atùmwa 13:1-25

WAKWAMBÌLÌÌLYA, 
MWAI WA THANTBATÙ MATUKÙ 8

MBOYA YA ÙMÙNTHI

ÙNEENI WA WATHANI

Mwìaìi, nì mùvea nùndù nìmwovosye kuma kivindunì na ngatw’ìkìthw’a 
wa ùsumbì waku. Eka kìthio kya ìtu na vinya itongoesye thayù wakwa, na 
ùituma nìsumbìka na Klisto kìla ngalìko.

Satani na kikosi kyake maina utonyi ìùlù wa thayù wakwa. Nìmùlùmye nì 
mbonge sya Ngai, kwoou, ndyisa ìtha ni muwau kana ngavaluka thayunì 
ùù.

KITENDEU!KITENDEU!

Nthimo 21:18 (KJV) 
Ùla mùthùku nì mbovosya kwondù wa ùla mùlùngalu, na nzeleke nìyùkaa 
vandù va ùla mulùngalu

Ndevili ekìaa syana sya Ngai konanì, aitata kùmony’a kana nimavikìte 
mwiso woo wa kwanangìka. Ngai kwa ùì wake ùte mùthya ìvinda yonthe 
nùseùvasya nzìa ya wovosyo. Yesù atwaiwe kìimanì mùthya ekw’e athele, 
ìndì esìla katì wa ìkomano yìu na amelelùka (Lùka 4:29-30)

Ona vayìùmakya ùla ùkùvanga uvalùku waku nùu; kìla kya maana mùno 
nì ùla wì ngalìko yaku. Amani avangite kùmaina ayuti, ìndi asùiw’e mìtìnì 
ìla waseùvitye. Ala athùku makeetha uvonokyo kwa ala alùngalu! Yìthe ni 
mbanga, kùtheew’a kìlasi, kìkw’ù, vaati nthùku, kùtaanìsya mùtwaanonì 
kana kùtwawa kolokolonì kùsiìtye thayù waku ivinda yìì, Ngai aivìndùa 
kwondu wa ùseo waku. Wìthi nzìa syaku mùmaitha ateùmanya!

KÙSOMA MBEANGE
1 Yoana 3:8

MÌTHENYA 365 YA KÙSOMA MBIVILIA - 
MÙTHENYA WA 160
2 Asumbì 24-25; Meko ma Atùmwa 13:26-52

WAKANA, 
MWAI WA THANTHATÙ MATUKU 9

MBOYA YA ÙMÙNTHI

ÙNEENI WA WATHANI

Asa, nì mùvea kwondù wa kùmbonokya na kùnzuvìa. Alyùla kìla muvamgo 
wa mùmaitha wìthe ùmotho namo, na ùimbisilya miteoni yoo yonthe 
ndeùkiitwa, nzùvììtwe nì ùla mùnene wi nthìnì wakwa.

Nì mùtendeu ta Yesù ìla wesìle nthìno. Vai ùthùkù wìsa kùnzinda thayùnì 
wakwa nùndù ula munene ekalaa nthìnì wakwa. Ameni.

KÙTHAMYA ÙTHWIIKÙTHAMYA ÙTHWII

Nthimo 13:22 (KJV)
Mùndù museo nùtiìaa esùkùùe make ùtiìwa, na ùthwii wa mùndù mwathe 
wiawa kwondù wa alùngalu.

Wendi wa Ngai nì syana syake syìthe nthwii. Yesù atw’ìkie ngya, nì kana ìthyì, 
kwisìla ùkya wake, tùtw’ìke athwii ( 2 Akolintho 8:9). Mìthenya ìla aklisto 
mamenawa nì aklisto angi nùndù wa kwitha na kisululu, nì ivinda yìla ana ma 
Ngai mekalaa naìnì.

Ngai aisye kwìsìla vala ve mwathani Nzakalia 1:17, “ndùa syakwa kwisìla 
ùathimo ikausua na ikaneneva”. Ùvoo mùseo ùtonya kùnyaìikw’a nesa ìla ana 
ma Ngai matw’ìka athwii. Ngai nùvangìte kùthamya ùthwii ìvindanì yìi ya 
mùthya kwondù waku ùtw’ìke mùthwii nì kana umasye kwondù wa ùsumbì.
Ùkya ndwonanasya ùnene wa Ngai na ndwaìle ìtha ùitanìwa. Lea kwìtha wì 
ngya, ìtha ùilyì Yakovo (Mwambìlììlyo 31:1) nùndù kwawetiwe ìùlù wake,” 
Yakovo oosie kyonthe kyaì kya aa ìthe maitù.”

KÙSOMA MBEANGE
Nthimo 10:22

MÌTHENYA 365 YA KÙSOMA MBIVILIA 
- MÙTHENYA WA 161
Luka 11:1-28; Savulì 63-65

WAKATATÙ, 
MWAI WA THANTHATÙ MATUKÙ 10

MBOYA YA ÙMÙNTHI

ÙNEENI WA WATHANI

Mwìaìi, mbendeesye kwomdù wa ùsumbì waku. Mbonokye kuma ùkyanì, 
na ùimbia wingìnì, na ùyìeka ùthwii ùke mokonì makwa nì kana nìtwae 
ùvoo mùseo na mbee na ndyonanya ùnene waku kwisìla thayù wakwa.

Nìnalea kwìtha ngya! Ngai nùmbùkìlìtye kuma kìtoonì, na kùmbambatya 
kuma ìimanì, na kùmbia vamwe na asumbì. Nina ùthwii mwanake na 
mùnene nthìni wa Klisto. Aleluya!

ÙW’O MWEÙÙW’O MWEÙ

Akolosai 3:2 (KJV)
Mosùanìo menyu malùme maundùnì ala me ìùlù, ti maùndùni ala me nthì.

Ndeto mosùanìo mùsoanì ùù nì phroneo kwa kìngiliki. Ìmaanìsyaa kùia 
kìlìko kyakù kana mosùanìo. Yumìte kuma yìsilyanì ya “kùsumbìka nthìni”  
kùmaanìsya kuete mosùanìo maku ungu wa mìao, na no ìkuìte isùanìo ya 
“kwiììa nthìnì” kana kùia kìlìko kyaku mìvakanì ìla Ngai wìkììte.

Mùtùmwa Vaùlo nùkùtùkany’a tùete ilìko sitù ungu wa miao. Ona kwìtha 
veva waku ni musyae ìngì na wì thayù nthìnì wa Ngai, kìlìko kyaku no kìthe 
kìo na mesilya ala ma tene. Nìkyo kìtumi aklisto amwe mathìnanasya na 
ùlevi, wia, masùanìo maingì, na syìndù ingì.

Ndeto ya Ngai nì ndeto yaw’o vyù mbee wa syìndù ila twaaona. Ia mesilya 
maku ndetonì, na ùkasyaa ùw’o mweù ùla ùkuendany’a na kìlìko kya Ngai. 
Eka ndeto ya Klisto yìkale nthìnì waku kwa wingì!

KÙSOMA MBEANGE
2 Akolintho 10:5

MÌTHENYA 365 YA KÙSOMA MBIVILIA 
- MÙTHENYA WA 162
1 Mavinda 1-3; Acts 14

WAKANA, 
MWAI WA THANTHATÙ MATUKÙ 11

MBOYA YA ÙMÙNTHI

ÙNEENI WA WATHANI

Mwìaìi, ndetheesye niete masùanio makwa ungu wa ùtonyi wa ndeto yaku. 
Vuùkya kìlìko kyakwa kìla mùthenya na ùisyaa ùw’o mweù nthìni wa thayù 
wakwa ùla ùkùendany’a na wendi waku.

Ìla ngwìnengane vyù maùndùnì ma veva, kìlìko kyakwa kìthùkùma na 
kìwango kìmwe na Ngai. Nìthùkùma Mwìaìi na veva wakwa, ndyìkala 
ndetonì yake, ìùlù wa naì na wanangìko wayo. Aleluya!

THAYÙ MUKÌLYETHAYÙ MUKÌLYE

1 Vetelo 1:23 (KJV)
Nùndù mùsyaìtwe ìngì, na ti kwa mbeù ila yanangìkaa, ìndì nì ila 
ìtanangikaa, ùndù wa ndeto ya Ngai ìla yì thayù na yìkalaa tene na tene.

Aklisto amwe mesilasya makakwata thayù ùtathela mamina kùkw’a kana 
mavulw’a. Indì, mbivilia yìtùìkììthya kana tùikanangìka ìndì tùkeethaa na 
thayù ùtathela yu na ivinda ya thayù ùla ukìte. Thayù ùtathela nì ùw’o wa 
ùmùnthì.

Nthìnì wa thayù wa kawaida, mìì yitù nì ya vata mùno ni kana tùthùkùme; 
vate mìì, tùina aki ya kùthùkùma vaa ndunianì, ìndì twìkalaa thayù mùkìlye. 
Kwa kìtumi kìi, vai ùwau kana wonzu wina aki ya kìì mìao kwìkala nthìnì 
wa mìi yitù. Mwìì wa Yesù Klisto, ndeto ìla yatw’ìkie Ngai, ndwaaona 
wanangìko ìla wakwie. O ta Yesù, twi ngai; kwa ùu, twìkalaa na ùima wa 
Ngai, na mìì yitù ndìkona wanangiko.

KÙSOMA MBEANGE
Nthimo 4:20-22

MÌTHENYA 365 YA KÙSOMA MBIVILIA - 
MÙTHENYA WA 163
1 Mavinda 4-6; Meko ma Atùmwa 15:1-21

WAKATANO, 
MWAI WA THANTHATÙ MATUKÙ 12

MBOYA YA ÙMÙNTHI

ÙNEENI WA WATHANI

Mwìaìi, nì mùvea nùndù wa thayù utathela ùla ngwatìte kwisìla ndeto yaku. 
Nìendaa na ùima umite kwa Ngai, vinya, ùsindi, ndakwatwa nì mowau na 
kìla mùthemba wa kwanangìka.

Thayù wakwa wakìtwe mùlùmu na ùkenzìwa ndetonì ya Ngai. Kwa ùu, 
nìtembea na uima wa Ngai, vinya na ùsindi, ìsyìtwanì ya Yesù. Amenì.

ÙTWI WA NGAIÙTWI WA NGAI

Yelemia 1:6 (KJV)
Nìvo ìndì naisye, A! Mwìaìi Yeova, sisya ndiumanya kùneena; nùndù nyie 
nì kana.

Ìla ndeto ya Ngai yookie yìtìte mwathani Yelemia wìanì wa Ngai, ùsùngìo 
wake waì “nditonya kùneena; nùndù nì kana.” Yelemia aì katì wa myaka 
ìkùmi na mùonza, na mìongo ìlì ìvinda yìla weetawa. Ìì niyo myakanì ìla 
amanyìw’a ma Yesù maì ìla wametie ùthùkùminì. Yesù na Vetelo me oka 
nìmo mavikitye ùkùù wa kùìva koti; maì akùu ki myaka mbee wa amanyìw’a 
ala angì onthe.

Ngai aìna wendi wa mwanya na mwathani Yelemia. Kwa nzìa o ta ìsu, 
ena wendi wì mwanya naku! Ndùkavùthye ùmùika waku - kana yììka ona 
yìva. Myaka yakù ndìùkwìtìkìlya kana kùùvata kùtùmìwa nì Ngai. Amwe 
measya “ nì mùkùù; We Ngai no andùmìe kwondù wa ùtaìo wake?” Mwose 
aì myaka mìongo nyaanya ìla Ngai wamumilìile kakuthunì kakanìte mwaki. 
Aitavanya ùvoo wa kwìw’anìthya kwa kìla ùmwe!

KÙSOMA MBEANGE
Alomi 8:29-30

MÌTHENYA 365 YA KÙSOMA MBIVILIA - 
MÙTHENYA WA 164
1 Mavinda 7-9; Meko ma Atùmwa 15:22-41

WATHANTHATÙ, 
MWAI WA THANTHATÙ MATUKÙ 13

MBOYA YA ÙMÙNTHI

ÙNEENI WA WATHANI

Mwìaìi, nìyùmbanìtye vyù nùndù wa ùthùkùmi waku. Vate kùisya myaka 
kana umo wakwa, thùkùma nthìnì wakwa nìete andù aingì kwa Klisto na 
ndyìanìsya wendi waku thayùnì wakwa.

Nì mùio mùmbany’ie, neteele kùtùmiwa nì Asa. Aingì nìmokite ùmanyinì 
wa Klisto kwìsila vala nìì, na nthìnì wa ùtìiwa woo wa ùtaìo nthìnì wake. 
Aleluya!

MUMO WA KÙSINDAMUMO WA KÙSINDA

Yosua 1:5 (KJV)
Vai mundù ona wìva  ùkatonya kùùngama mbee waku mìthenya yoonthe 
ya thayù waku....

Ùw’o wa kana Ngai ambììie kwia Yosua “vai mùndù ona wìva ùkatonya 
kùùngama mbee wakù,” yìmaanìsya aendaa kùkomana na ùvìngani wìanì 
ùsu wake mweù. Ìndì Ngai nìwaìkiìthisye Yosua kana mwìso nùkùsinda 
atììa kùsùanìa takw’o kùendeka akwate ùsindi (Yosua 1:8). Yosua endaa o 
kùia ndeto ya Ngai kanyw’anì wake amina kùmìsililya mùthenya na ùtukù. 
Ndeto ya Ngai yamùnengae vinya na ùkùmbaù methonì ma ùvìnganìsya.

Onetha kaù na makima ma mùmaitha ìùlù wa kìla ngalìko ya thayu waku 
mavyaa ata, endeea na kùneena ndeto na wasya mùnene. Mìneene nginya 
ìete ùsùngìo. Ùw’o ki nùùsyoka na ùkùsì!

KÙSOMA MBEANGE
1 Akolintho 16:9

MÌTHENYA 365 YA KÙSOMA MBIVILIA - 
MÙTHENYA WA 165
1 Mavinda 10-12; Meko ma Atùmwa 16:1-21

WAKYUMWA, 
MWAI WA THANTHATÙ MATUKÙ 14

MBOYA YA ÙMÙNTHI

ÙNEENI WA WATHANI

Mwìaìi, nenge vinya wa kùsinda kìla ùvinzani. Ila ngùneena ndeto yaku 
vate kùtììa, eka ùkùmbaù ùkìle nthìnì wakwa na  ndyona ùsindi kwa kìla 
kaù ngakomana naw’o.

Mwìaìi e vamwe nakwa; ndikakìa kìndù. Andù ma kawaida matonya 
kùmbìka ata? Ona kùtw’ìka nguthu no ìnthiùuke, ngoo yakwa ndìkakìa 
kìndù, nùndù mùnene nùla wì nthìnì wakwa mbee wa ùla wì nthìno. 
Aleluya!

THAYÙ WA ÌÙLÙ MÙNOTHAYÙ WA ÌÙLÙ MÙNO

Alomi 1:17 (KJV)
..... Otondù kùandìkitwe, ala alùngalu makekala na mùìkììo.

Ngai atwìtìte twìkale thayù mùkìlye ùla uvìtìte mìvango ya nthìno. Mbivilia 
ndyasitye alùngalu makekala nùndù wa mbesa ìndì nùndù wa mùìkììo. 
Nthìnì wa ùsumbì wa Ngai, mùìkììo nìw’o mbesa sitù. Mbesa syì vata? Ìì 
vyù! Ìndì lilikana, mbesa isu nìsyavalùkile misili (Mwambìlìilyo 47:15)

Ndeto ya Ngai ndìkaavalùka nthìnì wa ùmbo wayo. Ìla Yesù waìthisye andù 
ngili itano, ndaasya, “tùmye nthembo.” Ìla wavìndùie kiw’ù kìtw’ìke mbinyu, 
ndaasya, “eka nìthi vengi ngaumye mbesa tùùwe mbinyu ìngì.”

Wendo waku waw’o wì mbee wa mbesa syì kìnandùni kyaku kya vengi. 
Eka ùw’o ùù withe nthìnì waku! Ngai nùkùkomana naku ìla ùìtha na ùndù 
ùkwenda. Nùkùùnenga syìndù ona ivìtìte ùtonyi wa mbesa.

KÙSOMA MBEANGE
Mwambìlìilyo  47:15

MÌTHENYA 365 YA KÙSOMA MBIVILIA - 
MÙTHENYA WA 166
1 Mavinda 13-15; Meko ma Atùmwa 16:22-40

WAKWAMBÌLIILYA, 
MWAI WA THANTHATÙ MATUKÙ 15

MBOYA YA ÙMÙNTHI

ÙNEENI WA WATHANI

Asa, mbundìsye kwìkala na mùìkììo na ti kwondù wa mìvango ya nthìno. 
Nue kìthima kyakwa, na nìngùìkììe kùnenga kyonthe ngwenda kwa nzìa ya 
ìùlù na kwa wingì.

Mbesa nì ngombo yakwa - nìnyìe inthùkùmaa. Ngai nìwe kìthima kyakwa, 
na kwa ùu, ndikaìwa nì kìndù. Kyonthe ngwenda kìkaetawe kwakwa kwa 
nzìa ya ìùlù kuma yù kùendeea. Ameni!

MÙMO WA KÙTHI VAASA VYÙ NA MÌTÙKÌMÙMO WA KÙTHI VAASA VYÙ NA MÌTÙKÌ

2 Akolintho 10:12 (GNT)
Nùndù tùtina ùkùmbaù wa kwìtala kana kwìyìelekanya na asu ala 
mekwìyona ene, ìndì nao ene, makìthima ene kwa ene, na kwìyìelekanya 
ene kwa ene, maina ùmanyi.

Ndeto ya Ngai nìyo yaìle kìthimo kya thayù waku. Kùendeea na kùkilw’a  
kwaku thayùnì waku kùikoka nùndù wa kwìyìanany’a na vala andù angì 
maì thayùnì. Kùsemba ùkìlanyoni tì kwa ala me mìtùkì, na kaù ti kwa ala me 
vinya, ìndì ìvinda na ìvuso syùkaa kwa kìla mùndù.

Ethìwa Mùtùmwa Vaùlo nìweeyìananasya na athùkùmi angì ma Ngai ma 
ìvinda yake ala monaa me anene mbee wake, ndetha aatethya wìa ùla 
watethisye kwondù wa Aklisto.

Vaùlo nìwe waì mùnini vyù kwa kwìtìkìlwa atavanyie ùvoo mùseo kwa andù 
ma mbaì ingì, ìndì mumo nìwanenganiwe kwake. Ìla watw’ìkìthya ndeto 
ya Ngai kìthimo kya thayù waku, ìuvìtasya na kùùtwaa vaasa kwondù wa 
kuendeea na kùkùkìlya thayùnì.

KÙSOMA MBEANGE
Aeveso 3:8

MÌTHENYA 365 YA KÙSOMA MBIVILIA 
- MÙTHENYA WA 167
1 Mavinda 16-18; Acts 17:1-15

WAKELÌ, 
MWAI WA THANTHATÙ MATUKU 16

MBOYA YA ÙMÙNTHI

ÙNEENI WA WATHANI

Asa, ia mesilya makwa ndetonì yaku ta yo kìthimo kya thayù wakwa. 
Mbìkye na mumo waku nìthì iwango sya ìùlù sya kwiana, kùatììwa na 
kwìanìsya.

Metho makwa me ndetonì ya Ngai na ti andù angì. Nìkìtw’e ìvinda yonthe 
kuma kìwango kya ùtaìo nginya kìngì. Ameni.

ÙVATHÙKANY’O WA MUMOÙVATHÙKANY’O WA MUMO

1 Yoana 2:27 (KJV)
Ìndì mauta ala mwakata kuma kwake makekalaa nthìnì wenyu.....

Aklisto amwe mesilasya kana ve mauta kìvathùkany’o, ìndì maandìko 
vaa meweta mauta kwa ùùmwe. Tùkwatìte mauta ìmwe - mauta ma Veva 
mùtheu - na ekalaa nthìnì witù ivinda yonthe.

Tùina mauta kìvathùkany’o ma mbesa, mùtwaano, ùvosyo, na syìndù ingì. 
Ìndì, twìthaa na mumo kìvathùkany’o, na mumo nowongeleke kwìsìla 
ùmanyi wa Ngai na Yesù Klisto Mwìaìi waitù.

Mbivilia ìneenaa ìùlù wa kìla mùthemba wa mumo. Ve mumo wa ùthùkùmi, 
mbesa, ùvosyo, na kìla kìndù thayùnì waku. Kìla kyonthe ùkwenda, ve mumo 
wakyo. Kwa ùu, ndùkavoye nùndù wa mauta mongeleke nthìnì waku. Wìna 
mauta, na mayìsa kwongeleka. Vandù va ùu, soma na ùitùmìa maandìko ma 
Ngai vala ùkwenda mumo mwingì, na mauta nìmekwelekelw’a vo maete 
ùsùngìo wa kùtùa.

KÙSOMA MBEANGE
2 Akolintho 9:8 (CSB)

MÌTHENYA 365 YA KÙSOMA MBIVILIA 
- MÙTHENYA WA 168
Luka 11:29-54; Savulì 66-67

WAKATATÙ, 
MWAI WA THANTHATÙ MATUKÙ 17

MBOYA YA ÙMÙNTHI

ÙNEENI WA WATHANI

Asa, Ìla ngùtùmìa ndeto yakù kìla mùthenya, eka mumo wongeleke kìla 
vandù thayùni wakwa. Nìsyaa mosùngìo kìatìanìsyo kwa vinya wa Veva 
waku ùla ùùthùkùma nthìnì wakwa.

Nì mwìkì na mùtùmìì wa ndeto; kwa ùu, nìnìikììthìtw’e kùsyaa mosùngìo 
kìla ngalìko nùndù mumo nìwongelekete thayùnì wakwa.

MÙUO WA KÙATHIMWAMÙUO WA KÙATHIMWA

Avilivi 4:7 (KJV) 
Na mùuo wa Ngai ùla ùvìtùkìte ùmanyi w’onthe, ùkasùvìaa ngoo syenyu 
na mosùanìo menyu nthìnì wa Klisto Yesù.

Wendi wa Ngai ni ana make makwate mumo ùvìtìte ùmanyi w’oonthe. 
Nthìnì wa nthì yusìe kùlanìw’a na ùvuku, ndeto ya Ngai yìtùlilikanya kana 
ìla kùlanìw’a kwooka, nì wìa wa mùmaitha, nùndù Ngai nìwe mwambìlììlya 
wa mùuo.

Mùuo ùla ùwetetwe vaa nì vandù va kwìthìwa wì mùima kùetae ùuu na 
ùathimo. Ndeto ya kìngiliki ya mùuo nì eìrene kùmaanìsya ùiitwe ìmwe 
ìngì. Yìonany’a ndeto ya kìaevelania ÿitawa shalom, yonanasya wìanìu, 
ùuu, na ùathimo.

Ùw’o wa kana Aklisto amwe nìmeùthìnìka kìatìanisyo na ve vinya makwate 
mosùngìo nì wonany’o wa kana mùuo nùkosekanìte ngalìkonì isu ya thayù 
woo. Mùuo waw’o wonekaa nthìnì wa kwongeleka kwa ùmanyi wa ndeto 
ya Ngai, na yìetae ùathimo.

KÙSOMA MBEANGE
Yoana 14:27

MÌTHENYA 365 YA KÙSOMA MBIVILIA - 
MÙTHENYA WA 169
1 Mavinda 19-21; Meko ma Atùmwa 17:16-34

WAKANA, 
MWAI WA THANTHATÙ MATUKÙ 18

MBOYA YA ÙMÙNTHI

ÙNEENI WA WATHANI

Mwìaìi, eka mùuo waku ùsumbìke ngoo yakwa na kìlìko kyakwa. Nìnoosa 
ùima, ùlùmu, na ùathimo ìla nìendeeye na kwìana nthìnì wa ùmanyi wa 
ndeto yaku. 

Nyie ndithingìthìka! Ndyìsa kùtiva kana kùthìnìka. Mùuo wa Ngai nùsùvìaa 
ngoo yakwa, na kìla kìndù nìkìùthùkùma kwondù wa ùseo kwakwa. Ninyìe 
nìùngamìe. Ameni!

ÌKALA USÌEÌKALA USÌE

Aeveso 5:18 (KJV) 
Na mùikatoonw’e nì mbinyu, nayo yì mìkwa mìthùku, indì usùwai nì 
Veva....mùineena ene kwa ene na savulì, na mbathi sya kùmùkumya Ngai, 
na mbathi sya veva.....

Mùndù nìoneknana e mumile kìi mwìi na no onekane e sawa kìì mwìì. Kwa 
maùndù ma veva, mùndù no ethe e sawa kana e musùu nì Veva wa Ngai. Nì 
ùseo kwìtha wì sawa mwììnì, ìndì vevanì, ùsiwe nì veva nìw’o ùseo.

Usùìtwe nì Veva wa Ngai na kùtanìa kwìthwa kwake thayùnì waku waìle 
ìtha wì ùndù wa kìla mùthenya, ota kùnywa kiw’ù. Ngai atwonasya ùndù: 
kwa “kwìneenya inywì” kwa ndeto ingì, ndyìneenya na ùyìneenya.

Kìatìanìsyo ìneenyie na savulì, mbathi sya kùmùkumya Ngai, na mbathi sya 
Veva, ìla nì nzìa ìmwe ya kùkwìa endeea kùneena ndeto yake kiatìanìsyo. 
Ùyìka ùu, ùkeethaa usìwe na kùtanw’a nì Veva Mùtheu.

KÙSOMA MBEANGE
1 Athesalonika 5:19

MÌTHENYA 365 YA KÙSOMA MBIVILIA 
- MÙTHENYA WA 170
1 Mavinda 22-24, Meko ma Atùmwa 18

WAKATANO, 
MWAI WA THANTHATÙ MATUKÙ 19

MBOYA YA ÙMÙNTHI

ÙNEENI WA WATHANI

Veva Mùtheu, nìsakùa kwìkala nusìwe nì kwìtha kwaku ìvinda yonthe. 
Ìla ngùneena ndeto yaku kìla mùthenya, mbuùkye, mbìkìe vinya, na 
ùimbìkalya nìsì ùndù ùndongoesye.

Veva mùtheu nì mùnyanya wakwa, na nìkalìte nusìwe nìwe. Kwìtha kwake 
nì wìkalo wakwa wa kìla mùthenya. Mathìna ma nthìno mati na kindù 
kwakwa. Ameni!

KYAMA NA KÙSÙVÌAKYAMA NA KÙSÙVÌA

Mwambìlìilyo 2:15 (KJV) 
Na Yeova Ngai oosa mùndù, na amwia mùùndanì wa Etenì aùseùvasye 
na kùsùvìaa 

Ìsomo ya mbee nthìnì wa ùsùvìi ùla ùandìkìtwe mbivilianì nìw’o ùvalùku 
wa Atamu. Atamu oonanìsye kana nì mùsùvìi mùthùku, na kùema ùsùvìa 
nìkw’o kwavingùìe mùomo kenda kìkw’ù kyose vinya.

No ùseng’e kùmanya kana syama nì ùsùngìo wa kùema kùsùvìa. Ìla watw’ìka 
mùthùkùmi mùseo wa mùtwaano waku, nyumba, viasala, ùthùkùmi, mwìì, 
na syìndù ingì, ndwìsa kwìthìwa wì laìnìnì sya mboya. Vandù va ùu, ùtw’ìkaa 
mùnyaììkya wa thayù vandù va kìkw’ù.

Syama syaìle ìtha iitanìwa ta wonany’o wa vinya wa kùtùngìa wa Ngai. Ìndì, 
iyaetetwe sya kùveta ùathimo ùla ùkaa kuma kwa kùsùvìa. Mùvango wa 
mbee wa Ngai ti waku umae kyama kìì ùlike kwa kìngì, ìndì ùsùvìe nesa nì 
kana uendae kìla ìvinda nthìnì wa ùathimo wake.

KÙSOMA MBEANGE
Alomi 5:17

MÌTHENYA 365 YA KÙSOMA MBIVILIA - 
MÙTHENYA WA 171
1 Mavinda 25-27; Meko ma Atùmwa 19:1-22

WATHANTHATÙ, 
MWAI WA THANTHATÙ MATUKÙ 20

MBOYA YA ÙMÙNTHI

ÙNEENI WA WATHANI

Asa, ndethye nìsùvìe kìla ngalìko ya thayù wakwa na ùì na ùtùìka. Eka Veva 
waku ùla ùnenganae thayù alike nthìnì wakwa aisùvìa kìla kìndù kì ungu 
wakwa, nìkwate ùathimo wa kwìkala na ùsyao.

Veva wa Ngai ùla ùnenganae thayù wì wìanì nthìnì wakwa na kìla kyonthe 
kì ungu wa ùsùvìi wakwa. Ndiathimìtwe tù, ìndì ni ùathimo kwa onthe me 
ungu wa ùsùvìi wakwa ìsyìtwanì ya Yesù. Ameni!

WÌA WAKWA WA ÌVINDA YONTHEWÌA WAKWA WA ÌVINDA YONTHE

Aeveso (KJV) 5:15-16
Ìsùvìei ìndì nesa ùndù mùendaa; ti ta ala mate na ùi, ìndì ta ala me naw’o. 
Mùkìtangìia ìvinda, nì kwìthìwa mìthenya nì myathe.

Nìwosete ùtethyo wa ìvinda yìla Ngai ùkùnengete vaa nthìno? Meko 
ma Atùmwa 17:30 yaasyaa ve ìvinda Ngai wavingie metho kwondù wa 
ùtumanu wa nthì, ìndì yù eìta kìla ùmwe oke ùsumbìnì wake wì utaìo wa 
mwana wake. Ìvinda ìtùmìe nesa nì ìvinda yìtùmììtwe maùndùnì ma Ngai. 
Kwoou ìkùlye: nyìe nìnenganìte ata kwovosya mathayù na kùthùkùma 
Mwìaìi? Eka ùù ùtw’ìke wìa waku wa ìvinda yonthe.

Nthìnì wa nthì yusìwe ni wanangìko na maùndù ma kwananga ìvinda, ìtha 
wì mùsùvìi mùìkììku wa saa. Ìķala wì metho. Ona ndunia nìkwìtìkìlana na 
ndeto ii ikyasya “twìkalìte ìvinda ìkove.” Mùthenya ùmwe, ìthyoonthe 
tùkaìvwa kwìanana na ùndù twatùmìie ivinda yìla twanengiwe - yìthe nì 
naì kana nesa.

KÙSOMA MBEANGE
Savulì 90:12

MÌTHENYA 365 YA KÙSOMA MBIVILIA - 
MÙTHENYA WA 172
1 Mavinda 28-29; Meko ma Atùmwa 19:23-41

WAKYUMWA, 
MWAI WA THANTHATÙ MATUKÙ 21

MBOYA YA ÙMÙNTHI

ÙNEENI WA WATHANI

Asa, ndethye kùsùvìa ìvìnda na ùì. Nìnengane thayù wakwa w’onthe wìanì 
waku, nìendanìtye na Veva waku na kwìanìsya wìa wakwa na mìtùkì na 
kìlìko.

Thayù wakwa ti wakwa; nììnengane na kwitùma wìanì wa Ngai. Ndembeete 
ìmwe na Veva wa Ngai nìanìsye wìa wakwa na mwiso wakwa mthìnì wa 
Klisto. Ameni!

ÌANGI WA ÙVONOKYO WA NGAIÌANGI WA ÙVONOKYO WA NGAI

2 Asumbì 13:18 (KJV) 
Na asya, osa maangi, na amosa, na amwìa mùsumbì wa ìsilaeli, atha nthì; na 
aatha katatù, na aeka.

Vai kwìtha ùtena mùùngamo nthìnì wa ùsumbì wa Ngai - nì wìthe nùendeeye 
kana usyokete na ìtina. No nginya wìkale ngali ya kùsiiia, na vandù vala ve ùtonyi 
vyù nì maunì maku.

Mboya nìyo ìangi ya kùvonokya ya Ngai kuma vinyanì wa mùmaitha. No nginya 
tùvoye vate kùtìia nùndù kwìkala mboyanì nìkùtilangaa mbingilo sya mùmaitha 
ila ùtataa kwaka nthìnì waitù.

Mùsumbì wa ìsilaeli ataviw’e nì mwathani Elisa aathe nthì na maangi. Na aathie 
o katatù na aeka. Elisa amùkemea, ayasya nùndù aathie o katatù, akasinda 
mùmaitha o katatù. Atùa yake nini yaetie ùsindi mùnini.

Mwìao ùsu nìw’o ùtùmìkaa mboyani: no ùvoye vanini, ìndì ndwìsa ùvoya kùvìta 
kìwango. Ìkala wìkasìte, endeea na kùlekya maangi ma kwovosya kwìsìla mboya 
nginya ùsindi w’onthe ùkwatìkane.

KÙSOMA MBEANGE
Alivai 6:12

MÌTHENYA 365 YA KÙSOMA MBIVILIA - 
MÙTHENYA WA 173
2 Mavinda 1-3; Meko ma Atùmwa 20:1-16

WAKWAMBÌLÌÌLYA, 
MWAI WA THANTHATÙ MATUKÙ 22

MBOYA YA ÙMÙNTHI

ÙNEENI WA WATHANI

Mwìaìi, akany’a veva wa kwikasa mboyani nthìnì wakwa. Ìla nìendeeye na 
kùlekya maangi ma kùvonokya, eka kìla mbingìlo itilìkange nginya ngwate 
ùsindi w’onthe.

Mwaki ùla wì kìthembeonì kyakwa ùkakanaa ìvinda yonthe. Mìvango na 
wìkwatyo wa mùmaitha nìmbetange ìla neenengane mboyanì.



www.goodnewsdailydevotional.com 87

KÌWANZA KYA VINYA WA VEVAKÌWANZA KYA VINYA WA VEVA

Mùtavan’ya  10:8 (KJV)
.... na ùla wìvùthùa wako nzoka ìkamùùma.

Kìla mwana wa Ngai ethaa akuite vinya wa veva wa ùsesei wì mwanya. Kìla 
kaù wa mùmaitha wìthaa wìmùsiiie nì wako ùla Ngai wìkìaa ùthiùùke andù 
make. Ìndì, maandìko measya wako ùù no wonzw’e kana ùkavùthùwa kwisila 
meko ma mùndù mwene.

Yovu, kwa mùvw’ano, aanangie wako wake wa ùsesei wa Ngai kwìsila 
kùneena naì. Eeyìavie asya we nde ùsùvìinì, na kìla wakìaa mùno kyooka 
kwake. Ùvathùkanu na ùu,Elisa ekalile e metho vevanì na esì ve ùsesei wa 
Ngai. Ìla mùsumbì wa Alamu wendie kùmùkita, aùngamie na ùkùmbaù na 
atw’ìkìthya ita syonthe ilalinda. Asùngìie na mùìkìio, ti wia.

Vingùia na ùisùvìa ùkùta ùla wa ùsesei Ngai ùkwìkììte kwa kùneena ndeto 
yake ìùlù wa thayù waku na kùvoya na ùì vevanì. Weeka ùu, wako waku 
wììkala wì mùlùmu, na kìla nzoka ìtùmìtwe ùmotho naku ìkaasya vinya.

KÙSOMA MBEANGE
2 Asumbì 6:16

MÌTHENYA 365 YA KÙSOMA MBIVILIA - 
MÙTHENYA WA 174
2 Mavinda 4-6; Meko ma Atùmwa 20:17-38

WAKELÌ, 
MWAI WA THANTHATÙ MATUKÙ 23

MBOYA YA ÙMÙNTHI

ÙNEENI WA WATHANI

Asa, nìngùsùvìa wako wa ùsesei wa ìùlu thayùnì wakwa. Ìla ngùneena 
ndeto yaku na kùvoya vevanì, eka kìla mìvango ya mùmaitha yanangwe na 
ìithela vinya.

Ìla nìendeeye na kùseùvya wako wa Ngai wa ùsesei ìùlù wa thayù wakwa, 
kìvevelo kyake nìkyùkìlìtw’e ùmotho na kìla mìvango ya mùmaitha. 
Itulumo sya kùka na mwaa mùthùku syì vaasa nakwa. Nìmùseseeye 
ngalìko syonthe sya thayù wakwa ìsyitwanì ya Yesù!

KWÌKALA MÙNO!KWÌKALA MÙNO!

Kuma 1:16 (KJV)
.... ethìwa nì kavìsì, koaei ìndì; ethìwa nì kelìtu, kaekei kekale thayù.

Ìla Mwose wasyaiwe, vaì ùtwi wa tùvìsì tw’onthe tùawe. Nzìa o ìsu noyo 
yatùmìiwe ìla Yesù wasyaiwe. Mùvw’ano wake nì wa kùlekya veva wa 
kùwaa ùmotho na mùvango wa ùsumbì wa Ngai. Ìndì ona katì wa ùvìnzani 
ùsu, Ngai kwa ùìkììku nùsiììaa na kwìkalya kìla kyonthe kìkonetye mùvango 
wake.

Ngai aùkwatìlììle kuma kùsyawa na akaùkua kwambììa mùthenya ùla 
wookie nthìno. Ìsaìa 46:4, etùìkììthya kana nùkùtùsùvìa nginya ùkùùnì 
witù na nzw’ìì syì mbuì.

Ndeto ya Ngai yathanìte kana akatùnenga thayù mùasa. Vai ùwau, 
mbanga, kana itulumo syìna vinya wa kwosa thayù waku ìvinda yìte ìviku. 
Myaka yaku kùù nthì nì nzùvìe na ìkongelwa kwa nzìa ya ìùlù kwondù wa 
ùtaìo wa Ngai.

KÙSOMA MBEANGE
Isaia 65:20

MÌTHENYA 365 YA KÙSOMA MBIVILIA 
- MÙTHENYA WA 175
Luka 12:1-31; Savulì 68-69

WAKATATÙ, 
MWAI WA THANTHATÙ MATUKÙ 24

MBOYA YA ÙMÙNTHI

ÙNEENI WA WATHANI

Asa, nì mùvea nùndù wa kùsùvìa thayù wakwa kwondù wa mùvango waku. 
Nìnoosa vinya, kwìkala mùno, na ùsesei wa mwanya, na nììkala mùno 
nìneene meko maku.

Nìnalea kùkw’a nì kana. Kùmìla kwa Ngai ìùlù wa thayù wakwa 
nikùnzùvììte. Nììkala mùno na thayù mùseo nthìno ya ala me thayù nìwete 
meko ma Mwìaìi!

KÙVATHWAKÙVATHWA

1 Vetelo 1:16 (KJV) 
Nìkwìthìwa nìkùandìkìtwe, ìthaì mwì atheu, ùndù nyìe nì mùtheu.

Andù aingì mesilasya kana kìnyume kya ùtheu nì naì, ìndì nì ùkawaida. 
Ùtheu ùmaanìsyaa kwìtha wì mùvathe - ùtee na ùkawaida wa nthìno ùndù 
yìkìaa maananì. Wamina kùsyawa ìngì, wìthaa wavathanw’a na nthì vau 
kwa vau. Naì ìtùtaanìasya na Ngai, ìndì kwìw’a ndeto yake na kùmìatììa 
kùtùvathanasya na nthì.

Ana ma Ngai maìle ùthi mbee wa kwivatha na nthì nginya kwivatha 
kwondù wa Ngai, ìndì kwìvatha kwondù wa Ngai kùutusaa mùio wa vata 
wa kùtùmìwa nì Ngai. Ìùnengaa mwanya wa kùkwata utonyi wa Ngai na 
ùkùmù ìùlù wa mùmaitha.

Tw’ìkìthya kwìkala na Ngai kwìsìla ndetonì yake taw’o ùndù wa vata mùno, 
na nùùkila ùvikie ùima wa ùla Ngai ùkwìtìte ùtw’ìke - kùvathwa kwondù 
wa Ngai na kwìvatha nùndù wa Ngai! 

KÙSOMA MBEANGE
2 Timotheo 2:20-21 (ERV)

MÌTHENYA 365 YA KÙSOMA MBIVILIA - 
MÙTHENYA WA 176
2 Mavinda 7-9; Meko ma Atùmwa 21:1-17

WAKANA, 
MWAI WA THANTHATÙ MATUKÙ 25

MBOYA YA ÙMÙNTHI

ÙNEENI WA WATHANI

Asa, mbathe kwondù waku vyù. Ìla nìendete nthìnì wa kwìw’a na ùtheu, 
ndw’ìkìthye mùio mwaìlu wa wìa waku, nguìte ùtonyi na ùatììi kùù nthì.

Ngai nùmbathùkanitye na akambatha. Nìna ùtonyi wa ìùlù wa kùete 
ùvìndùku, tì thayùnì wakwa w’oka ìndì ona kwa vala vonthe nìtìtwe. Ameni. 

ÙTONYI WA ÌÙLÙ VYÙÙTONYI WA ÌÙLÙ VYÙ

Alomi 5:17 (KJV) 
Nùndù ethìwa kwondù wa ivityo ya ùla ùmwe, kìkw’ù kyasumbìkie 
kwondù wa ùmwe; mbee mùno ala mosaa wingì wa mumo, na wa 
mùthìnzìo wa ùlùngalu makasumbìka thayùnì kwondù wa ùmwe, Yesù 
Klisto. 

Matokeo ma mùthìnzìo wa Ngai wa ùlùngalu nì kana ana make masumbikaa 
thayùnì. Ùlùngalu ùtwìkalasya kùùngama nesa na Ngai. Onetha mùndù 
onaa e vaasa ata na Ngai nùndù wa kùvìtya. Mamina kwìtìkìla ùlùngalu 
wake, nìmeusumbìka thayùnì.

Nthìnì wa ùsumbì ona wìva, mùsumbì nìwe wìthaa na ùtonyi ùla mwingì. 
Ngai atùvathìte tùtw’ìke asumbì. Ndeto kùsumbìka ìkonanìtw’e imwe 
kwa ìmwe na usumbì, nùndù asumbì matùmìaa ùtonyi ùla wì ìùlù thayùnì. 
Ndeto ya kìngiliki ya kùsumbìka, basileùoʻ ìmaanìsyaa ùtonyi ùla mùnene 
vyù kana kùùngamìa. Ùù nì mwaka waku wa kwìtha wì metho vyù na 
ùlùngalu waku nthìnì wa Klisto Yesù, na ùyambìia kùtùmia ùtonyi wa ìùlù 
vyù thayùnì.

KÙSOMA MBEANGE
Ùvuany’o 1:6

MÌTHENYA 365 YA KÙSOMA MBIVILIA - 
MÙTHENYA WA 177
2 Mavinda 10-12; Meko ma Atùmwa 21:18-40

WAKATANO, 
MWAI WA THANTHATÙ MATUKÙ 26

MBOYA YA ÙMÙNTHI

ÙNEENI WA WATHANI

Mwìaìi, nì mùvea kwa mùthìnzìo wa ùlùngalu. Nìsumbìkìte thayùnì na 
Klisto Yesù, nditùmìa ùtonyi wa Ngai na kùsumbìka ìùlù wa kìla ùndù 
w’onthe ngùkomana naw’o.

Nìnoosie wingì wa mumk na mùthìnzìo wa ùlùngalu; kwa ùu, nìsumbìkìte 
thayùnì! Ndì wa kwìyìaìwa nì mawìsìlo, nìnyie nìmaseùvasya. Nìkalaa ta 
mùsumbì, nditùmia kùsumbìka kìla ngalìko ya thayù wakwa. Ameni!

NDAWA YA MATHÌNANDAWA YA MATHÌNA

Isaia 48:10 (NIV)
Sisya, nìnìkùtheetye ìndì ti ta vetha, nìnìkùtatìe ikonì ìnene ya thina.

Waùngama ndetonì ya Ngai, nùùmanya kana mathìna mayùkaa ùkwananga 
- mokaa kùùthesya. Ndeto kùùthesya maandìkonì ma ùmùnthì nì ndeto ya 
kìaevelania tsarph  ìla ìmaanìsyaa kùvìvya syùma na mwaki syùme kìko.

O ùndù vetha ùtheaw’a mala mùonza (Savulì 12:6), mathìna nìmanetwe 
mwanya wa kùvìvya kìla kìte kyaku, kùtùseùvya twìthe aima na syana 
ndùngalu sya Ngai. Namba mùonza ìùngamìaa wìanìu na ùlùngalu, kwonany’a 
kana kìla ùkwìsìla ti mana; nì nzìa mbange ikùseùvya kìndù kitaùìka nthìnì 
waku.

Mùtùmwa Vaùlo, ìla wakomanie na mathìna, aisye kana mamùsukumie 
nginya maunì. Maandìko measya “ve ùmwe katì wenyu wìna thìna? Avoye” 
(Yakovo 5:13) Mboya nì ndawa ya mathìna ìla ìkùete ùìto mwingì wa ùtaìo 
vaasa mùno kwondù waku!

KÙSOMA MBEANGE
1 Vetelo 1:6-7

MÌTHENYA 365 YA KÙSOMA MBIVILIA 
- MÙTHENYA WA 178
2 Mavinda 13-14; Meko ma Atùmwa 22

WATHANTBATÙ, 
MWAI WA THANTHATÙ MATUKÙ 27

MBOYA YA ÙMÙNTHI

ÙNEENI WA WATHANI

Asa, ìla ngùkomana na motato, nthesye na ndùkambanange. Kwìsìla mboya 
na mùìkììo, eka kìla thìna ùsyae ùima, vinya, na ùtaìo thayùnì wakwa.

Nìendeeye na kùthew’a, tì kwanangwa. Kìla thìna thayùnì wakwa ùetete 
ùtaìo, ùima, na vinya. Ìla ngùvoya, nìùkìla nìmùthesye na kùlùngalw’a 
ìsyìtwanì ya Yesù! 

MÙVYÙ VEVANÌ!MÙVYÙ VEVANÌ!

Alomi 12:11 (KJV) 
Ùthangaaunì, mùte aleelu; mùvyùvìte mavevanì menyu; mùkìmùthùkùma 
Mwìaìi.

Aklisto amwe manengaa mìi yoo malìu atatù kwa mùthenya na maine 
veva woo kaùmanìsya kamwe kathithu. Ndeto “mùvyù” maandìkonì maitù 
ma kùvingùa nì ndeto ya kìngiliki zeoʻ, ìla ìmaanìsyaa kùtheùkya kìndù 
kya kiw’ù kana kùvìvya kÿuma nginya kìkenge. Kwoou kwìtha wì “muvyù 
vevanì” nì kwìtha veva waku ùtheùkìte na ndeto ya Ngai, ìkatuma ùkenga 
nza. Mbivillia ya Amplified yaasyaa, “etha ùikenga na kwakana na veva,” na 
ya message yaasyaa “ìkala ùsie mauta na wakanìte.”

Mbivilia yìneena ìùlù wa Yoana muvatisi ta “kyeni kyakanite na kìkakena,” 
veva mùvyù ùìmìawa kwa kùlika anganì ìmwe na Ngai kwa kùvoya na 
ithyomo kila ìvinda, kwìkala na mea kwondù wa maùndù ma veva ta kùthi 
kanisanì, na kwìkala wìnenganìte kusoma ndeto ya Ngai. Ìla ùìkala veva 
waku ùtheukìte na ndeto, wìtw’ìka kyeni kyakene na kìkakena nthì yaku.

KÙSOMA MBEANGE
Ùvuan’yo 3:15-16

MÌTHENYA 365 YA KÙSOMA MBIVILIA - 
MÙTHENYA WA 179
2 Mavinda 15-16; Meko ma Atùmwa 23:1-15

WAKYUMWA, 
MWAI WA THANTHATÙ MATUKÙ 28

MBOYA YA ÙMÙNTHI

ÙNEENI WA WATHANI

Mwìaìi, ìkalya veva wakwa wì mùvyù na wakanìte. Ìla ngùvoya na kwìkala 
nì nthìnì wa ndeto yaku, eka thayù wakwa wakane na kyenì kingi, wonan’ye 
ùnene waku kw’onthe ngathi.

Nììkala nì mùthangaau nq nakene vevanķ, ndiketha nì mùtulu, kana ni 
mùnou, ìndì saa syonthe nìmùthuthye na nìna mea ma kwìka maùndù ma 
Ngai. Aleluya!.

KÙLÙMAKÙLÙMA
Aevelania 12:1 (KJV) 
Kwondù wa ùu ithyì naitù, nì kwìthìwa nìtwìthyùlulùkìtwe nì mùumbì 
mùnene wìana ùù wa ngùsì, nìtùie ùtee kìla kìùtùvata kùthi kyonthe, na 
naì ila itùsììaa na ùvùthù, na tùsembe na ùmìisyo ùkìlan’yonì ùla wiitwe 
mbee waitù.

Ùito nì mùio ùla ùtaumaa kwa Ngai - kìndù kìla kìùsiìaa kwìka kwenda 
kwake thayùnì waku. Ùito no wìthe ngathììo, mwìkalo mùthùku, ùnyanya 
ùte mùseo, na kyonthe kìla kìtulasya kuendeea kwaku kwa kì-veva.

Ndeto ya kìngiliki ìla ìalyùlìtwe ùmììsyo nthìnì wa mùsoa wa ùmùnthì nì 
hupomonè, ìimaanìsya kùlùma kana kùsinda mbee wa motato na mawisìlo. 
Nì kana tùsinde nthìni wa savalì yitù na Klisto, nì nginya tùmbe ùtee mìio 
yonthe nì kana tùtonye ùsemba na ùmììsyo.

Mùtùmwa Vaùlo akimiwe mavia na atiwa akw’e kùya Lisitela, ìndì 
nìwaendeeie na kutavan’ya ùvoo mùseo. Ndaakìta kwìyùmìisya ìndì 
nìwasindie motato kwa nzìa ila yaetie ùtaìo kwa Ngai. Kùlùma kwendaa 
ùyìkala nthìnì wa Yesù Klisto, ùla nìwe ndeto, nùndù mdeto nìyo yakaa 
mùvw’ano wake nthìnì waku mbee wa motato.

KÙSOMA MBEANGE
Yakovo 1:2-4

MÌTHENYA 365 YA KÙSOMA MBIVILIA - 
MÙTHENYA WA 180
2 Mavinda 17-18; Meko ma Atùmwa 23:16-35

WAKWAMBÌLÌÌLYA, 
MWAI WA THANTHATÙ MATUKÙ 29

MBOYA YA ÙMÙNTHI

ÙNEENI WA WATHANI

Asa, ndethye kùia ùtee kìla ùito na kùvùavùana. Mbìkìe vinya ùmììsyo 
kwìsìla ndeto yaku nì kana nìsembe ùkìlan’yonì wakwa nì mùìkììku nginya 
mùthya.

Nìnaia ùtee kìla ùito na kùvùavùana. Ndeto nìmbìkìaa vinya, na ndyìsa 
kùùngamìka. Nìna ùlùmu ìsyìtwanì ya Yesù.

NZÌANÌ NZAÙNZÌANÌ NZAÙ

Kùtùngìlììlwa kwa miao 1:6 (KJV) 
Yeova Ngai waitù nìwaneenee naitù Olevu, ayasya, kùtùa kwenyu kwa 
kììmanì kìì nìkwean’ya.

Ve ivìnda yìvikaa nthini wa kùendan’ya kwaku na Ngai vala kwìkala vandù 
vamwe - nthini wa veva, kilìkonì, kana o mwììnì - kùtw’ìkaa kùlea kwìw’a. 
Ngai eeie mwose asonge na mbee nùndù isilaeli mekalìte kììmanì kya 
Olevu ìvinda yìasa mùno. Ona kùtw’ìka Ngai amathìte nthì yusìe iia na 
ùkì wa nzùkì, vandù vake mekalìte Olevu. Olevu yaì ìnatw’ìka vandù va 
kwìanìwa na ùtaìo, ìndì yaùngamìe ùsindi mùthithu.

Ngai mavinda maingì nùvalaanasya kùla twìkalìte  twìanìwe nùndù 
etùmban’ya kwondù wa isio nene. O tùendeeye na kùthengeea mùthya wa 
mwaka ùù, manya kaw’o kana Ngai nì wendete kwìka maùndù meù. Nzìa 
nzaù siendeeye na kùseùvw’a siete mwambìlììlyo mweù thayùnì waku. 
Ndùkakìe maimù ala me mbee. Osa vinya na ùkumbaù, na nùìtha na ùsindi 
mùseo

KÙSOMA MBEANGE
Savulì 2:8

MÌTHENYA 365 YA KUSOMA MBIVILIA 
- MÙTHENYA WA 181
2 Mavinda 19-20; Meko ma Atùmwa 24

WAKELJ, 
MWAI WA THANTHATÙ MATUKÙ 30

MBOYA YA ÙMÙNTHI

ÙNEENI WA WATHANI

Mwìaìi, ndongoesye nzìanì nzaù ìla ùseùvitye kwondù wakwa. Ìla ngùthi 
na mbee nthìnì wa mùìkììo na ùkùmbaù, eka mwambììo mweù, ùathimo, na 
ùsindi syoneka thayùnì wakwa.

Kwa mùìkììo, nùndù mwìanìsye vevanì wakwa kana ùsindi mùseo nì ùtiìwa 
wakwa! Ìla nìendeeye na kùsùanìa ndeto ya Ngai, nìtuma nzìa syakwa 
siathimwa. Nìneena na kwìyìaa, nì mùthwìi mbee nthì nyingì, ìsyìtwanì ya 
Yesù!

